
Улсын Их Хурлын 2002 оны намрын ээлжит чуулганы 11-р сарын 21-ний өдрийн (Пүрэв гариг) хуралдаан 9 цаг 10 минутад эхлэв.


Хуралдааныг Улсын Их Хурлын дарга С.Төмөр-Очир нээж, ирц, хэлэлцэх асуудлыг танилцуулав.


Хуралдаанд ирвэл зохих 76 гишүүнээс 59 гишүүн ирж, 77.6 хувийн ирцтэй байв. Үүнд:


Чөлөөтэй: Ц.Нямдорж, П.Нямдаваа, Д.Лүндээжанцан, Н.Баяртсайхан, Л.Одончимэд, У.Хүрэлсүх, Д.Дэмбэрэлцэрэн, Б.Баттулга, Р.Содхүү, Ч.Улаан, Л.Даваацэдэв, Н.Энхбаяр, С.Төмөр

Өвчтэй: Р.Амарсайхан


Тасалсан: С.Оюун, Б.Эрдэнэбат, Д.Алтай


Улсын Их Хурлын дарга С.Төмөр-Очир Улсын Их Хурлын гишүүн Л.Гүндалайгийн УИХ-ын даргад өгсөн албан бичгийг уншиж танилцуулан, хариуг нь УИХ-ын даргын хүрээнд шийдэх боломжтой учир чуулганы хуралдаан дээр өгөх шаардлагагүй гэж үзэв.


Нэг.Төрийн албаны зөвлөлийн дүрэм батлах тухай УИХ-ын тогтоолын төсөл (хэлэлцэх эсэх)


Энэ асуудлыг хэлэлцэхэд Төрийн албаны зөвлөлийн дарга Ж.Норовсамбуу, гишүүн Б.Өнөбаатар, УИХ-ын Тамгын газрын хуулийн зөвлөх Д.Насанжаргал, Төрийн байгуулалтын байнгын хорооны референт Э.Энхнаран нарын бүрэлдэхүүнтэй ажлын хэсэг байлцав.


Уг асуудлын талаарх Төрийн байгуулалтын байнгын хорооны дүгнэлтийг УИХ-ын гишүүн Н.Болормаа танилцуулав.


Танилцуулгатай холбогдуулан Улсын Их Хурлын гишүүн Ч.Раднаагийн асуултад УИХ-ын гишүүн Н.Болормаа, Д.Дэмбэрэл, Ж.Бямбадорж нар хариулж, тайлбар өгөв.


Улсын Их Хурлын гишүүн Ч.Раднаа, М.Далайхүү нар санал хэлэв.


Төрийн албаны зөвлөлийн дүрэм батлах тухай УИХ-ын тогтоолын төслийг хэлэлцэх нь зүйтэй гэсэн Байнгын хорооны саналыг дэмжье


Зөвшөөрсөн 46


Татгалзсан 10


Бүгд 56


82.1 хувийн саналаар Байнгын хорооны санал дэмжигдлээ.

 
Байнгын хорооны анхны хэлэлцүүлгээр нь батлая гэсэн горимын саналыг дэмжье 


Зөвшөөрсөн 26


Татгалзсан 30


Бүгд 56


53.6 хувийн саналаар байнгын хорооны санал дэмжигдсэнгүй.

 
УИХ-ын тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.


Уг асуудлыг 9 цаг 35 минутад хэлэлцэж  дуусав.


Хоёр.Банк бус санхүүгийн үйл ажиллагааны тухай хуулийн төсөл (хэлэлцэх эсэх)


Энэ асуудлыг хэлэлцэхэд Монголбанкны дэд ерөнхийлөгч А.Батсүх, Хяналт шалгалтын газрын дарга Л.Чимгээ, Хуулийн хэлтсийн захирал Г.Эрдэнэбаяр, захирлуудын зөвлөлийн гишүүн Б.Энххуяг, Санхүү, эдийн засгийн дэд сайд Л.Энхтайван, мөн яамны Салбарын хөгжлийн удирдлага, зохицуулалтын газрын дарга Д.Баясгалан, Санхүүгийн салбарын хэлтсийн дарга О.Эрдэмбилэг нарын бүрэлдэхүүнтэй ажлын хэсэг байлцав.


Уг асуудлын талаарх төсөл санаачлагчийн илтгэлийг УИХ-ын гишүүн Н.Гэрэлсүрэн танилцуулав.


Танилцуулгатай холбогдуулан Улсын Их Хурлын гишүүн П.Жасрай, Ц.Баасанжав, Ж.Наранцацралт, Л.Цэрэнжав, Н.Болормаа Ц.Ням-Осор нарын асуусан асуултад УИХ-ын гишүүн Н.Гэрэлсүрэн, ажлын хэсгээс А.Батсүх, Л.Чимгээ, Г.Эрдэнэбаяр, Д.Баясгалан нар хариулж, тайлбар өгөв.


Хуулийн төслийн талаарх Эдийн засгийн байнгын хорооны дүгнэлтийг УИХ-ын гишүүн Ч.Авдай танилцуулав.


С.Төмөр-Очир:
-Банк бус санхүүгийн үйл ажиллагааны тухай хуулийн төслийг хэлэлцэх нь зүйтэй гэсэн байнгын хорооны саналыг дэмжье.


Зөвшөөрсөн 43


Татгалзсан 11


Бүгд 54


79.6 хувийн саналаар байнгын хорооны санал дэмжигдлээ. 

 
Уг хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. 


Уг асуудлыг 10 цаг 38 минутад хэлэлцэж дуусав.


Гурав.Нийгмийн халамжийн тухай, Ахмад настан, түүнд үзүүлэх хөнгөлөлт, үйлчилгээний тухай хуулиудад өөрчлөлт оруулах тухай, Тэтгэвэр, тэтгэмжийн доод хэмжээг тогтоох тухай хуулиудын төсөл (анхны хэлэлцүүлэг)

Энэ асуудлыг хэлэлцэхэд Санхүү, эдийн засгийн дэд сайд Л.Энхтайван, Нийгмийн хамгаалал, хөдөлмөрийн дэд сайд С.Чинзориг, Улсын нийгмийн даатгалын ерөнхий газрын дарга Ц.Сүхбаатар, Нийгмийн хамгаалал, хөдөлмөрийн яамны газрын дарга Ц.Дагвадорж, УИХ-ын Тамгын газрын хуулийн зөвлөх Н.Тунгалаг, Нийгмийн бодлогын байнгын хорооны референт Ц.Чимэдрэгзэн нарын бүрэлдэхүүнтэй ажлын хэсэг байлцав.


Уг асуудлын талаарх Нийгмийн бодлогын байнгын хорооны дүгнэлтийг Улсын Их Хурлын гишүүн Д.Цэвээнжав танилцуулав.


Танилцуулгатай холбогдуулан УИХ-ын гишүүн Ц.Баасанжав, А.Базархүү нарын асуултад ажлын хэсгээс С.Чинзориг, Ц.Дагвадорж нар хариулт өгөв.


Хуралдаан 11.00-11.35 цагт завсарлав.


Асуулт хариулт үргэлжилж УИХ-ын гишүүн Б.Долгор, М.Далайхүү нарын асуултад УИХ-ын гишүүн Д.Цэвээнжав, Т.Ганди, Э.Гомбожав, ажлын хэсгээс С.Чинзориг нар хариулт өгөв.


С.Төмөр-Очир:
-1.Тэтгэвэр, тэтгэмжийн доод хэмжээг тогтоох тухай хуулийн төслийн нэрээс “Тэтгэвэр” гэснийг хасах гэсэн УИХ-ын гишүүн Д.Цэвээнжавын санал, Байнгын хороо дэмжсэн. Нийгмийн бодлогын байнгын хорооны саналыг дэмжье. 


Зөвшөөрсөн 39


Татгалзсан 6


Бүгд 45


86.7 хувийн саналаар байнгын хорооны санал дэмжигдлээ.


2.Тэтгэвэр, тэтгэмжийн доод хэмжээг тогтоох тухай хуулийн төслийн 1-р зүйлийг “Нийгмийн даатгалын сангаас олгох оршуулгын тэтгэмж болон нийгмийн халамжийн сангаас олгох тэтгэмжийн хэмжээг хүн амын амьжиргааны доод түвшинг жишиг болгон бүсийн ялгаваргүйгээр тухайн оны түвшингээс бууруулахгүйгээр Засгийн газар тогтооно” гэж өөрчлөх гэсэн УИХ-ын гишүүн Д.Цэвээнжавын санал, Байнгын хороо дэмжсэн. Нийгмийн бодлогын байнгын хорооны саналыг дэмжье.


Зөвшөөрсөн 37


Татгалзсан 8


Бүгд 45


82.2 хувийн саналаар байнгын хорооны санал дэмжигдлээ.


3.Тэтгэвэр, тэтгэмжийн доод хэмжээг тогтоох тухай хуулийн төсөлд … дугаар зүйл. Энэ хуулийг 2003 оны 1-р сарын 1-ний өдрөөс эхлэн дагаж мөрдөнө” гэсэн зүйл нэмэх гэсэн УИХ-ын гишүүн Д.Цэвээнжавын санал, Байнгын хороо дэмжсэн. Нийгмийн бодлогын байнгын хорооны саналыг дэмжье.


Зөвшөөрсөн 40


Татгалзсан 5


Бүгд 45


88.9 хувийн саналаар байнгын хорооны санал дэмжигдлээ.


4…. Дугаар зүйл. Тэтгэвэр тэтгэмжийн доод хэмжээг тогтоох тухай хууль батлагдсантай холбогдуулан Нийгмийн даатгалын сангаас олгох тэтгэвэр, тэтгэмжийн тухай хуулийн 21-р зүйлийг хүчингүй болгох гэсэн Нийгмийн бодлогын байнгын хорооны саналыг дэмжье.


Зөвшөөрсөн 37


Татгалзсан 7


Бүгд 44


84.1 хувийн саналаар байнгын хорооны санал дэмжигдлээ.


5….дугаар зүйл.Цэргийн албан хаагчийн тэтгэвэр, тэтгэмжийн тухай хуулийн 20-р зүйлийн 2 дахь хэсгийг хүчингүй болгох гэсэн Нийгмийн бодлогын байнгын хорооны саналыг дэмжье.


Зөвшөөрсөн 39


Татгалзсан 5


Бүгд 44


88.6 хувийн саналаар байнгын хорооны санал дэмжигдлээ.


Хуулийн төслийг анхны хэлэлцүүлгээр нь батлая гэсэн горимын саналыг дэмжье.


Зөвшөөрсөн 33


Татгалзсан 11


Бүгд 44


75.0 хувийн саналаар байнгын хорооны горимын санал дэмжигдлээ. 


Анхны хэлэлцүүлгээр батлая гэсэн санал дэмжигдсэн учраас хууль тус бүрээр санал хураалт явуулав. 


Нийгмийн халамжийн тухай хуульд өөрчлөлт оруулах тухай хуулийг бүхэлд нь батлая гэсэн саналыг дэмжье.


Зөвшөөрсөн 42


Татгалзсан 5


Бүгд 47


89.4 хувийн саналаар Нийгмийн халамжийн тухай хуульд өөрчлөлт оруулах тухай хууль бүхэлдээ батлагдлаа.


Ахмад настан, түүнд үзүүлэх хөнгөлөлт үйлчилгээний тухай хуульд өөрчлөлт оруулах тухай хуулийг бүхэлд нь батлая гэсэн саналыг дэмжье.


Зөвшөөрсөн 40


Татгалзсан 7


Бүгд 47


85.1 хувийн саналаар Ахмад настан, түүнд үзүүлэх хөнгөлөлт үйлчилгээний тухай хуульд өөрчлөлт оруулах тухай хууль батлагдлаа.


Тэтгэмжийн доод хэмжээг тогтоох тухай хуулийг бүхэлд нь батлая гэсэн саналыг дэмжье.


Зөвшөөрсөн 43


Татгалзсан 4


Бүгд 47


91.5 хувийн саналаар Тэтгэмжийн доод хэмжээг тогтоох тухай хууль батлагдлаа.


Хуулийг хүчингүй болсонд тооцох тухай хуулийг бүхэлд нь батлая гэсэн саналыг дэмжье.


Зөвшөөрсөн 39


Татгалзсан 8


Бүгд 47


83.0 хувийн саналаар Тэтгэвэр, тэтгэмжийн доод хэмжээг тогтоох тухай хууль батлагдсантай холбогдуулан Нийгмийн даатгалын сангаас олгох тэтгэвэр, тэтгэмжийн тухай хуулийн 21-р зүйл хүчингүй боллоо.


Хуулийн заалтыг хүчингүй болсонд тооцох тухай хуулийг бүхэлд нь батлая гэсэн саналыг дэмжье.


Зөвшөөрсөн 42


Татгалзсан 5


Бүгд 47


89.4 хувийн саналаар Цэргийн албан хаагчийн тэтгэвэр, тэтгэмжийн тухай хуулийн 20-р зүйлийн 2 дахь хэсэг хүчингүй боллоо. 


Уг асуудлыг 12.00 цагт хэлэлцэж дуусав.


Дөрөв.Монгол Улсын эдийн засаг, нийгмийг 2003 онд хөгжүүлэх үндсэн чиглэл батлах тухай УИХ-ын тогтоолын төсөл (анхны хэлэлцүүлэг)


Энэ асуудлыг хэлэлцэхэд Нийгмийн хамгаалал хөдөлмөрийн сайд Ш.Батбаяр, Санхүү, эдийн засгийн дэд сайд Л.Энхтайван, мөн яамны Эдийн засгийн нэгдсэн бодлого, төлөвлөлтийн газрын дарга Ж.Жаргалсайхан, УИХ-ын Тамгын газрын хуулийн ахлах зөвлөх Б.Балган, Хяналт шалгалтын хэлтсийн зохион байгуулагч Д.Отгон нарын бүрэлдэхүүнтэй ажлын хэсэг байлцав.


Тогтоолын төслийн талаарх Байгаль орчин, хөдөөгийн хөгжлийн байнгын хорооны дүгнэлтийг УИХ-ын гишүүн Ц.Шийрэвдамба, Нийгмийн бодлогын байнгын хорооны дүгнэлтийг УИХ-ын гишүүн Н.Содномдорж, Төрийн байгуулалтын байнгын хорооны дүгнэлтийг УИХ-ын гишүүн Б.Өвгөнхүү, Хууль зүйн байнгын хорооны дүгнэлтийг УИХ-ын гишүүн Д.Базарсад, Эдийн засгийн байнгын хорооны дүгнэлтийг УИХ-ын гишүүн Ц.Дамиран нар танилцуулав.


Танилцуулгуудтай холбогдуулан Улсын Их Хурлын гишүүдээс асуулт гарсангүй.


Тогтоолын төслийн дараахь зүйл, заалтуудаар санал хураалт явагдав.

С.Төмөр-Очир:
-1.Төслийн 1-р бүлгийн 3–т дараахь агуулгатай заалт нэмэх:


“Гаалийн хөгжлийн сан, Замын сан зэрэг сангуудын эх үүсвэрийн бүрдүүлэлт, хөрөнгийн зарцуулалтыг ил тод болгож, төсвийн тайлагналтад хамруулах бэлтгэлийг хангана.” ЭЗБХ-ны ажлын хэсгийн санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 43


Татгалзсан 7


Бүгд 50


86.0 хувийн саналаар байнгын хорооны санал дэмжигдлээ.

2.Төслийн 1-р бүлгийн 3–т дараахь агуулгатай заалт нэмэх:


“Хугацаа хэтэрсэн урсгал өрийг хугацаанд нь барагдуулах талаар арга хэмжээ авч, нийтэд мэдээлж байна.” ЭЗБХ-ны ажлын хэсгийн санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 35


Татгалзсан 11


Бүгд 46


76.1 хувийн саналаар байнгын хорооны санал дэмжигдлээ.

3.Төслийн 1-р бүлгийн 3–т дараахь агуулгатай заалт нэмэх:


“Төрийн албаны шинэчлэлийн цогц хөтөлбөрийг боловсруулж мөрдүүлнэ.” ЭЗБХ-ны ажлын хэсгийн санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 40


Татгалзсан 4


Бүгд 44


90.9 хувийн саналаар байнгын хорооны санал дэмжигдлээ.


УИХ-ын гишүүн Д.Дэмбэрэлийн асуусан асуултад Эдийн засгийн байнгын хорооны дарга Т.Очирхүү хариулт өгөв.


С.Төмөр-Очир:
-4.Төслийн 1-р бүлгийн 3–т дараахь агуулгатай заалт нэмэх:

 
“Төсвийн байгууллага, ажиллагчдаас бүтээгдэхүүн худалдан авах талаар байгуулах үр дүнгийн гэрээ, түүний гүйцэтгэлд үнэлгээ хийх чадавхийг бүрдүүлнэ.” ЭЗБХ-ны ажлын хэсгийн санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 44


Татгалзсан 3


Бүгд 47

93.6 хувийн саналаар байнгын хорооны санал дэмжигдлээ.

5.Төслийн  1-р бүлгийн 4–т дараахь агуулгатай заалт нэмэх:

“Төсвийн зарлагыг бууруулах хөтөлбөрийг олон улсын банк, санхүүгийн  байгууллагатай хамтран хэрэгжүүлнэ.” УИХ-ын гишүүн Өвгөнхүүгийн санал, ТББХ дэмжсэн, ЭЗБХ дэмжээгүй. Эдийн засгийн байнгын хорооны саналыг дэмжье. 


Зөвшөөрсөн 36


Татгалзсан 11


Бүгд 47

76.6 хувийн саналаар Эдийн засгийн байнгын хорооны санал дэмжигдлээ.

6.Төслийн 1-р бүлгийн 11 дэх, арга хэмжээний 3 дахь заалтыг дараахь байдлаар өөрчлөн найруулах:

“Нийгмийн салбарт хувьчлагдах болон бүтцийн өөрчлөлт хийх байгууллагуудын жагсаалтыг  гаргаж, зохих бэлтгэлийг хангасны дараа хувьчлал болон бүтцийн өөрчлөлтийг хийнэ.” УИХ-ын гишүүн Өвгөнхүүгийн санал, ТББХ, ЭЗБХ дэмжсэн. Эдийн засгийн байнгын хорооны саналыг дэмжье. 


Зөвшөөрсөн 44


Татгалзсан 3


Бүгд 47

93.6 хувийн саналаар Эдийн засгийн байнгын хорооны санал дэмжигдлээ.

7. Төслийн  1-р бүлгийн 11–д дараахь агуулгатай заалт нэмэх:

“Нийгмийн салбарт хувьчлагдах болон бүтцийн өөрчлөлт хийгдэх байгууллагуудын үйлчилгээний чанар, хүртээмжийг бууруулахгүй байх үүднээс шалгуур үзүүлэлтүүдийг тодорхойлж, үйлчилгээ авч чадахгүй  иргэдэд дэмжлэг үзүүлэх оновчтой механизм боловсруулна.” ЭЗБХ-ны ажлын хэсгийн санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 40


Татгалзсан 8


Бүгд 48

83.3 хувийн саналаар байнгын хорооны санал дэмжигдлээ.


8.Төслийн 1-р бүлгийн 11 дэх арга хэмжээний 6 дахь заалтыг дараахь байдлаар өөрчлөн найруулах:

“Үндэсний тооцооны системийн статистик, мэдээллийн бодит байдлыг хангах зорилгоор мэдээ гаргах аргачлалыг боловсронгуй болгон олон улсын жишигт   нийцүүлэх, бараа, үйлчилгээний гадаад худалдаа, төлбөрийн болон олон улсын хөрөнгө оруулалтын тэнцлийг ОУВС-ийн аргачлалын дагуу бүрэн гаргах  арга хэмжээ авна.” ЭЗБХ-ны ажлын хэсгийн санал. ЭЗБХ дэмжсэн. Байнгын хорооны саналыг дэмжье. 


Зөвшөөрсөн 41


Татгалзсан 7


Бүгд 48

85.4 хувийн саналаар байнгын хорооны санал дэмжигдлээ.

 
9.Төслийн   2-р бүлгийн   1-д дараахь агуулгатай заалт нэмэх:


“Гадаад орнуудын өндөр технологи бүхий томоохон үйлдвэрүүдийг  барьж  байгуулах санал, төслүүдийг дэмжиж холбогдох арга хэмжээ авна.” УИХ-ын гишүүн Б.Чадраагийн санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 41


Татгалзсан 7


Бүгд 48

85.4 хувийн саналаар байнгын хорооны санал дэмжигдлээ.

10.Төслийн   2-р бүлгийн   2-т дараахь агуулгатай заалт нэмэх:


“Баруун болон говь, хээрийн бүсийн зарим аймагт өндөр хүчин чадалтай салхин цахилгаан станц барих төслүүдийг дэмжинэ.” УИХ-ын гишүүн Р.Цогтбаатар, Ц.Шийрэвдамба, Б.Чадраа, Б.Долгор, Ц.Дамиран, Ц.Шаравдорж, Н.Баяртсайхан нарын санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 39


Татгалзсан 8


Бүгд 47

83.0 хувийн саналаар байнгын хорооны санал дэмжигдлээ.

11.Төслийн   2-р бүлгийн    2-т дараахь агуулгатай заалт нэмэх:


“Түлш, эрчим хүчний салбарын бүтцийн өөрчлөлтийг эрчимжүүлж, хувьчлалыг эхлүүлнэ.” УИХ-ын гишүүн Х.Балсандоржийн санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 37


Татгалзсан 10


Бүгд 47

78.7 хувийн саналаар байнгын хорооны санал дэмжигдлээ.


12.Төслийн   2-р бүлгийн    3-т дараахь агуулгатай заалт нэмэх:


“Алтны уурхайнуудын  байгаль орчны нөхөн сэргээлтийн талаарх эрх зүйн зохицуулалтыг боловсронгуй болгох бодлого боловсруулна.” УИХ-ын гишүүн М.Далайхүүгийн санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 43


Татгалзсан 4


Бүгд 47

91.5 хувийн саналаар байнгын хорооны санал дэмжигдлээ.


13.Төслийн   2-р бүлгийн    5-д дараахь агуулгатай заалт нэмэх:

 
“Алтай таван богдын салбар уулсаар нүүдэллэн ирж буй хөнөөлт царцаатай  хими, биологийн аргаас гадна механик арга хэрэглэж тэмцэх, царцаа, дэвхрэгээр малын тэжээл, бусад бүтээгдэхүүн үйлдвэрлэх ажиллагааг эхлүүлнэ.”  УИХ-ын гишүүн О.Нигамет,Ч.Авдай нарын санал. БОХХБХ, ЭЗБХ дэмжсэн. Байнгын хорооны саналыг дэмжье. 


Зөвшөөрсөн 42


Татгалзсан 5


Бүгд 47

89.4 хувийн саналаар байнгын хорооны санал дэмжигдлээ.

14.Төслийн   2-р бүлгийн 5-д дараахь агуулгатай заалт нэмэх:

 “Малын даатгалын хуулийг батлан гаргана.” УИХ-ын гишүүн Ц.Шийрэв-дамбын санал. БОХХБХ, ЭЗБХ дэмжээгүй. УИХ-ын гишүүн Ц.Шийрэвдамба цөөнх болж, УИХ-ын гишүүн Ц.Дамиран эсрэг санал хэлэв.

С.Төмөр-Очир:
-Эдийн засгийн байнгын хорооны саналыг дэмжье.


Зөвшөөрсөн 31


Татгалзсан 16


Бүгд 47

66.0 хувийн саналаар байнгын хорооны санал дэмжигдлээ.

15.Төслийн 2-р бүлгийн 7-д дараахь агуулгатай заалт нэмэх:

 
“Хүнсний ногоо, жимс, жимсгэнэ хадгалах, боловсруулах үйлдвэрлэл эрхлэх, тээвэрлэх сүлжээ байгуулахыг дэмжих асуудлаар гадаад улс оронтой хамтран  ажиллана.” УИХ-ын гишүүн Л.Даваацэдэвийн санал. БОХХБХ, ЭЗБХ дэмжээгүй. Эдийн засгийн байнгын хорооны саналыг дэмжье. 


Зөвшөөрсөн 41


Татгалзсан 6


Бүгд 47

87.2 хувийн саналаар байнгын хорооны санал дэмжигдлээ.

16.Төслийн  2-р бүлгийн 8-д дараахь агуулгатай заалт нэмэх:

 
“Улаанбаатар хотын орон сууцны хорооллын доторхи автозамыг засч сайжруулахад  дэмжлэг  үзүүлнэ.” УИХ-ын гишүүн Ц.Баасанжавын санал. ТББХ, ЭЗБХ дэмжсэн. Байнгын хорооны саналыг дэмжье. 


Зөвшөөрсөн 40


Татгалзсан 6


Бүгд 46

87.0 хувийн саналаар байнгын хорооны санал дэмжигдлээ.

17.Төслийн 2-р бүлгийн 8-д дараахь агуулгатай заалт нэмэх:

 
“Улаанбаатар хотын гэр  хороололд  халуун ус барихад улсын төсвөөс дэмжлэг  үзүүлнэ.” УИХ-ын гишүүн Ц.Баасанжавын санал, ТББХ, ЭЗБХ дэмжсэн. Байнгын хорооны саналыг дэмжье. 


Зөвшөөрсөн 35


Татгалзсан 12


Бүгд 47

74.5 хувийн саналаар байнгын хорооны санал дэмжигдлээ.

18.Төслийн 2-р бүлгийн 9 дэх арга хэмжээний  2 дахь заалтыг дараахь байдлаар өөрчлөн найруулах:


“Монголд зочлох жил болгохтой уялдуулан олон улсын нислэгийн тоог нэмэгдүүлэх, нислэгийн шинэ чиглэл нээх, Даланзадгадын онгоцны буудлын буух, хөөрөх зурвасыг хатуу хучилттай болгох зураг төсвийг хийж, ажлыг эхлүүлэх, Ханхын онгоцны  буудлын  шороон зурвасыг сайжруулах, нислэгийн  удирдлагын тоног төхөөрөмжийг суурилуулах арга хэмжээ авна.” УИХ-ын  гишүүн  Б.Долгор, Ц.Дамиран нарын санал, ХЗБХ, ЭЗБХ дэмжсэн. Эдийн засгийн байнгын хорооны саналыг дэмжье. 


Зөвшөөрсөн 37


Татгалзсан 10


Бүгд 47

78.7 хувийн саналаар байнгын хорооны санал дэмжигдлээ.

 
19.Төслийн 2-р бүлгийн 9-д дараахь агуулгатай заалт нэмэх:

“Шивээ-Овоогийн нүүрсний уурхайн техникийн шинэчлэлтийг дуусгаж, орон  нутгийн  нүүрсний уурхайнуудыг  шинэчлэхэд дэмжлэг үзүүлнэ.” УИХ-ын гишүүн Ц.Дамирангийн санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 37


Татгалзсан 9


Бүгд 46

80.4 хувийн саналаар байнгын хорооны санал дэмжигдлээ.


20. Төслийн  3-р бүлгийн  1-д дараахь агуулгатай заалт нэмэх:

“Улаанбаатар хотын гэр хорооллын усан хангамжийг сайжруулах арга хэмжээг хэрэгжүүлж  дуусгана.” УИХ-ын гишүүн Ц.Дамирангийн санал, ЭЗБХ дэмжсэн. Байнгын хорооны саналыг дэмжье. 


Зөвшөөрсөн 35


Татгалзсан 11


Бүгд 46

76.1 хувийн саналаар байнгын хорооны санал дэмжигдлээ.


21. Төслийн  3- р бүлгийн  1-д дараахь агуулгатай заалт нэмэх:

“16 аймгийн 71 сум, Нийслэлийн  зарим хороог нийтийн халуун устай болгох ажлыг зохион байгуулна.” УИХ-ын гишүүн Ц.Дамирангийн санал, ЭЗБХ дэмжсэн. Байнгын хорооны саналыг дэмжье. 


Зөвшөөрсөн 30


Татгалзсан 16


Бүгд 46

65.2 хувийн саналаар байнгын хорооны санал дэмжигдлээ.

22. Төслийн  3- р бүлгийн  1-д дараахь агуулгатай заалт нэмэх:

           “Орон сууц барих санг бүрдүүлж иргэдийн орон сууцны хангамжийг сайжруулах арга хэмжээ  авна. “ УИХ-ын гишүүн Ц.Дамирангийн санал, ЭЗБХ дэмжсэн. Байнгын хорооны саналыг дэмжье. 


Зөвшөөрсөн 39


Татгалзсан 7


Бүгд 46

84.8 хувийн саналаар байнгын хорооны санал дэмжигдлээ.

23. Төслийн  3-р бүлгийн 1-д дараахь агуулгатай заалт нэмэх:

           ”Монгол  Улсын хөгжлийн хэвтээ болон босоо гол тэнхлэгүүдийн авто замыг үргэлжүүлэн барина. Үүнд:

           - босоо тэнхлэгийн  Налайх-Мааньт,  Ховд-Улаангом-Хандгайт, Ховд–Булган-Ярантын  хатуу хучилттай замыг үргэлжлүүлэн барина, 

           - Лүн-Дашинчилэнгийн хатуу хучилттай  замыг  хэсэгчлэн  барьж эхэлнэ. 

           -  Эрдэнэ-Багануурын авто  замыг  барьж  дуусгана.

           - Арвайхээр-Баянхонгор-Говь-Алтай–Ховдын чиглэлийн  сайжруулсан замыг ашиглалтанд оруулна. 

           - Эрдэнэт–Булган-Мөрөнгийн чиглэлийн хатуу хучилттай замыг барьж эхлэнэ.

 
- Завхан аймгийн Буянт, Сархайрхан, Хөвсгөл аймгийн Идэрийн гол,  Булган аймгийн Хануйн гол, Сэлэнгэ аймгийн Зүүнбүрэн, Хэнтий  аймгийн Хөмүүлтэй, Ховд аймгийн Шургын голын гүүрийг ашиглалтанд оруулна.” УИХ-ын гишүүн Ц.Дамирангийн санал, ЭЗБХ дэмжсэн. Байнгын хорооны саналыг дэмжье. 


Зөвшөөрсөн 33


Татгалзсан 13


Бүгд 46

71.7 хувийн саналаар байнгын хорооны санал дэмжигдлээ.

 
24. Төслийн  3- р бүлгийн  1-д дараахь агуулгатай заалт нэмэх:

“Халх голын чиглэлээр Мянганы   зам хил    давах Нөмрөг-Аршаантын боомт нээх газарт  замын  ажил  эхлүүлнэ.” УИХ-ын гишүүн Д.Базарсадын санал, ХЗБХ дэмжсэн, ЭЗБХ  дэмжээгүй. 


УИХ-ын гишүүн Д.Базарсад цөөнх болж, УИХ-ын гишүүн Ц.Дамиран эсрэг санал хэлэв.


С.Төмөр-Очир:
-Эдийн засгийн байнгын хорооны саналыг дэмжье.


Дэмжсэн 21


Татгалзсан 26


Бүгд 47


55.3 хувийн саналаар байнгын хорооны санал дэмжигдсэнгүй.


25. Төслийн  3- р бүлгийн  2-д дараахь агуулгатай заалт нэмэх:

            “Эрдэнэт үйлдвэрийн үйл ажиллагаанаас хүрээлэн буй орчинд үзүүлж буй сөрөг нөлөөлөл / хүн, амьтан, ургамал, ус гэх мэтэд/ -ийг тогтооно” УИХ-ын гишүүн  Ч.Раднаагийн санал.БОХХБХ, ЭЗБХ дэмжээгүй. Ч.Раднаа гишүүн цөөнх болсон. Эдийн засгийн байнгын хорооны саналыг дэмжье.


Дэмжсэн 32


Татгалзсан 14


Бүгд 46


69.6 хувийн саналаар байнгын хорооны санал дэмжигдлээ.

26.Төслийн 3-р бүлгийн  2-ын Тусгай хамгаалалттай газар нутгийн сүлжээг өргөжүүлэх гэсэн  хэсэгт “ Зэд, Бүтээл, Бүрэн, Ханжаргалант, Намнангийн нуруу” гэсэн нэрүүдийг нэмж  оруулах.УИХ-ын гишүүн  Ч.Раднаагийн санал, БОХХБХ, ЭЗБХ дэмжээгүй, Ч.Раднаа гишүүн цөөнх. Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 25


Татгалзсан 21


Бүгд 46

54.3 хувийн саналаар байнгын хорооны санал дэмжигдлээ.

 
27.Төслийн 3-р бүлгийн  2 дахь арга хэмжээний 3 дахь заалтыг дараахь байдлаар өөрчлөн найруулах:  

 
“Газрын тухай болон Монгол Улсын иргэнд газар өмчлүүлэх тухай багц хуулиудын хэрэгжилтийг эрчимжүүлж, газрыг зурагжуулах, баталгаажуулах ажилд түлхүү анхаарна.” ЭЗБХ-ны ажлын хэсгийн санал, ЭЗБХ дэмжсэн, Эдийн засгийн байнгын хорооны саналыг дэмжье.


Дэмжсэн 42


Татгалзсан 6


Бүгд 48


87.5 хувийн саналаар байнгын хорооны санал дэмжигдлээ.

28. Төслийн 3- р бүлгийн  3-т дараахь агуулгатай заалт нэмэх:

“Ил задгай усны төлөв байдал, инженерийн хийцтэй худаг, услалтын системийн техникийн үзлэгийг тухайн орон нутгийн төрийн болон мэргэжлийн байгууллагын хүчээр явуулж, дүнг 1990 онтой зэрэгцүүлэн гаргана.” УИХ-ын гишүүн М.Далайхүү, Л.Даваацэдэв нарын санал, БОХХБХ, ЭЗБХ дэмжсэн. Эдийн засгийн байнгын хорооны саналыг дэмжье.


Дэмжсэн 44


Татгалзсан 5


Бүгд 49

89.8 хувийн саналаар байнгын хорооны санал дэмжигдлээ.  

29.Төслийн 3-р бүлгийн  3-т дараахь агуулгатай заалт нэмэх:

“Орон нутгийн хүч нөөцийг ашиглан бололцоотой сумдад бороо, цас, гол мөрөн, булаг шандны усыг тогтоон барих замаар хиймэл нуур, цөөрөм, усан сан байгуулах туршилт явуулж, усалгаатай газар тариалан хөгжүүлэх хөтөлбөр боловсруулна.” УИХ-ын гишүүн М.Далайхүү, Л.Даваацэдэв, С.Батболд нарын санал, БОХХБХ, ЭЗБХ дэмжсэн, Эдийн засгийн байнгын хорооны саналыг дэмжье.


Дэмжсэн 45


Татгалзсан 3


Бүгд 48

93.8 хувийн саналаар байнгын хорооны санал дэмжигдлээ.

30.Төслийн 4-р бүлгийн 2-т дараахь агуулгатай заалт нэмэх:

 
“Сургалт үйлдвэрлэлийн төвүүдийн сургалтын техник хэрэгслийг зээл тусламж, нийгмийн салбарын хувьчлалтай уялдуулан шинэчилж, өргөтгөх чиглэл баримталж ажиллана” УИХ-ын гишүүн Н.Содномдоржийн санал, НББХ, ЭЗБХ дэмжсэн, Эдийн засгийн байнгын хорооны саналыг дэмжье.


Дэмжсэн 40


Татгалзсан 8


Бүгд 48

83.3 хувийн саналаар байнгын хорооны санал дэмжигдлээ.

31.Төслийн 4-р бүлгийн 2-т дараахь агуулгатай заалт нэмэх:

“Хүүхдийн номын ордон байгуулж, ажиллуулах бэлтгэлийг хангана.”УИХ-ын гишүүн Н.Гэрэлсүрэнгийн санал, ЭЗБХ дэмжсэн, Эдийн засгийн байнгын хорооны саналыг дэмжье.


Дэмжсэн 39


Татгалзсан 9


Бүгд 48

81.3 хувийн саналаар байнгын хорооны санал дэмжигдлээ.

32.Төслийн 4-р бүлгийн 3 дахь арга хэмжээний 4 дэх заалтыг дараахь байдлаар өөрчлөн найруулах:

 
“Хөдөөгийн хүн эмнэлгийн барилгыг засварлах, нийслэл, аймаг, сумын  эмнэлгийн тоног төхөөрөмж, түргэн тусламжийн автомашины   паркийг шинэчлэх ажлыг  үргэлжлүүлэн хэрэгжүүлнэ.”  УИХ-ын гишүүн Н. Содномдорж, ЭЗБХ-ны ажлын хэсгийн санал, НББХ, ЭЗБХ дэмжсэн, Эдийн засгийн байнгын хорооны саналыг дэмжье.


Дэмжсэн 40


Татгалзсан 8


Бүгд 48

83.3 хувийн саналаар байнгын хорооны санал дэмжигдлээ.

33.Төслийн 4-р бүлгийн 8-д дараахь агуулгатай заалт нэмэх:


“Хүн амын доторх орлогын ядуурлыг бууруулах асуудлыг бүх шатны төр, засгийн байгууллагуудын ажлын үр дүнгийн шалгуур болгоно.” УИХ-ын гишүүн Д.Арвины санал, ЭЗБХ дэмжсэн.


УИХ-ын гишүүн Д.Арвин саналаа тайлбарлаж, УИХ-ын гишүүн Т.Очирхүү, Ж.Бямбадорж нар тайлбар хэлэв.

 
С.Төмөр-Очир:
-Эдийн засгийн байнгын хорооны саналыг дэмжье.


Дэмжсэн 18


Татгалзсан 29


Бүгд 47


61.7 хувийн саналаар байнгын хорооны саналыг хүлээж авсангүй.

 
34.Төслийн 4-р бүлгийн 10 дахь зорилтыг “Соёлын төвийн засвар тохижилтын ажлыг өргөжүүлж, үйл ажиллагааг сэргээж, үйлчилгээний хүрээг өргөжүүлнэ” гэж өөрчлөн найруулах, УИХ-ын гишүүн Н.Содномдорж, Л.Одончимэд, Г.Нямдаваа,Д.Оюунхорол нарын санал, НББХ, ЭЗБХ дэмжсэн, Эдийн засгийн байнгын хорооны саналыг дэмжье.


Дэмжсэн 43


Татгалзсан 5


Бүгд 48



89.6 хувийн саналаар байнгын хорооны санал дэмжигдлээ.


Улсын Их Хурлын дарга С.Төмөр-Очир Монгол Улсын нэгдсэн төсвийн тухай хуулийн эцсийн найруулгыг уншиж танилцуулав. 

 
Эцсийн найруулгатай холбогдуулан Улсын Их Хурлын гишүүн Д.Цэвээнжав, М.Далайхүү, П.Жасрай нар санал хэлэв.


УИХ-ын гишүүд дээрх хуулийн эцсийн найруулгыг сонсов.


Өглөөний нэгдсэн хуралдаан 13 цаг 05 минутад завсарлав.


Оройн нэгдсэн хуралдаан 15 цаг 15 минутад эхэлж, ирвэл зохих 76 гишүүнээс 56 гишүүн ирж, 73.6 хувийн ирцтэй байв. Үүнд:


Чөлөөтэй: Ц.Нямдорж, Д.Лүндээжанцан, Л.Одончимэд, У.Хүрэлсүх,  Д.Дэмбэрэлцэрэн, Б.Баттулга, Р.Содхүү, Ч.Улаан, Л.Даваацэдэв, Н.Энхбаяр, С.Төмөр,Т.Ганди, Х.Балсандорж, Ц.Шаравдорж

Өвчтэй: Р.Амарсайхан


Тасалсан: С.Оюун, Б.Эрдэнэбат, Ө.Энхтүвшин, Ж.Наранцацралт, Л.Гүндалай

Хэлэлцэж буй асуудлаар санал хураалт үргэлжлэв.

С.Төмөр-Очир:
-35.Төслийн 4-р бүлгийн 12 дахь   арга хэмжээний  4 дэх хэсэгт … “хяналтад авах” гэсний дараа “мэргэжлийн сургалтад хамруулах, амьдралд бэлтгэх” гэж нэмэх.УИХ-ын гишүүн Х.Жекейгийн санал, НББХ, ЭЗБХ дэмжсэн, Эдийн засгийн байнгын хорооны саналыг дэмжье.


Дэмжсэн 42


Татгалзсан 2


Бүгд 44

95.5 хувийн саналаар байнгын хорооны санал дэмжигдлээ.

 
36.Төслийн 4-р  бүлгийн  12-т  дараахь агуулгатай заалт нэмэх:


“Эдийн засгийн өсөлтийг хангаж, ядуурлыг бууруулах  асуудлаар стратегийн бодлогын баримт бичиг  гаргаж  хэрэгжүүлэх арга хэмжээ  авна.” ЭЗБХ-ны ажлын хэсгийн санал, Эдийн засгийн байнгын хорооны саналыг дэмжье.


УИХ-ын гишүүн П.Жасрайгийн асуултад ажлын хэсгээс Ж.Жаргалсайхан тайлбар өгөв.

 
С.Төмөр-Очир:
-Эдийн засгийн байнгын хорооны саналыг дэмжье.


Дэмжсэн 37


Татгалзсан 8


Бүгд 45


82.2 хувийн саналаар байнгын хорооны санал дэмжигдлээ.

 
37.Төслийн 4-р бүлгийн  13 дахь арга хэмжээний 3 дахь хэсгийн …“зээл олгох” гэсний дараа “журмын заалтыг боловсронгуй болгох” гэж нэмэх. УИХ-ын гишүүн Н.Содномдоржийн санал, НББХ , ЭЗБХ дэмжсэн, Эдийн засгийн байнгын хорооны саналыг дэмжье.


Дэмжсэн 39


Татгалзсан 6


Бүгд 45

86.7 хувийн саналаар байнгын хорооны санал дэмжигдлээ.

38.Төслийн 4-р бүлгийн  13 дахь арга хэмжээний 10 дахь заалтыг дараахь байдлаар өөрчлөн найруулах:

 
“Албан бус хөдөлмөр эрхлэлтийн талаар  үндсэн чиглэл боловсруулж  хэрэгжүүлнэ.”УИХ-ын гишүүн Н.Содномдоржийн санал, НББХ, ЭЗБХ дэмжсэн,  Эдийн засгийн байнгын хорооны саналыг дэмжье.


Дэмжсэн 40


Татгалзсан 5


Бүгд 45

88.9 хувийн саналаар байнгын хорооны санал дэмжигдлээ.

39.Төслийн 4-р бүлгийн  13 дахь  арга хэмжээний 16 дахь хэсгийн …“97” гэснийг  “100”  болгож   өөрчлөх,УИХ-ын гишүүн Н.Содномдоржийн санал, НББХ, ЭЗБХ дэмжсэн, Эдийн засгийн байнгын хорооны саналыг дэмжье.


Дэмжсэн 38


Татгалзсан 7


Бүгд 45

84.4 хувийн саналаар байнгын хорооны санал дэмжигдлээ.

40.Төслийн 4-р бүлгийн 15-д  дараахь агуулгатай заалт нэмэх:


“Төрийн албан хаагч, тэдгээрийн цалингийн мэдээллийн сүлжээг байгуулж төрийн сангийн мэдээллийн сүлжээтэй холбоно.” ЭЗБХ-ны ажлын хэсгийн санал, Эдийн засгийн байнгын хорооны саналыг дэмжье.


Дэмжсэн 39


Татгалзсан 7


Бүгд 46


84.8 хувийн саналаар байнгын хорооны санал дэмжигдлээ.

41.Төслийн 4-р бүлгийн 16-д дараахь агуулгатай заалт нэмэх:


“Эрчимжсэн МАА-д аажмаар шилжих хүрээнд малчдын хамтран хөдөлмөрлөх чадавхийг бүрдүүлэхэд дэмжлэг үзүүлнэ” ЭЗБХ-ны ажлын хэсгийн санал, Эдийн засгийн байнгын хорооны саналыг дэмжье.


Дэмжсэн 39


Татгалзсан 7


Бүгд 46


84.8 хувийн саналаар байнгын хорооны санал дэмжигдлээ.

42.Төслийн  6-р бүлгийн 1-д  дараахь агуулгатай заалт нэмэх:

“Хүний үндсэн эрх болох нэр төр, алдар хүндийг хамгаалах чиглэлээр судалгаа хийж, бодлого боловсруулан хэрэгжүүлнэ. ”УИХ-ын гишүүн Ц.Оюунбаатарын санал, ХЗБХ дэмжсэн, ЭЗБХ дэмжээгүй, Эдийн засгийн байнгын хорооны саналыг дэмжье.


Дэмжсэн 32


Татгалзсан 15


Бүгд 47

68.1 хувийн саналаар байнгын хорооны санал дэмжигдлээ.

43.Төслийн 6-р  бүлгийн   1 дэх  арга хэмжээний  2 дахь  заалтыг дараахь байдлаар  өөрчлөн найруулах:

“Аж ахуйн нэгж , байгууллага, иргэдийн эрх зүйн мэдлэгт зориулсан гарын авлагын хүртээмж, чанар, үр нөлөөг дээшлүүлэн хууль зүйн сурталчилгааг оновчтой, хүртээмжтэй хэлбэрээр зохион байгуулах, ялангуяа хууль тогтоомж, гарын  авлагыг хэвлүүлж  баг, сумдад болон иргэдэд хүргэх ажлыг зохион байгуулна.” УИХ-ын гишүүн Б.Долгорын санал, ХЗБХ дэмжсэн, ЭЗБХ дэмжээгүй, Эдийн засгийн байнгын хорооны саналыг дэмжье.


Дэмжсэн 20


Татгалзсан 27


Бүгд 47

57.4 хувийн саналаар байнгын хорооны санал дэмжигдсэнгүй. Гишүүдийн картууд буруу хийгдсэн тул дахин санал хураалт явуулав.

 
Дэмжсэн 17


Татгалзсан 23


Бүгд 40

57.5 хувийн саналаар байнгын хорооны санал дэмжигдсэнгүй.

44.Төслийн 6-р  бүлгийн 1-д  дараахь агуулгатай заалт нэмэх:

“Төрийн мэдээлэл сэтгүүлийг  баг, хороодод  захиалж өгөх боломжийг  судалж  шийдвэрлэнэ.” УИХ-ын гишүүн Б.Долгор , Н.Болормаа,  Б.Өвгөнхүү нарын санал, ХЗБХ ,ЭЗБХ дэмжсэн, Эдийн засгийн байнгын хорооны саналыг дэмжье.


Дэмжсэн 32


Татгалзсан 8


Бүгд 40

80.0 хувийн саналаар байнгын хорооны санал дэмжигдлээ.

45.Төслийн 6-р  бүлгийн 3-т  дараахь агуулгатай заалт нэмэх:

“Нийслэл, орон нутгийн төр захиргааны албан хаагчдыг сургах, давтан сургах зохион байгуулалтын арга хэмжээг үргэлжлүүлэн хэрэгжүүлнэ.” УИХ-ын гишүүн Ц.Дамирангийн санал,ТББХ ,ЭЗБХ дэмжсэн, Эдийн засгийн байнгын хорооны саналыг дэмжье.


Дэмжсэн 32


Татгалзсан 9


Бүгд 41

78.0 хувийн саналаар байнгын хорооны санал дэмжигдлээ. 

46.Төслийн 6-р  бүлгийн 3 дахь арга хэмжээний 1 дэх заалтыг дараахь байдлаар өөрчлөн найруулах:

  “Төсвийн байгууллагын удирдлага санхүүжилтийн тухай хуулийг    хэрэгжүүлэх явцыг түргэтгэх, Засаг захиргаа, нутаг дэвсгэрийн нэгж, түүний  удирдлагын тухай хуульд нэмэлт өөрчлөлт оруулна.” гэсэн саналыг Улсын Их Хурлын хэлэлцэх хэргийн төлөвлөгөөнд оруулж баталдаг учраас УИХ-ын гишүүн Б.Долгор саналаа татаж авав. 

47.Төслийн 6-р  бүлгийн 3 дахь арга хэмжээний 7 дахь  заалт буюу “ Зарим аймаг,   сум, багийн бүтэц, зохион байгуулалтыг боловсронгуй болгох арга хэмжээ авна” гэснийг   хасах. УИХ-ын гишүүн Б.Долгорын санал, ТББХ , ЭЗБХ дэмжсэн, Эдийн засгийн байнгын хорооны саналыг дэмжье.


Дэмжсэн 37


Татгалзсан 4


Бүгд 41

90.2 хувийн саналаар байнгын хорооны санал дэмжигдлээ.

48.Төслийн 6-р  бүлгийн 3 дахь арга хэмжээний 8 дахь  заалтыг дараахь байдлаар өөрчлөн найруулах:

 
“Төрийн албан тушаалтны ёс зүйн хэм хэмжээг  тогтоож  мөрдүүлэх, төрийн захиргааны байгууллагын үйл  ажиллагаанд хүнд   суртал гаргах, эрх  мэдлээ хэтрүүлэх, хууль  үл хүндэтгэх, хүний эрх зөрчих явдал гаргуулахгүй байхад  анхаарал тавьж ажиллана.” УИХ-ын гишүүн Н.Болормаагийн санал, ТББХ  дэмжсэн, ЭЗБХ дэмжээгүй, Эдийн засгийн байнгын хорооны саналыг дэмжье.


Дэмжсэн 28


Татгалзсан 14


Бүгд 42

66.7 хувийн саналаар байнгын хорооны санал дэмжигдлээ.

49.Төслийн 6-р  бүлгийн 3-т  дараахь агуулгатай заалт нэмэх:

 
“Засаг захиргааны анхан  шатны нэгж болох баг,  хорооны удирдлагын  чадавхийг дээшлүүлэх арга  хэмжээ авна.”  УИХ-ын гишүүн Б.Долгор, Н.Болормаа нарын санал, ТББХ , ЭЗБХ дэмжсэн, Эдийн засгийн байнгын хорооны саналыг дэмжье.


Дэмжсэн 37


Татгалзсан 5


Бүгд 42

88.1 хувийн саналаар байнгын хорооны санал дэмжигдлээ.

 
50.Засгийн газар, Олон улсын санхүү, банкны байгууллагуудтай зөвшилцсөний үндсэн дээр 2003 оны төсвийн төслийг шинэчилж байгаатай уялдуулан төсвийн дунд хугацааны тогтвортой байдлыг хангах зорилгоор Үндсэн чиглэлийн төслөөс дараах заалтуудыг хасах санал ирүүлсэн болно. Үүнд:


1.Төслийн 1.9-ийн "Арилжааны банкууд үнэт цаасны арилжаанд оролцох талаар Банкны тухай болон бусад холбогдох хууль тогтоомжид өөрчлөлт оруулан хууль зүйд нийцүүлнэ".


2.Төслийн 4.15-ийн "Төсвийн байгууллагын удирдлага, санхүүжилтийн тухай хуульд нийцүүлэн төрийн ба төсвийн байгууллагын ажилтны цалин хөлсийг ажлын үр дүнтэй холбож нэмэгдүүлэх арга хэмжээ авна"


3.Төслийн 4.15-ийн "Нийгмийн даатгалын сангаас олгох тэтгэврийн хэмжээг дунджаар 20 хувиар нэмэгдүүлэх арга хэмжээг хэрэгжүүлнэ"


4.Төслийн 4.15-ийн "Тэтгэврийн нас хүрээгүй нөхөн олговор авагчдын нөхөн олговрын доод хэмжээг бүрэн тэтгэврийн доод хэмжээтэй уялдуулан нэмэгдүүлэх арга хэмжээ авна"


5.Төслийн 4.15-ийн "Алслагдсан болон говь нутагт ажиллаж байгаа төрийн албан хаагчдад тусгай /бүсийн/ нэмэгдэл олгох асуудлыг судалж шийдвэрлэнэ" ЭЗБХ дэмжсэн. Эдийн засгийн байнгын хорооны саналыг дэмжье. 


Дэмжсэн 33


Татгалзсан 9


Бүгд 42


78.6 хувийн саналаар байнгын хорооны санал дэмжигдлээ.

51. 2003 оны төсвийн төслийн эхний хэлэлцүүлгийн явцад дараахь саналыг Үндсэн чиглэлийн төслийг хэлэлцэх үед санал хурааж шийдвэрлэхээр шилжүүлсэн байна. Үүнд:


“Төрийн өмчийн их, дээд сургуулиудын тогтмол зардлыг хасч байгаатай холбогдуулан, тэдгээрийг улсын үйлдвэрийн статустай болгож, үйл ажиллагааг нь бие даалгах асуудлыг үе шаттайгаар шийдвэрлэнэ.” гэсэн заалтыг нэмж оруулах. УИХ-ын гишүүн С.Дуламын санал, ТБХ, НББХ дэмжсэн. Эдийн засгийн байнгын хороон дээр яригдаагүй учраас дараагийн хэлэлцүүлгийн үед байнгын хороон дээр яриад оруулж ирэхээр тогтов.


Эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.


Уг асуудлыг 15 цаг 32 минутад хэлэлцэж дуусав.


Тав.Төрөөс мөнгөний бодлогын талаар 2003 онд баримтлах үндсэн чиглэл батлах тухай УИХ-ын тогтоолын төсөл (анхны хэлэлцүүлэг) 


Энэ асуудлыг хэлэлцэхэд Монголбанкны тэргүүн дэд ерөнхийлөгч А.Батсүх, Монголбанкны ерөнхийлөгчийн туслах Т.Ариунтунгалаг, Санхүү, эдийн засгийн яамны салбарын хөгжлийн удирдлага, зохицуулалтын газрын дарга Д.Баясгалан, Монголбанкны бүртгэл тооцоо, мэдээллийн технологийн газрын захирал Б.Лхагвасүрэн,Монголбанкны валютын газрын дарга Ц.Одонгуа, Монголбанкны хяналт шалгалтын газрын дарга Л.Чимгээ, Монголбанкны мөнгөний бодлого, судалгааны газрын захирал Б.Энххуяг нарын бүрэлдэхүүнтэй ажлын хэсэг  байлцав.


Уг асуудлын талаарх Эдийн засгийн байнгын хорооны дүгнэлтийг УИХ-ын гишүүн Н.Ганбямба танилцуулав.


Тогтоолын төслийн дараахь зүйл заалтуудаар санал хураалт явуулав.


С.Төмөр-Очир:
-1.Тогтоолын төслийн хавсралтын 1.2 дахь заалтыг дор дурдсанаар өөрчлөн найруулах:


1.2.Эдийн засаг дахь хүүгийн түвшинг бууруулах, мөнгө санхүүгийн таатай орчинг бүрдүүлэхэд чиглэсэн үйл ажиллагаа явуулна. Содхүү гишүүний санал байна, ЭЗБХ дэмжсэн, Эдийн засгийн байнгын хорооны саналыг дэмжье.


Дэмжсэн 33


Татгалзсан 12


Бүгд 45


73.3 хувийн саналаар байнгын хорооны санал дэмжигдлээ.


2.Тогтоолын төслийн хавсралтын 2.6 дахь заалтын “хадгаламжийн даатгал” гэснийг хасах байнгын хорооны санал байна. Эдийн засгийн байнгын хорооны саналыг дэмжье.


Дэмжсэн 36


Татгалзсан 8


Бүгд 44


81.8 хувийн саналаар байнгын хорооны санал дэмжигдлээ.


3.Тогтоолын төсөлд дор дурдсан агуулгатай 3 дахь заалт нэмэх:


3.Олон улсын байгууллагаас арилжааны банкуудаар дамжуулан хэрэгжүүлж буй төсөл, хөтөлбөрийн зээлийн үр дүнг хамтран судалж, Улсын Их Хуралд танилцуулахыг Засгийн газар, Монголбанкинд үүрэг болгосугай гэсэн байнгын хорооны санал байна. Эдийн засгийн байнгын хорооны саналыг дэмжье.


Дэмжсэн 40


Татгалзсан 4


Бүгд 44


90.9 хувийн саналаар байнгын хорооны санал дэмжигдлээ.


Тогтоолын төслийг анхны хэлэлцүүлгээр нь батлая гэсэн Байнгын хорооны горимын саналыг дэмжье.


Дэмжсэн 41


Татгалзсан 3


Бүгд 44


93.2 хувийн саналаар байнгын хорооны горимын санал дэмжигдлээ.


Төрөөс мөнгөний бодлогын талаар 2003 онд баримтлах үндсэн чиглэл батлах тухай УИХ-ын тогтоолыг бүхэлд нь батлая.


Дэмжсэн 43


Татгалзсан 0


Бүгд 43


100.0 хувийн саналаар Төрөөс мөнгөний бодлогын талаар 2003 онд баримтлах үндсэн чиглэл батлах тухай УИХ-ын тогтоол батлагдлаа. 


Уг асуудлыг 15 цаг 42 минутад хэлэлцэж дуусав.

Зургаа. Монгол Улсын 2003 оны төвлөрсөн төсвийн тухай хуулийн төсөл (гурав дахь хэлэлцүүлэг)

Энэ асуудлыг хэлэлцэхэд Санхүүгийн эдийн засгийн дэд сайд Л.Энхтайван, мөн яамны Төсвийн бодлого зохицуулалтын газрын дарга Э.Сандагдорж, Төсвийн бодлого зохицуулалтын газрын орлогч дарга Н.Энхбаяр, Бодит салбарын хэлтсийн дарга Н.Хаянхярваа, Зарлага санхүүжилтийн хэлтсийн дарга Б.Нанзаддорж, УИХ-ын Тамгын газрын Хяналт шалгалтын хэлтсийн дарга Ж.Батсайхан, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

Монгол Улсын 2003 оны төвлөрсөн төсвийн тухай хуулийн төслийн гурав дахь хэлэлцүүлэгт бэлтгэсэн тухай Төсвийн байнгын хорооны  дүгнэлтийг Байнгын хорооны дарга Н.Баяртсайхан танилцуулав.


Танилцуулгатай холбогдуулан Улсын Их Хурлын гишүүн Н.Тогтох, А.Базархүү, П.Жасрай, Ш.Бадам нарын асуусан асуултад Төсвийн байнгын хорооны дарга Н.Баяртсайхан хариулт өгөв.


Хуулийн төслийн дараахь зүйл заалтуудаар санал хураалт явуулав.

1.Иргэний хамгаалалтын газарт багаж хэрэгсэл худалдан авахад зориулж 60 сая төгрөгийг 2003 оны төсөвт нэмж тусгасныг хасах. Намын бүлгийн санал, Төсвийн байнгын хороо дэмжсэн. Төсвийн байнгын хорооны саналыг дэмжье.

Дэмжсэн 41

Татгалзсан 4

Бүгд 45

91.1 хувийн саналаар байнгын хорооны санал дэмжигдлээ.

2.Завхан аймгийн Дөрвөлжин, Завханмандал, Ургамал, Эрдэнэхайрхан, Сантмаргац сумдын нам даралтын зууханд шаардагдах 100 сая төгрөгийг төсөвт нэмж тусгасныг хасах. Намын бүлгийн санал, Төсвийн байнгын хороо дэмжсэн. Төсвийн байнгын хорооны саналыг дэмжье.

Дэмжсэн 38

Татгалзсан 7

Бүгд 45

84.4 хувийн саналаар байнгын хорооны санал дэмжигдлээ.

3.Өмнөговь аймгийн Даланзадгад, Тавантолгой, Цогтцэций сумдын 116 км цахилгаан дамжуулах шугам барих ажлыг эхлүүлэхэд зориулж 150 сая төгрөгийг төсөвт нэмж тусгасныг хасах. Намын бүлгийн санал, Төсвийн байнгын хороо дэмжсэн. Төсвийн байнгын хорооны саналыг дэмжье.

Дэмжсэн 35

Татгалзсан 11

Бүгд 46

76.1 хувийн саналаар байнгын хорооны санал дэмжигдлээ.

4.Цагдаагийн ерөнхий газрын 2003 оны төсөвт шүүгч, прокурор, хэрэг бүртгэгч, мөрдөн байцаагч, өмгөөлөгч нарын ажиллах байрны барилгын зардалд 60 сая төгрөг нэмж тусгасныг хасах. Намын бүлгийн санал, Төсвийн байнгын хороо дэмжсэн. Төсвийн байнгын хорооны саналыг дэмжье.

Дэмжсэн 34

Татгалзсан 10

Бүгд 44

77.3 хувийн саналаар байнгын хорооны санал дэмжигдлээ.

5.Төсвийн тэнцлийг хангах зорилгоор Олон улсын санхүүгийн байгууллага, донор орнуудаас авч ашиглах төсвийн гадаад цэвэр зээлийг 17.5 тэрбум төгрөгөөр нэмэгдүүлэх. Төсвийн байнгын хорооны санал. Төсвийн байнгын хорооны саналыг дэмжье.

Дэмжсэн 36

Татгалзсан 9

Бүгд 45

80.0 хувийн саналаар байнгын хорооны санал дэмжигдлээ.

6.2003 онд нийгмийн хамгааллын арга хэмжээний талаар Засгийн газар асуудал боловсруулан УИХ-д танилцуулах нь зүйтэй гэж үзэж байгаа тул энэ зориулалтаар төлөвлөсөн хөрөнгийг зохицуулах чиглэлээр цалингийн санг 5.2 тэрбум төгрөгөөр нэмэгдүүлэх, тэтгэврийн санхүүжилтийг 4.5 тэрбум төгрөгөөр хорогдуулах. Төсвийн байнгын хорооны санал. Төсвийн байнгын хорооны саналыг дэмжье.

Дэмжсэн 39

Татгалзсан 6

Бүгд 45

86.7 хувийн саналаар байнгын хорооны санал дэмжигдлээ.


Монгол Улсын 2003 оны төсвийн тухай хуулийн төслийг 4 дэх хэлэлцүүлэгт бэлтгүүлэхээр Төсвийн байнгын хороонд шилжүүлэв.


10.15-10.20 цагт Төв аймгийн Баянцагаан сумын ЗДТГ-ын ажилчид, албан хаагчид, 10.45-10.50 цагт Сүхбаатар аймгийн сумдын засаг дарга нар, 15.20-15.25 цагт Дархан-Уул аймгийн багийн засаг дарга нар, зарим байгууллагуудын удирдлагууд болон сумын иргэдийн төлөөлөгчид, 16.00-16.05 цагт Завхан аймгийн Завханмандал сумын ЗДТГ-ын ажилтнууд Улсын Их Хурлын чуулганы хуралдааны үйл ажиллагаатай танилцав. (Нэрсийг хавсаргав)


Энэ өдрийн хуралдаан 16 цаг 07 минутад өндөрлөв.


ТАНИЛЦСАН:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Д.БАТБААТАР


ТОВЧ ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА






Ц.НАРАНТУЯА

УЛСЫН ИХ ХУРЛЫН 2002 ОНЫ НАМРЫН ЭЭЛЖИТ ЧУУЛГАНЫ

11 ДҮГЭЭР САРЫН 21-НИЙ ӨДРИЙН (ПҮРЭВ ГАРИГ)

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

С.Төмөр-Очир:
-Ирц 49 гишүүн ирж 64.5 хувьтай болж байна. Ингээд Улсын Их Хурлын чуулганы 11-р сарын 21-ний өдрийн нэгдсэн хуралдаан нээснийг мэдэгдье. Өнөөдрийн чуулганаар дараахь асуудлуудыг хэлэлцэхээр төлөвлөж байна.


Төрийн албаны зөвлөлийн дүрэм батлах тухай УИХ-ын тогтоолын төсөл (хэлэлцэх эсэх)


Банк бус санхүүгийн үйл ажиллагааны тухай хуулийн төсөл (хэлэлцэх эсэх)


Нийгмийн халамжийн тухай, ахмад настан, түүнд үзүүлэх хөнгөлөлт, үйлчилгээний тухай хуулиудад өөрчлөлт оруулах тухай, Тэтгэвэр, тэтгэмжийн доод хэмжээг тогтоох тухай УИХ-ын тогтоолын төсөл (анхны хэлэлцүүлэг)


Монгол Улсын эдийн засаг, нийгмийг 2003 онд хөгжүүлэх үндсэн чиглэл батлах тухай УИХ-ын тогтоолын төсөл (анхны хэлэлцүүлэг)


Төрөөс мөнгөний бодлогын талаар 2003 онд баримтлах үндсэн чиглэл батлах тухай УИХ-ын тогтоолын төсөл (анхны хэлэлцүүлэг)


Монгол Улсын 2003 оны төвлөрсөн төсвийн тухай хуулийн 3 дахь хэлэлцүүлгийг хийхээр төлөвлөж байна.


Ингээд хэлэлцэх асуудалдаа оръё. Тэрний өмнө би сая Гүндалай гишүүн надад нэг бичиг өгсөн. Би тайлбарлачихъя даа. Энэ бичигт Монгол Улсын Их хурлын дарга Төмөр-Очир танаа. Төлөөлөгч томилуулахыг хүсэх тухай. Монгол Улсын иргэнд газар өмчлүүлэх тухай хуулийн талаар сүүлийн өдрүүдэд гарч байгаа маргаан, иргэдийн зүгээс УИХ, Засгийн газарт тавьж буй шаардлагуудаас үзэхэд энэ хуулийг үзэл бодлоо нээлттэй солилцох замаар сурталчлах, сонгогчдын мэдээлэл авах эрх болон хэрэгжих гэж буй хуулинд хөндөгдөж буй эрх ашгаа ухамсарлаж, мэдэх эрхэд нь иргэдээс сонгогдсон төлөөллийн байгууллагын хувьд хүндэтгэлтэй, нээлттэй байдлаар хандах зайлшгүй шаардлагатай байна.


Ийм учраас үндэсний радио, телевизээр мэтгэлцэх санал тавьж буй иргэдийн саналыг Их Хурал хүлээн авч Монгол Улсын иргэнд газар өмчлүүлэх тухай хуулийн талаар газрыг шударгаар хувьчлах хөдөлгөөний төлөөлөгчтэй мэтгэлцээнд орох УИХ-ын төлөөлөгчдийн бүрэлдэхүүнийг томилуулах санал оруулж байна.


УИХ дангаараа, эсвэл Засгийн газартай хамтарсан байдлаар төлөөлөгч томилж, иргэдийнхээ хүсэлтийн дагуу хуулиа сурталчилж, мэтгэлцэх нь зүйтэй гэж үзэж байна. Энэ асуудлыг даруй шийдвэрлэж өгнө үү гэсэн байна. Энэ бол УИХ-ын чуулганы нэгдсэн хуралдаанаар хэлэлцэх асуудал биш байна. Бид нар энийг ярьж байгаад, Засгийн газартай ярьж байгаад Их Хурлын даргын зүгээс хариуг нь өгье. 


Л.Гүндалай:
-УИХ-аар хэлэлцэхгүй асуудал гэж байж болохгүй шүү дээ.


С.Төмөр-Очир:
-Улсын Их Хурлын даргын хувьд мэдээд Их Хурлын гишүүдтэй хэлэлцэхгүйгээр бүрэн эрхийнхээ дагуу хариу өгчихөж болох асуудал юм байна гэж үзэж байна.


Л.Гүндалай:
-Би яаж ойлгох юм бэ?


С.Төмөр-Очир:
-Би хариуг нь өгнө.


Л.Гүндалай:
-Хэзээ өгөх юм бэ?


С.Төмөр-Очир:
-Өнөөдрийн дотор өгье. Ингээд хэлэлцэх асуудалдаа оръё. 1-р асуудал. Төрийн албаны дүрэм батлах тухай УИХ-ын тогтоолын төсөл хэлэлцэх асуудал байна. Ажлын хэсгээс Төрийн албаны зөвлөлийн дарга Норовсамбуу, гишүүн Өнөбаатар, Чадраабал ирэх ёстой боловч амралттай байгаа юм байна. Ингээд хэлэлцэх асуудалдаа оръё.


Төрийн албаны зөвлөлийн дүрэм батлах тухай УИХ-ын тогтоолын төслийг хэлэлцье. Тогтоолын төслийн талаар Төрийн байгуулалтын байнгын хорооны дүгнэлтийг сонсоё. Төрийн байгуулалтын байнгын хорооны дүгнэлтийг УИХ-ын гишүүн Болормаа танилцуулна.


Н.Болормаа:
-Улсын Их Хурлын дарга, эрхэм гишүүд ээ,


Монгол Улсын Төрийн албаны тухай хуулийн 34.10-т зөвлөлийн үйл ажиллагааны дүрмийг УИХ батлана гэж заасны дагуу Төрийн албаны зөвлөлөөс тус албаны дүрмийн төслийг боловсруулж УИХ-д ирүүлсэн юм. Уг төслийн талаар Төрийн байгуулалтын байнгын хороо ажлын хэсэг гарган ажиллаж, хуралдаанаараа хэлэлцэн УИХ-ын гишүүдийн саналыг тусган, Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуулийн 22-р зүйлийн 2 дахь хэсэгт заасныг үндэслэж Төрийн албаны зөвлөлийн дүрэм батлах тухай УИХ-ын тогтооолын төслийг УИХ-ын нэгдсэн хуралдаанд оруулж байна.


Дүрмийн төсөлд төрийн албыг мэргэшсэн мэдлэг чадвар бүхий албан хаагчаар бэхжүүлэх, төрийн албан хаагчийн ажиллах нөхцлийг бүрдүүлэхэд чиглэсэн нийтлэг зорилт, хамтын удирдлагын хүрээнд зөвлөл нь хараат бус бие даасан байдлаар ажиллах зарчмыг тусгасан болно. Зөвлөлийн ажлын алба нь зөвлөлийн хэвийн ажиллах нөхцлийг хангах, хууль тогтоомжид заасан чиг үүргээ хэрэгжүүлэхэд нь зохион байгуулалтын болон мэргэжлийн туслалцаа үзүүлэх үүрэгтэйгээр ажиллаж, зөвлөлийнхөө өмнө ажлаа хариуцах юм. Түүнчлэн зөвлөл нь яам, аймаг, нийслэлд салбар зөвлөлтэй байх, салбар зөвлөлийн ажиллах журам, бүрэлдэхүүнийг төрийн албаны зөвлөл тогтоож байх, тэдгээрийн даргыг төрийн албаны зөвлөлтэй зөвшилцөн бүрэлдэхүүн дотроос нь сонгож байх асуудлуудыг тусган орууллаа.


Уг дүрмийн төсөл дээр УИХ-ын гишүүдээс зарчмын зөрүүтэй өөр санал гарахгүй бол анхны хэлэлцүүлгээр батлах боломжтой гэж Байнгын хороо үзсэн.


УИХ-ын эрхэм гишүүд ээ,


Төрийн албаны зөвлөлийн дүрэм батлах тухай УИХ-ын тогтоолын төслийн талаар тус байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.


С.Төмөр-Очир:
-Одоо Байнгын хорооны дүгнэлттэй холбогдуулж асуулт асуух гишүүн байна уу? Раднаа гишүүнээр асуултаа таслая.


Ч.Раднаа:
-Зөвлөлийн дүрмийн 8 дугаарт салбар зөвлөлийн даргыг бүрэлдэхүүн дотроос нь сонгоно гэж оруулжээ. Тэгэхээр янз бүрийн хүн сонгогдох нь ээ. Зарим аймагт Эрүүл мэндийн газрын дарга юмуу, зарим аймагт хөдөө аж ахуйн газрын дарга, заримд нь нийгмийн даатгалын хэлтсийн дарга ч юмуу, заримд нь түшмэл мэргэжилтэн хүн ч юмуу, ингээд янз бүрийн хүн сонгогдох нь, дотроос нь сонгочихож байгаа болохоор.


Урд нь явж ирсэн туршлага байдлаас үзэхэд аймгийн Засаг даргын Тамгын газрын дарга байх нь нэлээд зохимжтой, эсвэл ИТХ-ын нарийн бичгийн дарга байх нь 2 дахь зохимжтой юм байгаа юм. Яагаад гэвэл аймгийн засаг даргын Тамгын газарт чинь хүний нөөцийн асуудал эрхэлсэн нэг түшмэл байна. Энэ хүн энэний өдөр тутмын ажлыг үндсэндээ барьж байдаг, хийж байдаг. Тэгээд тэр нийгмийн даатгалын хэлтсийн дарга салбар зөвлөлийн дарга болчихдог. Энэ хоёр хүний ажил яаж уялдах вэ? Хоёр өөр байранд, тэр хүн энэ ажлыг хийх ч үгүй, мэдэх ч үгүй. Тийм учраас ер нь нэг цугларалт боллоо ч гэсэн, далимдуулаад Тамгын газрын дарга нарыг цуглах үеэр семинар номоо өгчихдөг, аятайхан боломж бүрдээд байсан шүү дээ.


Одоо тэгээд эрээвэр хураавал нэг түшмэл дуудаад, нэг аймгаас нэг дарга дуудаад, ингээд янз бүрийн байдалд орох нь ээ. Энэ их зохисгүй зүйл юм. Тийм учраас энэ нэг жигд улсууд байх нь зөв. Ер нь Тамгын газрын дарга нар байх нь өнөөгийн нөхцөлд их зүйтэй. Өнөөгийн нөхцөлд гэдгийг та бүхэн ойлгож байгаа байх. Тэр нөөцийн ажилтан маань тэр хүний удирдлаган дор байдаг ийм хүн. Олон агентлагийн дарга нар чинь янз бүрийн л үзэл бодолтой улсууд байгаа, янз бүрийн л үзэл бодолтой улсууд орно шүү. Дотроосоо сонгоно гэх юм бол.


Н.Болормаа:
-Төрийн албаны салбар зөвлөлийн дарга ямар албан тушаалтан байхав гэдэг асуудлыг Төрийн байгуулалтын байнгын хороон дээр олон талаас нь нэлээн маргаантай байдлаар хэлэлцэн анх төрийн албаны зөвлөл дүрмийн төслийг боловсруулж оруулж ирэхдээ энэ салбар зөвлөлийн дарга нь Засаг даргын орлогч байх нь зүйтэй гэсэн ийм саналыг оруулж ирсэн. Үүнийг Төрийн байгуулалтын байнгын хороо хүлээж авах боломжгүй. Яагаад гэвэл Засаг даргын захирамжаар төрийн албанд батлагдаж байгаа төрийн албан хаагчийн гомдолтой холбогдсон энэ асуудлыг авч хэлэлцэхэд Засаг даргын удирдлаган дор ажиллаж байгаа Засаг даргын орлогч гэдэг бол энэ талд зөвхөн захиргааны эрх ашгийг хамгаалж хандах ийм талтай юм.


Нөгөө талаас Засаг даргын Тамгын газрын дарга гэдэг бол төсвийн байгууллагын удирдлага, санхүүжилтийн хуулийн дагуу энэ хүн ерөнхий менежер болно, энэ хүн боловсон хүчний шилжилт хөдөлгөөн энэ бүхнийг зохицуулах эрхтэй болно. Тийм болохоор энэ хүн нэг гараараа хүнийг ажилд авах шийдвэрийг гаргадаг, нөгөө талдаа болохоор боловсон хүчний холбогдолтой төрийн албан хаагчийн санал, гомдлыг хүлээн авч шийвэрлэхэд бас зохимжгүй юмаа гэж ингэж яригдсан.


Хурлын нарийн бичгийн даргын хувьд ийм саналыг ажлын хэсгээс Төрийн байгуулалтын байнгын хорооны хуралд оруулсан. Гэтэл засаг захиргааны ажлыг иргэдийн хурлын байгууллагын үйл ажиллагаатай холих гэж байна. Ер нь энэ бол бас зохимжгүй гэсэн талаас нь гишүүд шүүмжлэлтэй хандсан юм. Энэ дээр бид нар ярьж байгаад ер нь энэ салбар  зөвлөлийн даргыг тухайн тэр орон нутагт байх төрийн албаны салбар зөвлөл зөвшилцөөд дотроосоо сонгож байх энэ зарчим нь журамд нийцэх юм гэсэн ийм хувилбараар оруулж байгаа. Гэхдээ энэ дүрмийн төслийн 9-р зүйлд салбар зөвлөл хэвийн үйл ажиллагаагаа явуулахад нь аймаг, нийслэл, Засаг даргын тамгын газар, яам, агентлаг, түүний ажлын алба нь үйлчлэнэ гэдгийг тэр хариуцсан ажилтан нь энэ асуудал дээр тусалж бичиг хэргийн ажлыг эрхлэхэд нь үүрэг хүлээхээр дүрэмдээ оруулж ирсэн. Яг энэ дүрмийн төсөл дээр заавал Засаг даргын орлогч байна. Эсвэл хурлын тэргүүлэгчдийн нарийн бичгийн дарга байна гэж нэр зааж оруулах шаардлагагүй. Орон нутгийнхаа онцлогт тохируулаад энийг шийдэх бололцоотой гэж ингэж үзсэн.


ИТХ-ын нарийн бичгийн даргыг байлгаж болох таны саналыг бид Байнгын хороон дээр ярьсан, ажлын хэсэг уг нь энэ саналыг түлхүү дэмжиж байсан, түрүүний хэлсэн хурал, засаг захиргааны байгууллагын үйл ажиллагаа холилдоно гэдэг утгаар энэ асуудлыг ажлын хэсэг татаж авч бүрэлдэхүүн дотроос нь сонгуулъя гэсэн энэ саналыг оруулж ирсэн юм. Ер нь Байнгын хороон дээр ярьж байхад төрийн албанд олон жил ажилласан, мэргэшсэн жирийн нэг төрийн туршлагатай албан хаагч ч энэ албаны зөвлөлийн даргыг хийж болох юм, төрийн албаны зөвлөл гэдэг бол байнгын үйл ажиллагаа явуулдаггүй, тодорхой гомдол хүсэлт гарсан үед асуудлыг шийдвэрлэхэд төрийн жинхэнэ албан хаагчийн эрх ашгийн үүднээс хандах ийм байр суурийн үүднээс энэ заалтыг оруулсан гэж бид үзэж байгаа юм.


Хөндлөнгийн хяналтыг тавина гэдэг энэ зарчимд тулгуурлаж дотроос нь сонгуулах энэ зарчмыг нээлттэй хийе гэсэн. Энэ асуудлаар бид бас Төрийн албаны зөвлөлийн хүмүүстэй зөвлөлдсөн.


Ж.Бямбадорж:
-Асуултыг жаахан тодруулъя. Раднаа гишүүн саналаа нэлээн өөрчлөөд ерөөсөө Засаг даргын Тамгын газрын дарга байг, ганцхан хүний нөөцийн асуудлаас гадна ерөөсөө төрийн захиргааны бүхий л ажлаа хариуцаж байгаа тэр хүнд нь хариуцуулъя гээд байна шүү дээ. Дээд шатандаа бол тийм л байгаа шүү дээ. УИХ-ын Тамгын газрын дарга, ХЭГ-ын дарга, Ерөнхийлөгчийн Тамгын газрын дарга чинь Төрийн албаны зөвлөлийн бүрэлдэхүүнд орж байгаа шүү дээ.


С.Төмөр-Очир:
-УИХ-ын Тамгын газар Төрийн албаны зөвлөлд орж байгаа, нөгөө хоёр орлогч нь орж байгаа.


Ж.Бямбадорж:
-За яахав нөгөө хоёр нь улс төрийн албан тушаал болсонтой холбоотойгоор хийгдэж байгаа ажил л даа. Тэгэхээр Засаг даргын Тамгын газрын дарга бол улс төрийн албан тушаал биш л дээ. Яг энэ утгаар нь аваад үзэх юм бол яаман дээр Төрийн нарийн бичгийн дарга миний ойлгож байгаагаар салбар зөвлөлийн дарга байгаа. Яг энэнтэй нь уялдуулаад харин би Раднаа гишүүнийг Тамгын газрын дарга нь байх нь илүү зохимжтой. Тэртээ тэргүй бүхий л ажлыг хариуцдаг, тэр дотроо хүний нөөцийн асуудлыг хариуцдаг энэ хүнд нь. Тэр сонгоно гэдэг бол энэ төрийн албанд ерөөсөө биш. Сонгогч гэдэг бол биш байхгүй юу, албан тушаалаараа шууд томилж хийх нь. Тэгээд дээд талын жишгээ хараад бүр ингээд хуулинд нь, дүрэмд нь хийгээд өгчихөд юу нь болохгүй байгаа юм бэ?


Ч.Раднаа:
-Ер нь төрийн албаны зөвлөл гэхээрээ төрийн боловсон хүчний л бодлого шүү дээ. Тэгэхээр төр өөрөө л тэрнийгээ барихаас зүгээр нэг дадлага, туршлагатай тэтгэврийн өвгөн ч юмуу, эсвэл өөр нутгийн өөрөө удирдах ёсны байгууллагын ч юмуу нэг л чадна гэсэн хүнийг айхтар ардчилсан юм болгох гэж ингэж тавих нь зохимжгүй л дээ. Ерөөсөө өнөөдрийн нөхцөлд Тамгын газрын дарга яг тохирч байгаа, Тамгын газрын дарга нар өнөөдөр ямар улсууд байгаа вэ гэдгийг та нар мэдэж байгаа шүү дээ. Энэ ерөөсөө амьдрал практикаас ийм л байгаа шүү дээ. Очоод үзэх юм бол та нар ухаад юмыг нь үзээд, тулгаад үзэх юм бол яг энэ. Хүний нөөцийн ажилтантай чинь төрийн албаны зөвлөлийн хүн чинь өөр нэг агентлагийн захирал юмуу, нэг түшмэл болчих юм бол жилд ганц ч уулзалдахгүй. Өдөр тутмын удирдлаганд нь байдаг, нэг дор байдаг, тэгээд цуглахдаа ХЭГ-т Тамгын газрын дарга нарыг цуглуулахад л Норовсамбуу гуай семинараа цуг хийчихдэг ийм л боломжтой эд шүү дээ. Болоод ирсэн юм шүү дээ.


Д.Дэмбэрэл:
-Төрийн албаны салбар зөвлөлтэй байх, салбар зөвлөлийн бүрэлдэхүүнийг батлах тухай асуудлыг Байнгын хороон дээр тодорхой ярьсан л даа. Одоо төрийн албаны зөвлөлийн биеэ даасан байдлыг хангах асуудал тавигдаад Засгийн газраас үнэн хэрэг дээрээ тусгаарлах байдалтай болж УИХ-ын дэргэд УИХ-даа л ажлаа тайлагнаж байх тийм шинж чанарын байгууллага бий болж байгаа юм. Хуучнаасаа төрийн албаны зөвлөл бол чанарын нэлээн өөр түвшинд ажиллах эрх зүйн үндсүүдийг бид нар бүрэлдүүлж өгсөн. Шинэ хуулиар.


Хоёрдугаарт, энэ Төсвийн удирдлага, санхүүжилтийн хууль бол бас энэ төрийн албад болон удирдлагын зохион байгуулалтын түвшинд шинэ хандлагыг бий болгож байгаа юм. Аймгийн Засаг даргын тамгын газар, яамдын төрийн нарийн бичгийн дарга нар голдуу ерөнхий менежер энэ ажлыг бүхэлд нь хариуцахгүйгээс болж үлдэж байгаа. Боловсон хүчний асуудлыг бүхэлд нь шийдвэр гаргаж байгаа. Өөрийнхөө гаргасан шийдвэрийг өөрөө дараа нь маргаанд орж, хянаж, энийгээ шийддэг. Энэ байдал нь зохис муутай юм гэж үзэж байгаа юм л даа. Төрийн албаны салбар зөвлөл цаашдаа ёс зүйн дүгнэлтийг гаргах, ажлаас халагдсан тухай төрийн албан хаагчдын маргааны асуудлыг шийдэх юм. Энийг шийдсэн эзэд нь өөрсдөө энийгээ шийдэж явдаг ийм зарчмаа өөрчилж арай шинэ хандлага гаргая гэж.


Гэхдээ энд 2 төрлийн маргаан гараад байгаа юм л даа. Хурлын нарийн бичгийн дарга нар захиргааны албан хаагчид болсон учраас хурлын нарийн бичгийн дарга нарыг энэ албан тушаалыг удирдуулж тавья гэсэн ийм санал. Аймгийн Засаг даргын тамгын газрын даргыг хэвээр байлгая гэсэн хоёр санал яригдаж байгаад бид юу гэж шийдсэн бэ гэхээр төрийн албаны зөвлөлтэй зөвшилцөөд мэдээж тэр аймгийн салбар зөвлөлд орсон хүмүүсийн дотроос тавиг. Гэхдээ төрийн албаны зөвлөл бол нэг мөр тодорхой хүмүүсийг тавих саналаа өгөх зохион байгуулах бүрэн боломжтой байгаа. Хуучин УИХ шийдэж өгөөгүй байхад мөн ийм боломжийн хувилбараар зохион байгуулаад аймгийн Тамгын газрын дарга нарыг тавиад явж байсан юм байна лээ.


Ийм учраас бид нар төрийн албаны зөвлөлтэй зөвшилцөөд бүрэлдүүн дотроос нь тавьчихъя гэж. Семинарт ирэхэд л аятайхан юм байгаа юм гэдэг утгаар нэг тодорхой албан тушаалтангуудыг цөмийг нь тавьчихъя гэдэг бол тийм том аргумент биш л дээ. Гол нь биеэ даасан байдлыг хангах үүднээс баймаар байна. Янз бүрийн хүмүүс нэг их тавьчихгүй болов уу гэж төрийн албаны зөвлөлийг бодож байгаа. Энэ дүрмээр нь эрх өгч байгаа. Хурлын нарийн бичгийн дарга, зарим боломжийн газар бол төрийн нарийн бичгийн дарга, Засаг даргын Тамгын газар нь ордог юм байгаа биз.


Үгүй бол үйл ажиллагаагаа нэлээн сайн явуулдаг аймгийн Засаг даргын тамгын газрын хэлтсийн дарга, газрын дарга нараас байхыг үгүйсгэхгүй. Энэ л хүрээний юм байгаа. Ингээд төрийн албаны зөвлөл шийдэж болохоор хувилбартай явж байгаа гэдгийг хэлэх гэсэн юм.


С.Төмөр-Очир:
-Бид нар дэгээ зөрччих гээд байгаа хэцүү юм болох гээд байна л даа. Энэ асуудал байнгын хороон дээр яригдаад, тэнд санал хураагдаад тэнд цөөнх болдог нь болоод бүр ингээд шувтарч байж энд орж ирэх ёстой байхгүй. Одоо бол би энэ асуудлаар Раднаа гишүүний саналыг дэмжиж байгаа байлаа ч гэсэн санал хураах аргагүй болчихоод байгаа шүү дээ. Одоо ганцхан зам бий. Энэний хэлэлцэх эсэхийг анхны хэлэлцүүлгээр нь батлая гэдгийг та нар зөвшөөрөхгүй бол би анхны хэлэлцүүлэгт шилжүүлчихнэ. Шилжүүлэх үедээ юу гэхээр Раднаа саналаа яриад, энэ бүх юмаа яриад явж болно. Тийм л зам бий. Тэрнээс одоо бол яг саналыг нь хураалгаад шийдэх бололцоо байхгүй болчихсон. Ийм л юм байгаа. Гишүүд сайн ойлгоорой.


Би одоо бол хэлэлцэх эсэхийг шийдчихээд анхны хэлэлцүүлгээр батлах уу, үгүй юу гэдэг асуудал шийдэгдэнэ. Анхны хэлэлцүүлгээр батлахгүй гэх юм бол би Байнгын хороонд шилжүүлчихнэ шүү дээ. Тэгээд л тэндээ хамаг юмаа ярина. За ингэж ойлгож байгаа. Далайхүү гишүүн яах гэж байгаа билээ, бид хоёр чинь дэг зөрччих гээд байна шүү дээ.


М.Далайхүү:
-Хэлэлцэж байгаа юман дээр чинь бид хэд сүүлийн үед алдаатай юм гараад байна. Хэлэлцэх эсэхийг 1-р хэлэлцүүлэгтэй хамт хийгээд, тэгээд дээр нь шууд гаргадаг ийм хачин юм руу ороод, хэлэлцэх эсэх гэдэг чинь ерөөсөө хүмүүс асуудаг, саналаа хэлдэг, ингээд бүр чөлөөтэй ярилцдаг юмыг аваачаад хумчихаад, 1-р хэлэлцүүлэг рүү оруулчихаад, тэгээд санал хураасан цөөнх болсон хүн л ярина, өөр юм ярихгүй гээд. Ерөөсөө ямар ч хуулийг хэлэлцэх эсэхийг дангаар нь хэлэлцээд харин 1-р хэлэлцүүлэг дээрээ шууд 2-р хэлэлцүүлгээ хийх үү, үгүй юу гэдгээ яриад шууд баталдаг ийм юм руу орохгүй бол ерөөсөө бантангий нь хутгаад хэлэлцэх эсэх дээрээ 1-р хэлэлцүүлгийг нь оруулж ирээд олон хүний санал гарахгүй бол бүр батлаад өг гээд ерөөсөө хүмүүс ч яриулахгүй, санал ч солилцуулахгүй, ингээд ажлын хэсэг удирдаад аваад явчихдаг ийм юм руу орчихоод байна шүү дээ. Хэлэлцэх эсэхийгээ дангаар нь, хэлэлцэх эсэх дээрээ ярьдаг, асууда, ажлын хэсэг өөрийнхөө тайлбарыг бас ярьдаг. Ийм 3 юм байгаа шүү дээ. Аль нь ч ярьдаггүй, хэдэн улс хоорондоо ярьж байгаад тэгээд анхны хэлэлцүлгээр батлана гээд.


С.Төмөр-Очир:
-Далайхүүгийн саналыг ойлгож байна, гэхдээ дэгэнд нь бас байгаа шүү дээ. Энэ бол манай гишүүдийн л асуудал. Тэрнээс дэгэндээ ингэж байхыг зөвшөөрч л байгаа байхгүй юу. Ингээд ороод ирж байгаа юмыг та нар болохгүй, заавал анхны хэлэлцүүлэг хий гэж Их Хурал шийдэх бололцоо байхгүй. Хамгийн гол нь манай ажлын хэсэг байнгын хороод болж өгвөл гишүүдээ идэвхтэй оролцуул. 


Хоёрдугаарт, бүх гишүүдэд энэ хууль тарж байгаа шүү дээ. Өөрсдөө саналаа хэлэх гэж байгаа гишүүд өөр байнгын хороо ч байсан гэсэн Байнгын хороон дээр очоод ингээд явах. Далайхүүгийн тавьж байгаа санал зөв. Ингэж хэлэлцмээр юмнууд байгаа, гэхдээ энэ орж ирж байгаа бол бас дэгээрээ байж болдог асуудал учраас гишүүд л анхаараарай гэсэн юм байгаа.


Ингээд асуулт хариултаа таслая. Одоо тогтоолын төслийг хэлэлцэх эсэх асуудлаар санал хураалт явуулъя. Байнгын хороо Төрийн албаны зөвлөлийн дүрэм батлах тухай УИХ-ын тогтоолыг хэлэлцэх нь зүйтэй гэж үзсэн байна. Байнгын хорооны саналыг дэмжье гэдгээр санал хураалт явуулъя.


Зөвшөөрсөн 46


Татгалзсан 10


Бүгд 56


82.1 хувийн саналаар энэ тогтоолын төслийг хэлэлцэх нь зүйтэй гэж үзлээ.


Одоо Байнгын хорооны санал гарч ирсэн. Зарчмын зөрүүтэй санал…

Ж.Бямбадорж:-Санал байна. Зарчмын зөрүүтэй санал байхгүй бол анхны хэлэлцүүлгээр баталж өгөөч гэсэн горимын санал байнгын хороо оруулсан. За яахав тэгээд л бид нар явчихдаг, Далайхүүгийн саналтай нийлэхгүй байгаа нь энэ. Далайхүүгийн саналтай нийлж байгаа нь юу гэхээр энэ үнэхээр бас нэг жаахан харж үзэхгүй бол болохгүй байна. 1-р хэлэлцүүлгийн үед гишүүд, ялангуяа саяны Раднаа гишүүний санал дээр 1-р хэлэлцүүлгэн дээр саналаа өгч, олонхи цөөнх болж орж ирэх нь илүү зохимжтой гэж бодож байна.


Энэ дээр би юу хэлэх гээд байна гэхээр манайд ийм муу зуршил байгаа юм. Орон тооны бус байгууллага ингээд хүнд хариуцуулах гэсэн юм ингэж явж байгаад ерөөсөө наадах чинь болохоо байлаа, нэг л орон тооны хүн тавихгүй бол энэнд хариуцуулж үзлээ, ингэж үзлээ, ерөөсөө болдоггүй юм байна. Тийм учраас нэг л орон тооны хүн орон нутагтаа байхгүй бол болохгүй нь гээд ингээд хаяа тэлдэг байхгүй юу. Тийм учраас энэ асуудлыг нэлээн бодитой, хариуцах хүнийг нь олж байнгын хороон дээр ярьж байж тавиад тэр хүнээр нь хариуцуулахгүй бол яваандаа бид нар бас дахиад нэг орон нутагт салбар зөвлөл байгуулах ажилтай болчих вий гэж бодогдоод байна.


Тийм учраас анхны хэлэлцүүлгээр хэлэлцэх боломжгүй гэсэн ийм саналыг оруулж байна. 


С.Төмөр-Очир:
-Одоо би санал хураана. Гишүүд бодож байгаад шийдэх асуудал. Байнгын хороо анхны хэлэлцүүлгээр батлая гэсэн горимын санал гаргасан байна. Байнгын хорооны саналыг дэмжье гэдгээр санал хураалт явуулъя.


Зөвшөөрсөн 26


Татгалзсан 30


Бүгд 56


53.6 хувийн саналаар байнгын хорооны саналыг хүлээж авсангүй. Төрийн албаны зөвлөлийн дүрэм батлах тухай УИХ-ын тогтоолын төслийг анхны хэлэлцүүлэгт бэлтгэхээр байнгын хороонд шилжүүлэв.


Дараагийн асуудалдаа оръё. Банк бус санхүүгийн үйл ажиллагааны тухай хуулийн төслийг хэлэлцье. Ажлын хэсгийнхнийг урьж байна. Хуулийн төслийн талаарх хууль санаачлагчийн илтгэлийг УИХ-ын гишүүн Н.Гэрэлсүрэн танилцуулна.


Н.Гэрэлсүрэн:-Улсын Их Хурлын хүндэт дарга, УИХ-ын эрхэм гишүүд ээ,


Монгол Улсын санхүүгийн системийн өнөөдрийн хөгжлийн болон үйлчилгээний гол цар хүрээг одоо ажиллаж байгаа арилжааны 16 банк, 60 орчим банк бус санхүүгийн байгууллага, 90 гаруй хадгаламж зээлийн хоршооны үйлчилгээ, тэдгээрт байршиж байгаа активын хэмжээгээр тодорхойлж байгаа билээ. Хүн амд ноогдож байгаа банкны үйлчилгээг хэмжээгээр нь авч үзвэл 203.9 мянган хүн тутамд нэг банк, 31.4 мянган хүн тутамд 1 салбар, 5.5 мянган хүн тутамд 1 тооцооны төв, 5.3 мянган хүн тутамд 1 касс ажиллаж байна.


Хөрөнгийн зах зээл дээр үйл ажиллагаа явуулж байгаа хөрөнгө оруулалт, үнэт цаас болон даатгалын системийн байгууллагууд болон тэтгэврийн нөөц сангуудаар үзүүлж байгаа санхүүгийн зуучлалын бусад үйлчилгээний төрлийг оролцуулахгүйгээр нийт иргэдийн гар дээрх хөрөнгийн эх үүсвэрүүдийг эдийн засгийн бусад салбарын хөгжлийн эх үүсвэр болгон ашиглах явдал төдийлөн хангалттай бус байгаагаас банкны үйлчилгээнд хамрагдаж чадахгүй байгаа иргэд, нийгмийн бусад салбарт үзүүлэх санхүүгийн үйлчилгээг тэрхүү хэрэгцээ шаардлагыг хангах түвшинд хүргэж хөгжүүлэх асуудал банк санхүүгийн системийн талаар баримтлах төрийн бодлогын чухал хэсэг болж байна.


Ялангуяа нийгмийн эмзэг хэсэг, жижиг дунд үйлдвэрлэлийг дэмжих, иргэдийн аж ахуй эрхлэх болон бусад хэрэгцээ шаардлагыг хангах жижиг зээл олгох чиглэлд санхүүгийн үйлчилгээг чиглүүлэх, тэрхүү үйлчилгээг үзүүлэх үйл ажиллагаа, түүнийг эрхлэх байгууллага, тэдгээрийг тодорхойлох, тэдгээрийн харилцааг цэгцтэйгээр зохицуулах эрх зүйн таатай орчин бий болгох зайлшгүй шаардлага гарч байна.


Монгол Улсын Их Хурлын 2000 оны 33-р тогтоолоор баталсан Монгол Улсын Засгийн газрын үйл ажиллагааны хөтөлбөрт банк бус санхүүгийн байгууллагын үйл ажиллагааг дэмжих, эрх зүйн орчныг боловсронгуй болгох зорилтыг дэвшүүлсэн.


Монгол Улсын банкны тухай хуулийн 2002 оны 7-р сарын 4-ний өдөр оруулсан нэмэлт, өөрчлөлтөөр Банкны тухай хуулийн 6-р зүйлийн 1 дэх хэсэгт зээл төлбөр, тооцоо, гадаад валют авах, худалдах, хадгалах, хадгалуулах, санхүүгийн түрээсийн үйл ажиллагаа, хөрөнгө оруулалт, санхүүгийн чиглэлээр мэдээлэл өгөх зэрэг банкны эрхлэх зарим үйл ажиллагааг банк бус санхүүгийн байгууллага зөвхөн Монголбанкны зөвшөөрлөөр эрхэлж болно. Банк бус санхүүгийн байгууллага энэхүү зөвшөөрөл олгох цуцлах, хяналт тавихтай холбогдсон харилцааг хуулиар зохицуулна гэж заасан юм. 


Дээр дурьдсан шаардлага, хөтөлбөр, хуулийн заалтыг хэрэгжүүлэх зорилгоор УИХ-ын гишүүн Баярсайхан, Ганбямба, Содномдорж, Тогтох, Түмэндэмбэрэл, Шагдарсүрэн, Шаравсамбуу, Энхболд нарын гаргасан Банк бус санхүүгийн үйл ажиллагааны тухай хуулийн төсөл боловсруулах саналыг УИХ-ын Эдийн засгийн байнгын хороо дэмжиж Монголбанк, Санхүү, эдийн засгийн яам, Хууль зүй, дотоод хэргийн яам, Нийгмийн хамгаалал, хөдөлмөрийн яамны төлөөлөлтэй ажлын хэсгийг байгуулах хуулийн төслийг боловсруулж, Засгийн газраас холбогдох саналыг авч түүний дагуу хуулийн төсөлд зохих өөрчлөлтүүдийг хийсэн юм.


Ингээд УИХ-ын гишүүний эрх зүйн байдлын тухай хуулийн 7.1.1-д заасан үндсэн эрхийнхээ дагуу хууль, УИХ-ын тогтоол, бусад шийдвэрийн төсөл боловсруулах, өргөн мэдүүлэх журмын тухай хуулийн 20-р зүйлийг үндэслэн Банк бус санхүүгийн үйл ажиллагааны тухай, Төсвийн тухай хуульд нэмэлт, өөрчлөлт оруулах тухай, Аж ахуйн нэгж байгууллагын орлогын албан татварын тухай хуульд нэмэлт, өөрчлөлт оруулах тухай, Төрийн бус байгууллагын тухай хуульд нэмэлт, өөрчлөлт оруулах тухай, Эрүүгийн хуульд нэмэлт, өөрчлөлт оруулах тухай хуулиудын төслийг УИХ-д 2002 оны 6-р сарын 26-ны өдөр өргөн барьсан болно.


Банк бус санхүүгийн үйл ажиллагааны тухай хуулийн төслийг боловсруулахдаа нэгдүгээрт банкнаас бусад санхүүгийн байгууллагын үзүүлэх санхүүгийн зуучлалын үйлчилгээг сонгодог хэлбэрээр хөгжүүлэх, иргэн хуулийн этгээд санхүүгийн зуучлалын үйл ажиллагааг эрхлэх, энэ үйлчилгээнд хамрагдах нөхцлийг бүрдүүлэх.


Хоёрдугаарт, санхүүгийн бус байгууллагаас хууль, гэрээ дүрэмд заасан үйл ажиллагааг хэрэгжүүлэх тодорхой хөтөлбөрийн хүрээнд зээл олгох эрхийг нээж өгөх, зээлийг мэргэжлийн байгууллагаар дамжуулан олгох боломжтой болгох чиглэлийг баримталсан болно.


Багц хуулийн төсөлд банк бус санхүүийн үйл ажиллагааны тухай хуулийн төсөл, Төсвийн тухай хуульд нэмэлт, өөрчлөлт оруулах тухай хуулийн төсөл, Төрийн бус байгууллагын тухай хуульд нэмэлт, өөрчлөлт оруулах тухай хуулийн төсөл, Аж ахуйн нэгж байгууллагын орлогын албан татварын тухай хуульд нэмэлт оруулах тухай хуулийн төсөл, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслүүд багтаж байгаа юм. 


Банк бус санхүүгийн үйл ажиллагааг зохицуулах тухай хуулийн төслөөр банк бус санхүүгийн зуучлалын үйл ажиллагааг эрх зүйн үүднээс тодорхойлж эдгээр үйл ажиллагааны төрийн зохицуулалтыг тодорхой болгосноос гадна бие даасан хуулиар зохицуулагдаж байгаа бусад санхүүгийн байгууллагын эрхлэх санхүүгийн зуучлалын үйл ажиллагааг энэ хуулиар зохицуулж байхаар тусгалаа.


Хоёрт. Одоо үйлчилж байгаа Төсвийн тухай хуульд Засгийн газрын тусгай зориулалтын сан нь улсын төвлөрсөн төсвийн бүрэлдэхүүн хэсэг байна гэж заасан боловч Засгийн гзарын тусгай зориулалтын сангаас зээл олгох тодорхой зориулалтгүй байна. Иймд уг сангаас тусгай зориулалтаар зээл олгох тодорхой хөтөлбөрийг хэрэгжүүлэхдээ банк болон банк бус санхүүгийн мэргэжлийн байгууллагаар дамжуулан санхүүжилт хийх бололцоог олгох зорилгоор Төсвийн тухай хуульд нэмэлт, өөрчлөлт оруулах тухай хуулийн төслийг боловсрууллаа.


Гурав.Одоо үйлчилж байгаа Төрийн бус байгууллагын тухай хуулийн хүрээнд төрийн бус байгууллага нь нийгэмд болон гишүүндээ үйлчлэх зорилгыг хэрэгжүүлэх хүрээнд аж ахуйн үйл ажиллагааг явуулж болох боловч энэ хүрээнд зээл олгох эрхийнх нь асуудал хуулиар тодорхой зохицуулагдаагүй байна. Гэтэл өнөөдөр НҮБ-ын болон гадаадын байгууллагуудын тусламжтайгаар иргэдийн орлогыг нэмэгдүүлэх, өрхийн амьжиргааг дээшлүүлэхэд чиглүүлсэн төслийг хэрэгжүүлж, иргэд байгууллагад зээл олгох үйл ажиллагаа явуулж байгаа төрийн бус байгууллага цөөнгүй байна.


Иймд төрийн бус байгууллага нь зээлийн үйл ажиллагааг бие даан эрхлэх, эсвэл энэ үйл ажиллагааг дагнан явуулах мэргэжлийн байгууллага байгуулах зэрэг эрх зүйн үндсийг бүрдүүлж, Төрийн бус байгууллагын тухай хуульд нэмэлт оруулах тухай хуулийн төслийг боловсрууллаа.


Дөрөв.Банк бус санхүүгийн үйл ажиллагаа эрхэлж байгаа байгууллагуудын төлбөрийн чадварыг хангах, олон улсын стандартад нийцүүлэх зорилгоор аж ахуйн нэгж байгууллагын орлогын албан татварын тухай хуульд нэмэлт оруулж, үйл ажиллагаа эрхэлж буйд зээлийн байгууллагаас зээл төлөхөд учирч болзошгүй алдагдлаас хамгаалах санд төвлөрүүлсэн мөнгөн хөрөнгийг татвар ногдох орлогоос хасч тооцож байхаар уг хуулийн төслийг боловсрууллаа.


Тав.Улсын Их Хурлын 2001 оны 2-р сарын 1-ний өдөр Аж ахуйн үйл ажиллагааны тусгай зөвшөөрлийн тухай хуулийг баталсан бөгөөд энэ хуулиар тодорхой нөхцөл, нарийн мэргэжил шаардах зарим үйл ажиллагаа эрхлэхэд тусгай зөвшөөрөл олгох, түдгэлзүүлэх, хүчингүй болгохтой холбоотой харилцааг зохицуулж байхаар заасан. Энэ хуулиар тусгай зөвшөөрөлтэйгээр эрхлэх үйл ажиллагааны төрөл, банк бус санхүүгийн үйл ажиллагаа эрхлэх асуудлыг тусгагдаагүй байгаа тул холбогдох нэмэлт оруулахаар хуулийн төслийг боловсруулав.


Зургаа.2002 оны 1-р сарын 3-ны өдөр баталсан Эрүүгийн хуулийн 20-р бүлэг аж ахуйн эсрэг гэмт хэргийн 156, 157 дугаар зүйлд банкны хууль зөрчих, хууль тогтоомж зөрчихөд хүлээлгэх хариуцлагын асуудлыг тусгасан байдаг боловч банк бус санхүүгийн үйл ажиллагааны тухай хууль зөрчигчдөд хүлээлгэх хариуцлагын асуудал тусгагдаагүй байна. Иймд энэ Эрүүгийн хуульд холбогдох нэмэлт оруулах тухай хуулийн төслийг боловсруулав. Банк бус санхүүгийн үйл ажиллагааны тухай багц хуулийн төслийг Эдийн засгийн байнгын хороо дэмжсэн тул УИХ-д өргөн мэдүүлж байна. Хуулийн төслийг хэлэлцэн баталж өгөхийг хүсье. Анхаарал тавьсанд баярлалаа.


С.Төмөр-Очир:
-Төсөл санаачлагчийн илтгэлтэй холбогдуулж асуулт асуух гишүүд байвал нэрээ ирүүлье. Ажлын хэсэгт Монголбанкны тэргүүн дэд ерөнхийлөгч Батсүх, СЭЗЯ-ны салбарын хөгжлийн удирдлага, зохицуулалтын газрын дарга Баясгалан, Монголбанкны хяналт шалгалтын газрын дарга Чимгээ, Монголбанкны хуулийн хэлтсийн захирал Эрдэнэбаяр, СЭЗЯ-ны санхүүгийн салбарын хэлтсийн дарга Эрдэнэбилэг, ХЗДХЯ-ны хууль зүйн бодлогын газрын ахлах мэргэжилтэн Бум-Эрдэнэ нар оролцсон байна. Асуулт асуухаар нэрсээ ирүүлсэн гишүүд Жасрай, Баасанжав, Наранцацралт, Цэрэнжав, Болормаа, Ням-Осор гишүүнээр тасаллаа.


П.Жасрай:-Ер нь үнэхээрийн хуулиар зохицуулж өгөхгүй бол болохгүй тийм харилцаа гэдэг нь ойлгомжтой. Тэгэхээр өчигдөр бид улсын төсвийн тухай хууль баталлаа шүү дээ. Тэгээд энэ тусгай сангуудыг улсын төсвийн бүрэлдэхүүн хэсэгт орлого, зарлагаар нь оруулахаар заачихсан байгаа. Наана чинь хэрэв одоогийн өнөөдрийн ярих гэж байгаа энэ хуулинд улсын төсвийн хуулинд өөрчлөлт оруулахаар орж байгаа тэр хэсгийг чинь редакцийн хэлбэрээр өчигдрийн баталсан хууль руу хийчих арга байхгүй юу. Өчигдөр нэг хууль батлаад өнөөдөр тэрэндээ өөрчлөлт оруулахаар ярихад бас жаахан эвгүй санагдах юм.


Н.Гэрэлсүрэн:
-Тусгай сангуудын талаар боловсруулсан хуулийн төслийг өчигдрийн төслийн ажлын хэсэгтэй харилцан зохицоод тийш нь оруулахад бид татгалзахгүй болох байх гэж бодож байна.


Ц.Баасанжав:
-Монголбанкны орлогч даргаас би нэг асуулт асууя гэж бодож байна. Энэ хуульчлагдаад энэ үйл ажиллагаа ингээд яваад ирэхээр ер нь банкнуудын үйл ажиллагаанд нөлөөлөх нөлөөлөл гэж юу байх вэ? нэгдүгээрт.


Хоёрдугаарт, Монголбанк энэ дээр ямархуу дүгнэлттэй байгаа вэ? Ер нь энийг ингэж эрхийн акт гаргаж, хууль гаргаж хуульчилж, энэ үйл ажиллагааг явуулах цаг үеэ олж байгаа ийм оновчтой асуудал, шийдэл гэж ингэж үзэж байна уу? Аль эсвэл цаг хугацааны хувьд бас эргэлзээтэй, тээнэгэлзээтэй ийм зүйл байна уу, үгүй юу? Ер нь уг асуудал зөв л асуудал л даа. Энэ бол ойлгомжтой. Гэлээ гэхдээ банкин дээр явдаг үйл ажиллагааг төрийн бус байгууллагуудын чиглэлээр бас хоёрдмол байдал руу оруулах ийм хандлага, ийм юм гарвал эргээд банкнуудынхаа үйл ажиллагаанд нөлөөлөх нөлөөлөл нь ямар байдаг юм бол? Манайд банкнуудын, ялангуяа арилжааны банкнуудын үйл ажиллагаа бас нэг их тийм зах зээлийнхээ горим, гольдрол руу бүрэн төгс орчихоогүй л байна шүү дээ. Тийм учраас би энэ дээр Монголбанкны албан ёсны дүгнэлтийг сонсмоор байна.


А.Батсүх:
-Арилжааны банкуудын үйл ажиллагаанд нөлөө үзүүлэх үү гэж. Бид нарын үзэж байгаагаар нааштай эерэг 2-3 нөлөөлөл үзүүлнэ. Нэгдүгээрт, жижиг зээлийн хүртээмжийг төв орон нутагт ахиулахад нааштай нөлөө үзүүлнэ гэж үзэж байгаа. 


Хоёрдугаарт, орон нутагт төв газруудад ч гэсэн улирлын чанартай ажлын байр нэмэгдүүлэх ийм үйл ажиллагаанд чиглэсэн зээлийн хүртээмжийг арай илүү хүртээмжтэй болгох ийм үйлчлэлтэй байна гэж үзэж байгаа.


Гуравдугаарт, ерөнхийдөө хүү буурахад нааштай нөлөөлнө гэж үзэж байгаа. Яагаад гэвэл иргэд байгууллагуудын гар дээр сул чөлөөтэй байгаа хөрөнгө тодорхой хэмжээгээр эргэлтэнд орно.


Дөрөвдүгээрт, одоо үйл ажиллагаагаа явуулж байгаа арилжааны банкууд маань ерөнхийдөө төрөлжиж байна. Зах зээлийн цэгүүддээ хувааж тухайлбал Худалдаа хөгжлийн банкийг ерөнхийдөө том зээлдэгч нар дээр, жижиг тэр тусмаа орон нутагт 2-3 банк үйл ажиллагаа явуулж байна, ийм нөхцөлд бас завсрын жижиг, дунд хэмжээний зээлийн хүртээмжийг банк бус санхүүгийн байгууллагууддаа дамжуулж санхүүжүүлэх нөлөө оновчтой. Хоёрдугаарт, энэ чиглэл дээр бас олон улсын байгууллагуудаас энэ чиглэлүүдийг дэмжсэний үндсэн дээр төслүүд, эх үүсвэрүүд ирэх жилээс орж ирнэ. Энд бас үйлчлэх дэд бүтцийг бэлэн байлгах давхар зорилго агуулж байгаа. 


Хоёрдугаар асуулт, цаг хугацааны хувьд өдийд гаргах нь оновчтой гэж үзэж байгаа. Анхны банк бус санхүүгийн байгууллага лиценз авснаас хойш 5 жил болсон байна, энэ хугацаанд бас тодорхой туршлага, бид нар төв банк хуримтлуулсан гэж үзэж байгаа. Одооны төв банкны журмаар зохицуулж байгаа энэ үйл ажиллагаанд дутагдалтай талууд улам бүр ажиглагдаж харагдах болсон. Ийм учраас 1-рт тооны хувьд ч гэсэн 62 ширхэг байна. 2-рт, нийт актив нь маш хурдацтай өсч байна. Үйл ажиллагааных нь чиглэл, төрөл бас манай журамд төдийлөн зохицуулагдаж байгаагүй ийм шинэ үйлчилгээ бүтээгдэхүүнүүд нэвтэрч байгаа учраас хуулиар зохицуулах шаардлагатай гэж үзсэн.


Энэ хуулийн төсөлд тусгагдсан байгаа. Ер нь банк бус санхүүгийн байгууллагуудын нарийвчилсан зохицуулалтуудыг Монголбанкны журмаар хийхээр хэд хэдэн газарт тусгасан байгаа төсөлд. Гол нь одоо байгаа дүрмийн санг нэлээн нэмэх ийм чиглэл баримталж байгаа, тодорхой санал байгаа. Та бүхэн мэдэж байгаа байх, одоо бол 50 сая төгрөгөөр хотод, хөдөөд бол 1 сая төгрөгийн дүрмийн сантайгаар. Ирэх оны 1-р улирлын эцсээс хотод 100 сая, хөдөөгийн хэмжээгээр 1 сая хэвээрээ байх ёстой. Үүнээс цааш энэ хууль хэрвээ батлагдаад гарвал бид нар дүрмийн санг нэлээн хэмжээгээр нэмэх шийдвэр гаргахаар төсөл бэлдчихсэн байж байгаа.


Ж.Наранцацралт:
-Энэ хууль банкнаас гадуур байгаа маш их мөнгийг эдийн засгийн эргэлтэнд татан оролцуулах, үр ашигтай ашиглахад их чухал хууль л даа. Хууль гарснаар харин ч энэ хуулийг миний үзэж байгаагаар маш их энэ мөнгийг татан оролцуулах нөхцлийг бий болгох талаас нь энэ хууль гараасай гэдэг талаас нь хандаад байгаа юм. Одоо бол яахав хадгаламж зээлийн хоршоонууд байгуулагдаж байна. Бас энд тэнд хүмүүсийн гар дээр болон бусад энд тэнд байгаа, дарагдсан мөнгүүд эргэлтэнд орж эхэлж байна. Энэ хууль гарснаар энийг маш их татан авах, эргэлдүүлэх, хүмүүсийн амьжиргааг дээшлүүлэх эргэлтийн санхүгийн нөөц бололцоог нэмэгдүүлэх ийм боломжууд гаргах ёстой гэж, яг энэ талаас нь бид хуулийг хийх шаардлагатай гэж үзэж байгаа юм.


Тэгээд хуулиудын заалтуудыг үзээд байхаар хяналт шалгалт хийх талынх нь функц нь дэндүү илүү байгаа юмуу, тухайлбал хөрөнгөө нийлүүлээд банкны бус санхүүгийн үйл ажиллагаа хийх улсуудыг эх үүсвэрийг нь шалгах талаас нь их олон заалтууд байгаа юм л даа. Эхний ээлжиндээ энэ хуулийг аль болохоор тэр банкны бус санхүүгийн байгууллага үйл ажиллагаандаа орох талаас нь хийх ийм хандлага байж болоогүй юмуу? Яагаад би энийг хэлж байгаа гэхээр хэрвээ одоо бас л хадгаламж зээлийн хоршоо, бусад асуудлууд руугаа энэ хуулийн дагуу орчих юм бол харин ч эргээд нөгөө үйл ажиллагаа явуулж байсан банкны бус санхүүгийн байгууллагууд буцаж нуугдах ийм байдал руу орчих юм биш байгаа гэдэг хууль санаачлагчид болон ажлын хэсгийнхэн хэрхэн үзэж байгаа юм бэ? Энэ бол маш чухал асуудал л даа.


Эхний ээлжинд бид нэгэнт зах зээлийн энэ нийгэмд нэлээд тийм чөлөөтэй банкны бус санхүүгийн үйлчилгээ явуулах ийм боломжийг нь нээгээд өгчихвөл бид дараа нь тэр бүртгэх, хянах үйл ажиллагааг нь хэрэгжүүлчих бүрэн боломжтой. Хэрвээ одоо дөнгөж эхэлж байгаа дээр нь хатуу ийм юунд оруулчих юм бол бас төвөгтэй байдгийг санхүүгийнхэн, банкныхан сайн мэдэж байгаа байх. Энэ дээр ямар бодолтой байгаа юм бэ? Энэ хуулиндаа хөнгөлөлтүүд оруулж өгөх талаар чөлөөтэй ажиллах нөхцлөөр нь хангах талаар аль болохоор хүнд суртал, тэр зөвшөөрөл авахад нь, үйл ажиллагаа явуулахад нь бага байх талаас нь ямар арга хэмжээнүүдийг энэ хуулинд оруулж ирж байгаа юм бэ гэдгийг хэлээч гэж байгаа юм.


Хоёрдугаар асуулт, энэ хууль олон хуультай уялдан гарч ирэх ёстой. Ялангуяа Төсвийн тухай хууль, Хоршооллын тухай хууль болон компанийн бусад аж ахуйн нэгжүүдтэй холбоотой хуулиуд нь. Би энэ дээр нэг зүйлийг бас энэ хуулинд хамаатай асуудал уу гэдгийг заавал гаргаж тавих ёстой гэж үзэж байгаа юм. Төрийн нэртэй олон данс байгаа л даа, сангууд ч байгаа, энэ зээлийн тодорхой мөнгө, хугацаанд хадгалдаг барьдаг ийм сангууд их байгаа. Тэгэхээр эдгээр байгууллагууд бол банкны бус санхүүгийн байгууллагаар дамжуулан зээл олгож болох энэ асуудлыг энэ хуулинд орж байгаа өөрчлөлтүүдээр гаргаж ирж байгаа юм байна л даа.


Бид өчигдөр Төсвийн тухай хууль ярихад мөн л төсвийн нэгдсэн сангийн асуудал хөндөж байсан, цаашилбал иймэрхүү сан төрийн нэртэй, нөөцийн сан гэж байна уу, болзошгүй юуны сан гэж байна уу? Энэ хөрөнгүүдээс энэ банкны бус санхүүгийн үйл ажиллагаа явуулдаг үйл ажиллагаануудад санхүүжилт хийх ийм байдлууд энэ хуулиар нэлээд чөлөөтэй болох юм шиг байгаа юм. Энийг хэрхэн авч үзэж байгаа юм бэ? Энэ нөгөө төрийн дансууд чинь эргээд бизнес хийх, жинхэнэ энэ үүд хаалга чинь энэ хуулийн нөгөө талаас нь гараад ирчихэж байгаа тийм үүд хаалга нээлттэй болчихож байгаа юм биш биз дээ.


Энэ дээр бүр тодорхой байна л даа. Төрийн бус төрийн дансуудаас банкны бус санхүүгийн байгууллагаар дамжуулан зээл олгоно гэж. Энэ нэлээн л юм болно доо. Нөгөө төрийн хэдэн төгрөг нэгдсэн дансанд цугларчихлаа, эргээд иймэрхүү байгууллагуудаар дамжаад, эсвэл улс төрийн ийм байгууллагуудаар дамжаад шууд зээлэнд гарах ийм байдал үүснэ дээ. Энийг та бүхэн юу гэж үзэж байгаа юм бэ?


А.Батсүх:
-Төсөлд тусгагдсан байж байгаа хяналтын механизмууд бол яг одоо тусгагдсан байж байгаагаараа ямархуу зорилготой вэ гэхээр Төв банкнаас лиценз аваад ажиллаж байгаа банк бус санхүүгийн байгууллагуудын нэр хүнд бас тодорхой хэмжээгээр нэр хүндийг хамгаалах, хоёрдугаарт, Төвбанкны хяналтанд хамрагдсанаараа тодорхой хэмжээний мэргэжлийн түвшингийн бэлтгэл шаардана гэсэн ийм хоёр л агуулгатай одооноос механизмыг хийчихээд байгаа юм. Гэхдээ Наранцацралт гишүүний хэлснээр төслийн зүйл ангиар тодорхой санал байх юм бол чөлөөтэй, хөнгөлөлтийг нэмэх талаар ажлын хэсэг дээр авч хэлэлцэхэд бэлэн байна. Нэмж авч хэлэлцэхэд.


Л.Чимгээ:
-2-р асуултанд хариулахын тулд өмнө нь ядуурлыг бууруулах, хөдөлмөр эрхлэлтийг нэмэгдүүлэх гээд ийм төрийн сангийн хоёр зээл явж байсан, энэний практикаас харахад ерөөсөө 80 хувь нь алдагдаад алга болчихсон. Ядуурлыг бууруулах зээлийн хувьд. Нөгөө хөдөлмөр эрхлэлтийг нэмэгдүүлэх зээлийн хувьд 60-аад хувь нь эргээд алга болчихсон. Эргэж төлөгдөлгүйгээр алга болчихсон. Эргэн төлөлт нь муу байдал ажиглагдсан. Тийм учраас зориулалттай сангуудын зээлийг банк, банк бус санхүүгийн байгууллагуудаар дамжуулж явуулбал илүү мэргэжлийн өндөр чадвартай, мэргэжлийн талаас нь харж үзээд эргэн төлөгдөлт нь сайн байх болов уу гэж үзсэн.


Эхний туршилт болгоод төрийн сангийн ажилгүйдлийг, ажлын байрыг нэмэгдүүлэх сан төсвөөс 0.2 хувь, тэгээд Хөдөлмөр, нийгэм хамгааллын яамны өөрийнх нь эх үүсвэрээс бүрдсэн сангийн зээлийг 4 банк, 3 банк бус санхүүгийн байгууллагаар дамжуулан хэрэгжүүлж байгаа. Энэ ер нь нэлээд амжилттай явагдаж байгаа. Ер нь гадаад орнуудын туршлагыг харахад ч гэсэн банк, банк бусаар явуулсан энэ зээлийн эргэн төлөлтөнд илүү сайн, хүрч байгаа зорилттой эзэндээ очиж байгаа ийм байдал ажиглагдаж байгаа учраас ингэж оруулбал зүгээр юм гэж үзсэн.


Ж.Наранцацралт:
-Энэ маш тодорхой заачихсан байгаа юм л даа. Энийг л асуугаад байгаа юм. Засгийн газрын тусгай зориулалтын сангаас гэж байгаа юм. Тэгэхээр тусгай зориулалтын санг та бүхэн мэдэж байгаа шүү дээ. Нэлээн олон сан бий шүү дээ. Болзошгүй аюулаас хамгаалах, буудай худалдаж аваад байгаа асуудал ч гарна, бензин худалдаж аваад байгаа асуудал ч гарна. Энэ тусгай зориулалтын данснаас зээл олгох асуудал бол банкны бус санхүүгийн байгууллагаас дамжуулах асуудал болоод байна шүү дээ. Дамжуулж зээл өгөх асуудал. Тэгэхээр энийг л яаж зохицуулах юм бэ гэж асуугаад байна. Төсвийн мөнгө энэ рүү орох гээд байна шүү дээ.


Б.Балган:
-Та гурван хууль дээр байгаа тусгай зориулалтын сангаас зээлийн үйл ажиллагаа гэдэг зүйл дээр асууж байна уу?


Ж.Наранцацралт:
-Төсвийн тухай хуулийн дагалдах хуулийн 10.3 дахь хэсгийг яриад байна.


Н.Гэрэлсүрэн:
-Өнөөдөр төрийн тодорхой сангуудаас зээл олгодог ийм үйл ажиллагаа явагдаж байгаа гэдгийг манай гишүүд бүгдээрээ сайн мэдэж байгаа байхаа. Тухайлбал, хөдөлмөр эрхлэлтийн сан, шинжлэх ухаан технологийн сан, орон нутгийн хөгжлийн сан, сум хөгжлийн сан гээд ийм олон зээл олгодог сангууд байдаг. Энэ сангуудын үйл ажиллагааг л цаашид сайжруулах, энэ сангуудыг үр ашигтай зарцуулах нэг талаасаа. Нөгөө талаасаа энэ сангуудыг бас зохистой зарцуулах, хяналт тавих боломжийг нь бүрдүүлж өгөх ийм л зорилгоор мэргэжлийн байгууллагаар дамжуулж зээлээ олгож байх нь зүйтэй юмаа гэж үзээд энэ хуулинд нэмэлт, өөрчлөлт оруулсан юм.


Ер нь Засгийн газар сая ийм тогтоол гаргаад, жишээлбэл Хөдөлмөр эрхлэлтийн сангаас зээл олгох асуудлыг мэргэжлийн байгууллагаар дамжуулж олгоё гээд ингээд өгч байгаа тухай түрүүн Чимгээ хариулна лээ.


Л.Цэрэнжав:
-Ганц хоёр зүйл сонирхоё. Наранцацралт гишүүний саналтай ойрхон байна л даа. Засгийн газрын тусгай сангийн зарцуулах талаар өчигдөр Төсвийн хууль дээр тусгай хууль гаргана гээд хуульчилчихсан. Тэгэхээр энэ хууль чинь орохгүйгээр сая яахав Гэрэлсүрэн гишүүн ярьж байна л даа. Хөдөлмөр эрхлэх сан тийм юмнууд зээл өгч байгаа юм бий. Энэ далбаан дор чинь төрийн сангийн мөнгүүд чинь хэвт хавтгайраад салааны завсраас гарах вий гэсэн байдлаас л энэ байж болж байгаа юмуу, үгүй юу гэдгийг л бас тодруулаад байгаа юм л даа.


Түрүүн Наранцацралт гишүүн ч асуучихлаа. Батсүхийн хариулж байгаагаар банк, санхүүгийн байгууллага нэлээн төлөвшөөд хуулийн нэлээн хязгаарлалтанд оруулж өгөхгүй бол болохгүй, төлөвшилтөнд нь төлөөлөх хэрэгтэй гэж яриад байна л даа. Тэгэхээр яахав хэдэн жил болж байгаа юм байна, 50, 60-аад аж ахуйн нэгж одоо энэ банк бус санхүүгийн байгууллага үүсч хөгжиж байгаа юм байна. Энэ бол яахав банкны зээл хүүг нөлөөлөхөд тодорхой хэмжээгээр нөлөөлж байгаа байх. Банк, санхүүгийн байгууллага бол арай банкнаасаа илүү хүүтэй, хадгаламж авах гэсэн ч арай өндөр хүүтэй авч байгаа шүү дээ.


Энэ бол төрийн бодлогод үйлдвэрлэлийг дэмжих, зээлийн хүүг бууруулахад аль зэрэг эерэг нөлөөлж байгаа бол. Энэ дээр Монголбанк аль зэрэг судалгаатай байдаг юм бол. Энүүгээр түрүүн Наранцацралт гишүүн ч ярилаа, хязгаарлах, дүрмийн санд нь хязгаарлах, аудит хийлгэх, янз бүрийн хуулийн дагуу хязгаарлалт орж ирж байна л даа. Ингэхээр одоо бид банк бус санхүүгийн байгууллагыг нарийн дэмжиж чаддаг болов уу, үгүй болов уу? Буцаад зээлийн хоршоо, энэ хяналт шалгалт аудитээс чинь зугатаагаад жижигрээд явчих ийм хандлага гарахгүй биш биз. Энэ дээр Монголбанк аль зэрэг тооцоо судалгаатай хандсан бол. 


Дараагийн асуудал энэ дээр ч гэсэн байна л даа. Банк, санхүүгийн байгууллага нь мэргэжлийн, гүйцэтгэх захирал нь мэргэжлийн хүн байна, шалгуурууд байна гээд банк санхүүгийн байгууллага бол мэдээж энэ хувийн байгууллагууд голдуу бий шүү дээ. Энэ дээр энэ хуулиар тийм хязгаарлалт тогтоох нь аль зэрэг, гүйцэтгэх захирал нь тийм байна гэдэг ч юмуу, тийм хязгаарлалт тогтоох нь аль зэрэг хуульд нийцэж байгаа юм бол.


Заавал банк бус санхүүгийн байгууллага биш, инженерүүд нийлээд банк бус санхүүгийн байгууллага яагаад менежментээ аваад явчих ийм бололцоо гарахгүй гэж энэ хууль санаачлагч үзэж байгаа юмуу, энэ дээр тодорхой хариулт өгөөчээ.


Дараа нь төрийн бус байгууллагууд ашгийн бус байна, гэхдээ өөрийнхөө үйл ажиллагаа явуулах бизнес эрхэлж болно гэдэг заалтыг иш үндэс болгож, төрийн бус байгууллага зээл яах гэж орж ирж байгаа юм шиг байна л даа. Энэ аль зэрэг үр дүнтэй, төрийн бус байгууллага маань төрийн бус байгууллагынхаа үйлээс яагаад банкны, банк санхүү, зээлийн үйл ажиллагаа явуулдаг байгууллага болчих юм биш биз дээ, энэ дээр хязгаарлалтгүй, бүх л төрийн бус санхүүгийн байгууллага энийг зээл, санхүүгийн байгууллага эрхлээд явах бололцоотой гэж үзэж байна уу?


Л.Энхтайван:
-Эхний асуултанд хариулъя. Тусгай сан гэж өчигдрийн батлагдсан Төсвийн хуультай холбогдуулж асууж байх шиг байна. Тэгэхээр өчигдөр батлуулж зохицуулж байгаа асуудал бол арай өөр юм. Засгийн газрын нөөц хөрөнгө, хуваарилагдаагүй зардал, болзошгүй, эрсдлийн гэсэн зардлын асуудал байж байгаа. Энэ бол төсөвт тусгадаг ийм зардлууд. Засгийн газрын тогтоол Санхүү, эдийн засгийн сайд нь шийдвэрээр зарцуулагддаг ийм зүйлүүд байсан. Энийг хуульчлая гэсэн ийм асуудлууд байгаа.


Бид нарын энд ярьж байгаа сая Гэрэлсүрэн гишүүн хэллээ. Хөдөлмөр эрхлэлтийг дэмжих сан, улаан буудайн сан, гол төлөв зээл тусламжаар орж ирсэн хөрөнгө, тэрнээс сан бүрдүүлж эргүүлж ашиглах энэ зээлийн асуудлуудыг мэргэжлийн байгууллагуудаар явуулъя. Төрийн байгууллагууд, төсвийн байгууллагууд мэргэжлийн биш байгууллагууд энд хэтэрхий орооцолдох юм бол эргэн төлөгдөх болон бусад асуудлууд бэрхшээлүүд гарна гэж. Тэгэхээр энэ арай юмаа гэдгийг хэлэх гэсэн юм.


Л.Чимгээ:
-Хоёрдахь хэсэгт нь хариулъя. Банк бусуудын зээлийн хүү хэрхэн зах зээлд нөлөөлж байна. Нөгөө талаасаа шалгуур хязгаарлалтууд их байна уу гэсэн энэ асуултанд хариулъя. Банк бус санхүүгийн байгууллагуудын актив 39 тэрбум төгрөг байгаа. 39 төгрөг тэрбум төгрөгийг 2.5-6.0 хувийн хүүтэй олгож байгаа. Гэтэл ломбард бусад зээл олгодог жижиг байгууллагуудын хувьд хадгаламж, зээлийн хоршоо 7-8 хувь, тухайн үедээ 10-12 байж байхад банк бусууд гарч ирээд зээл олгож эхэлснээр энэ жижиг зээлийн хэмжээнд тодорхой хэмжээгээр нөлөөлсөн байхаа.


Одоо хамгийн өндөр зээл бол 6 хувь л болчихоод байж байгаа. Шалгуур үзүүлэлтүүд нэлээд их байна уу, хязгаарлалт их байна уу гэдэг асуултанд хамгийн гол нь бид нар яагаад энэ төв банкны хяналтыг илүү хүчтэй тавихаар энэ хуулийн төсөлд оруулсан юм бэ гэхээр түрүүн би хэлсэн 39 тэрбум төгрөгийн актив хөрөнгийг 15 тэрбумыг өөрийн хөрөнгөөр биш гаднаас татсан эх үүсвэрээр бүрдүүлсэн байна. Гол нь банкны системээс 14 тэрбум төгрөгийн зээл авсан байгаа юм. Банк бус санхүүгийн байгууллагууд.


Тэгэхээр хэрвээ банк бус санхүүгийн байгууллагууд үйл ажиллагаа нь муудаад санхүүгийн хүндрэлд орох юм бол эргээд банкны системд нөлөөлнө. Гэтэл банкны систем эрүүлжиж нэлээд ийм сайхан түр төрхтэй болж байхад банк бусууд их хэмжээний зээл аваад тэрнийгээ чанаргүй зээл болгоод дампууруулах юм бол банкныхаа системд эргэж нөлөөлөх учраас энэ хяналтыг нь нэлээн чангалж өгөхөөр оруулсан байгаа.


Хоёрдугаарт, одоо энэ банк бусууд болохоор гадаадаас их эх үүсвэр татаж ломбардны мөнгийг татаж бас зээл олгоод байгаа. Тийм учраас эх үүсвэр тал дээр нь бас нэлээд хяналт тавьж зохистой харьцаа тогтоож өгөхгүй бол болохгүй байгаа юм.


Гуравдугаарт анхнаас нь эмх цэгцтэй эрүүл саруул байдлаар хөгжүүлэхгүй бол анхнаасаа буруу гольдролоор хөгжөөд олон банк бус санхүүгийн байгууллага дампуурч муудах юм бол төв банкны хяналт шалгалтын нэр хүнд ч нөлөөлнө, ер нь Монголын санхүүгийн системийн байдалд бас муу нөлөө үзүүлэх юм болов уу гэж бодоод хязгаарлалт, зохистой харилцааг илүү чанга тавьж өгсөн юм.


Г.Эрдэнэбаяр:
-Гуравдахь асуудлын хувьд товчхон хариулъя. Энэ дээр банк бус санхүүгийн байгууллагыг мэргэжлийн хүн удирдах ёстой юу гэдэг дээр. Энэ бол банк санхүүгийн байгууллага угаасаа нэлээн өвөрмөц онцлогтой, санхүүгийн үйл ажиллагааг нь явуулахад мэргэжлийн явуулах шаардлага бий гэж үзэж байгаа юм. Тийм ч учраас хуулийн зарим шаардлагуудыг тавьсан төлөөлөн удирдах зөвлөлийн дарга болон гишүүд нь зохих хэмжээний шаардлага хангасан байх ёстой. Мэдээж нэг талаасаа этикийн асуудлууд гарч ирнэ, хоёрдугаарт энэ хүний нэр хүнд цэвэр байх, ял шийтгэлгүй байх гэсэн тийм ерөнхий юмнууд байгаа.


Банкуудыг бодоход арай сулруулсан гэх ч юмуу, арай хөнгөрүүлсэн байж болох юм. Гэхдээ энийг бэлтгэлийн явцад яриад явчих боломжтой байх. Яагаад мэргэжлийн байх шаардлагатай вэ гэдэг бол нэг талаас мэргэжлийн байгууллагын хувьд эрсдлийг бууруулах ч гэдэг юмуу, эсвэл менежментэд мэргэжлийн байх нь илүү, менежментийг сайжруулах ч гэдэг юмуу, менежментийг сайн байлгах гэсэн үүднээс мэргэжлийн хүн байх зайлшгүй байх шаардлагатай юм болов уу гэсэн үүднээс ингэж ханддаг. Нарийн шаардлагуудыг мэдээж банктайгаа адилхан хэмжээгээр үзэхгүй байх. Энийг бол дараа нь хуулийн төслийн явцад ярилцах юмнууд байвал ярилцах боломжтой гэж бодож байна.


Н.Гэрэлсүрэн:
-Төрийн бус байгууллагуудын тухай асуудлуудыг хөндөж асуулаа. Тэгэхээр 1990 оноос хойш маш олон төрийн бус байгууллага өөрсдөө төсөл боловсруулж, ядуурлыг бууруулах замаар иргэдэд зээл олгодог үйл ажиллагааг эхэлсэн. Гэвч эдгээр төрийн бус байгууллагуудын зээлийн эргэн төлөлтийн асуудал бас төдийлөн хангалттай биш байгаа гэдгийг бид бүхэн сайн мэдэж байгаа. Нэг талаасаа.


Нөгөө талаасаа ерөөсөө энэ зээл жинхэнэ ядуурлыг бууруулахад хэр зэрэг нэмэр болсон бэ гэдгийг дүгнэж гаргаж байгаа тийм юм бол бас ховор байгаа. Ийм учраас ер нь төрийн бус байгууллага зээл олгох шаардлага гарвал ийм төсөл хэрэгжүүлэх шаардлага гарвал нэг бол мэргэжлийн байгууллагаар дамжуулж зээл олгоё. Нэг бол өөрсдөө энэ холбогдох газраас нь зөвшөөрөл аваад тэндээ бид энэ талаараа дадлагатай, туршлагатай гэдгээ баталж чадвал зээл олгох эрхийг нь төрийн бус байгууллагуудад олгоё гэсэн ийм чиглэлээр төсөл боловсруулж оруулж байгаа юм.


Н.Болормаа:
-Банк бус санхүүгийн байгууллагын тухай энэ хууль үнэхээр нийгэмд хэрэгтэй, энэ асуудлыг зохицуулах шаардлагатай гэдэг дээр санал нэг байна. Ингээд 3 асуулт байна. Эхний асуулт сая Цэрэнжав гишүүн бас тавьсан. Энэ асуулттай давхцаж байна. Гэхдээ тодруулах шаардлагатай гэж үзэж байна. Шинэчлэн батлагдсан Иргэний хуульд заасны дагуу ашгийн бус байгууллагын тухай хууль гаргаж энэ эрх зүйн харилцааг зохицуулахаар Хууль зүй, дотоод хэргийн яам ажиллаж байгаа гэсэн ийм мэдээлэл байгаа. Өнөөдөр нийгэмд байгаа төрийн бус байгууллагуудыг ялгаж, салгахгүй бол төрийн бус байгууллагууд жинхэнэ утга агуулгаа бас алдахад хүрч байгаа.Өнөөдөр ямар нэг буяны сан ч төрийн бус байгууллага, нэг дээд сургууль, санхүү, эдийн засгийн дээд сургууль өөрийгөө төрийн бус байгууллага гээд ингээд нэрлэчихсэн байсан. Улаан загалмай нийгэмлэг ч төрийн бус байгууллага, бүгд ийм ангилалд орж явах нь зохимжгүй юм.


Хамгийн гол нь төрийн бус байгууллагын үндсэн зарчим бол ашгийн төлөө бус байх гэсэн энэ үндсэн зарчим өнөөдрийн хууль тогтоомжид нийцэж мөрдөгдөж байгаа. Өнөөдөр ашгийн төлөө бус байгууллага л юм бол зээлийн үйл ажиллагаа эрхэлж зээл гэдэг бол ашиг олохын төлөө байгаа. Тийм болохоор ер нь төрийн бус байгууллага ер нь энэ банк бус санхүүгийн үйл ажиллагаанд хутгалдаж ороод зээл, бизнесийн үйл ажиллагаанд оролцох шаардлага байна уу, ер нь зээл олгох үйл ажиллагаа төрийн бус байгууллагад хэр зохимжтой юм бэ, энийг төрийн бус байгууллага хийлгүйгээр өөр байгууллагатай, байгууллага нь хуулийнхаа дагуу хийж болохгүй юмуу? Энэ талаарх Засгийн газраас өгсөн энэ саналыг энэ хуулийн төсөл дээр яаж тусгах гэж байгаа вэ гэсэн ийм тодруулсан асуулт байна.


Хоёрдахь асуулт, энэ банк бус санхүүгийн байгууллагын үйл ажиллагаанд хяналт тавих энэ хэсэг дээр зөвхөн Монголбанкны үүрэг, хяналт орж ирж байна л даа. Цаашид олон улсын байгууллагаас банк бус санхүүгийн байгууллагаар дамжуулаад янз бүрийн зээлийн хөтөлбөр, төсөл хэрэгжихэд энэ зээлийн үр дүнг хянах, судлах талаар Засгийн газрын өөрийнх нь хяналт, үүрэг, оролцоо ямар байх юм бэ, энэ асуултанд Санхүү, эдийн засгийн дэд сайд хариулж өгөөчээ гэсэн ийм асуулт байна.

 
Мөн дэлхий нийтэд өнөөдөр түгшүүр зарлаад байгаа мөнгө угаах гэсэн энэ аюултай үзэгдэлд банк бус санхүүгийн байгууллага өртөх, тэрний нөлөөлөлд автах ийм эрсдэл аюулаас яаж хамгаалагдах вэ? Энэ дээр яаж хяналт тавигдах вэ, дараагийн асуулт, банк бус санхүүгийн байгууллага хүмүүст зээл өгөөд иргэд тодорхой хэмжээгээр хохирчихлоо, өөрөөр хэлбэл банк бус санхүүгийн байгууллага дампуурчихлаа. Тэгвэл энэ банк бус санхүүгийн байгууллагын дампуурлын нөлөөгөөр иргэд хохирно. Энэ хохирлыг Монголбанк хариуцах уу, энийг ямар байгууллага хариуцаж барагдуулж өгөх вэ гэсэн ийм асуултуудад хариулж өгөөчээ.


С.Төмөр-Очир:
-Өнөөдрийн нэгдсэн хуралдааны ажиллагаатай Төв аймгийн Баянцагаан сумын Засаг даргын Тамгын газрын албан хаагчид танилцаж байна. Ингээд Болормаа гишүүний асуултад хариулъя.


Н.Гэрэлсүрэн:
-Төрийн бус байгууллагыг зээл олгож болохгүй гэж хатуу хэлж болохгүй юм. Яагаад гэвэл ер нь ашгийн төлөө, ашгийн төлөө бус гэдгийгээ ч бид бас ялгах хэрэгтэй юм. Тэнд ер нь бүх л аж ахуй эрхэлж байгаа бол тэнд ашиг олохгүй байгууллага гэж байхгүй. Гагцхүү олсон ашгийг хэрхэн яаж хуваарилж байгаа вэ гэдгээр ашгийн төлөө, ашгийн бус гэдэг тодорхойлогдох байхаа гэж ингэж бид ойлгодог. Түрүүн ч Иргэний хуулийг хэлэлцэж байх үед тэгж л яригдаж байсан. Одоо төрийн бус байгууллагуудад олон улсын туршлагаас аваад үзсэн ч, өнөөдөр Монголд орж ирж байгаа зарим төслүүдийн тавьж байгаа шаардлага ч гэсэн зөвхөн зээлийг төрийн бус байгууллагаар дамжуулж олгоно гэсэн шаардлагатай ийм тусламжийн хөрөнгүүд орж ирдэг. Энэнд бид бас нээлттэй байх хэрэгтэй гэж нэгдүгээрт үзэж байгаа юм. Гэхдээ төрийн бус байгууллага нь өөрөө тэр зээл олгох чадавхитай болсон. Энэнийхээ мэргэжлийн зөвшөөрөл авсан байх л шаардлагыг нь бид тавьж өгч байгаа нэгдүгээрт.

 
Хоёрдугаарт, төрийн бус байгууллагууд бол хэдэн саяар зээл өгөхгүй нь мэдээж. Тийм учраас төрийн бус байгууллага дээр мөнгө угаана гэдэг асуудал яригдахгүй байхаа гэж бодож байна.


Д.Баясгалан:
-Өнөөгийн байдлаар Засгийн газраар дамжуулаад хувийн хэвшилд 130 сая долларын зээл олгогдохоор холбогдох гадаадын орон, олон улсын байгууллагатай гэрээ байгуулагдаад  гэрээ батлагдаж байна.Энэ мөнгө бол зарим тохиолдолд банкаар дамжиж явж байгаа. Зарим тохиолдолд банк бус санхүүгийн байгууллагаар дамжиж хувийн хэвшилд очихоор байгаа. Гэхдээ засгийн газар яаж хяналт тавих вэ гэхээр нэгдүгээрт, Засгийн газар дамжуулан зээлдүүлэх гэрээ байгуулж, гэрээнийхээ нөхцөл дээр тодорхой хугацаанд хяналт тавьж, гэрээнийхээ нөхцлийг хэрэгжүүлж авдаг.


Хоёрдугаарт, холбогдох цаад байгууллагатай хамтарч аудитын компанийг сонгож гэрээ байгуулдаг. Ийм хоёр үндсэн төрлөөр хяналтыг тавьж байгаа. Шаардлагатай бол Төрийн хянан шалгах хорооны хяналтыг оруулж хяналт тавьдаг ийм практик бас байгаа.


А.Батсүх:
-Мөнгө угаах хяналтын чиглэлээр энэ хуулийн төсөлд бол тийм их тодорхой зүйлүүд ороогүй. Ер нь энэ үйл явцыг тусдаа хуулиар зохицуулах нь зүйтэй юм болов уу гэсэн бодолтой байдаг. Одоогийн байдлаар Эрүүгийн шинэчилсэн хуульд хэд хэдэн зүйл анги нэмж орсон байгаа. Банкны болон бусад хуулиудаар хориглосон заалтууд байж байгаа. Гэхдээ энэ мөнгө угаах үйл ажиллагааг илрүүлэх, зохицуулах ийм процессийг, ийм процедурт Засгийн газар юмуу, эсвэл Монголбанк ямар үүрэг рольтой оролцох вэ, аль нь тэргүүлэх ийм үүрэг роль хүлээж оролцох вэ  гэдэг талаар тодорхойгүй байгаа гэсэн ийм ойлголттой байдаг. Тийм учраас тусдаа хуулиар зохицуулагдах нь илүү үр ашигтай байж магадгүй. Тийм хууль гарах нөхцөлд холбогдох хуулиудад нэмэлт, өөрчлөлт оруулах маягаар хуульчлагдах болов уу гэсэн бодолтой байгаа.


Л.Чимгээ:
-Дөрөвдэх асуултанд хариулъя. Банк бус санхүүгийн байгууллага дампуурвал иргэд хохирно. Энийг яаж барагдуулах вэ гэсэн ийм асуудал байсан. Тэгэхээр энэ хуулийн төсөлд заасны дагуу иргэд байгууллагын хадгаламж, харилцахыг банк бус санхүүгийн байгууллага авахгүй шүү дээ. Банк бус санхүүгийн байгууллага бол зөвхөн байгууллагыг үүсгэн байгуулагчид өөрийнхөө хөрөнгөөр үйл ажиллагаагаа явуулна. Монголбанкнаас тогтоосон зохистой харьцааны хэмжээнд яахав банк, гаднын байгууллагаас эх үүсвэр татаж болох, төрийн сан ч юмуу. Ийм заалт орсон учраас иргэд байгууллагын харилцах хадгаламж нээгдэхгүй учраас дампуурсан тохиолдолд иргэд байгууллага хохирохгүй. Ингэж энэ хуулийн төсөлд туссан байгаа.


Ц.Ням-Осор:
-Банк бус санхүүгийн байгууллагын хуулийн төсөл дээр анх орж ирэхдээ энэ барьцаалан зээлдэх ломбард гэж үйл ажиллагааг зохицуулъя гэж. Засгийн газрынхан болохоор энэ үйл ажиллагааг энэ хуулиар зохицуулах шаардлагагүй гэж ингэж санал өгсөн байгаа юм. Ингээд сүүлдээ ажлын хэсгийнхэн дээр хуралдаад энийг зохицуулах шаардлагагүй юмаа гэсэн. Ийм төсөл оруулж байгаа юм байна. Би энэ дээр нэг юм тодотгох гээд Монголбанкныхаас асуух гээд байгаа юм. Ер нь банк бус санхүүгийн байгууллагын үйл ажиллагааны хүрээнд барьцаалан зээлдэх газраас эрхэлж байгаа зээлийн үйл ажиллагааг зохицуулах эрх зүйн актыг хянах ажлыг зөвхөн аж ахуйн нэгжийн үйл ажиллагаа буюу Иргэний хуулиар зохицуулна гэж ингээд орхичихож болж байна уу? Энэ дээр Монголбанк ямар саналтай байна.


Ер нь аж ахуйн нэгж иргэд зээл олгож байгаа асуудал бол зарим барьцаалан зээлдэх газрууд чинь хэмжээ нь том байгаа шүү дээ. Үнэхээрийн банк бус санхүүгийн байгууллагын дүрмийн сан чинь 100 сая байгаа, бараг хэдэн зуун маягаар ломбардын үйл ажиллагаа явуулж байгаа аж ахуйн нэгжүүд хүртэл байгаа шүү дээ. 500 сая хүртэл байдаг байх. Зарим нь. Барьцаалж байгаа дүнгий нь харахад. 


Тэгэхээр энийг банк бус санхүүгийн үйл ажиллагааг ингээд санхүүгийн мөнгөний мөнгө санхүүгийн зах зээл дээр явж байгаа хяналтыг нь ингэж тавих гэж Монголбанкнаас хяналт оруулж ирж байна. Цаашдаа энэ хяналт байх уу, энэ хяналтыг ер нь аж ахуйн нэгжийн хуулиараа буюу Иргэний хуулиараа явна гээд ингээд орчих гэж байгаа юмуу, ингээд Монголбанкны санал юу байна вэ гэж. Анх орж ирсэн санал нь зөв байсан юмуу даа гэсэн учраас тодотгож асууж байгаа юм.


Ер нь барьцаалан зээлдүүлэх үйл ажиллагаа бол жилдээ үндсэндээ 96-120 хувийн хүүтэйгээр иргэдийн мөнгийг луйвардаж байгаа шүү дээ. Маш өндөр хүүтэй сүүлийн хэдэн жил тогтмол буухгүй л яваад байгаа шүү дээ. Банкууд өнөөдөр 30, 35 гэж ярьж байна. Гэтэл 3 дахин их өндөр хүүтэйгээр иргэдээс мөнгийг хүүлээд ингээд санхүүгийн зах дээр үйл ажиллагаа явуулаад байгаа энэ үйл ажиллагааг зүгээр орхичих уу?


Хоёрдугаарт, за ингээд банк бус санхүүгийн үйл ажиллагаан дээр хяналт тавиад эхлэнэ. Энэ хууль чинь нэлээн хяналтын шинжтэй болж байна шүү дээ. Хяналт тавих, зайлшгүй иргэдийн эрх ашгийн үүднээс. Зөв л дөө. Гэтэл эд нар чинь хяналт тавиад жаахан шахаад эхлэхээр буцаад хяналтгүй үлдэж байгаа ломбард юмуу, өөр санхүүгийнхээ зах зээл рүү буцаж ухрах тийм сөрөг нөлөөлөл гарах уу? Энийг юу гэж тооцож байна. Тэгээд наад талаас нь банк бус санхүүгийн үйл ажиллагааг жаахан шахаад хянаад эхлэхээр за больё, ерөөсөө ломбард үйл ажиллагаа явуулсан дээр юм гээд ухарчих юм биш биз дээ.

 
Ер нь ялгавартай бодлогыг банк бус санхүүгийн байгууллага дээр 3 дахь асуулт байна. Ялгавартай бодлого байна л даа. Банкны тавьж байгаа хяналт, банкнаас хүлээлгэж байгаа, банкинд хүлээлгэж байгаа үүрэг, хариуцлага, эрхийн хувьд банк бус санхүүгийнхтэй тун ойролцоо очоод байгаа юм биш үү. Энэ дээр ер нь зарчмын томоохон ялгааг та нар юу гэж бодож байна. Ер нь банк бус санхүүгийн байгууллагын тавьж байгаа хяналт, эрх үүрэг, хүлээлгэж байгаа хариуцлагын хэмжээ ер нь үндсэндээ банкныхтай тун ойролцоо байна уу даа гэсэн ойлгоцтойгоор энийг асууж байна. Энэ талаар юу бодож байна вэ?


Г.Эрдэнэбаяр:
-Ням-Осор гишүүний асуултад товч хариулахыг бодъё. Энэ дээр бид нар эхний хуулийн төсөл дээр ломбардын тоо, зохицуулалтын тоо, банк бус санхүүгийн байгууллагын үйл ажиллагааны хуулийн төсөлд авч үзэж төсөл боловсруулж ирсэн юм бий. Гэхдээ явцын дунд энэ бол шаардлагагүй юмаа, энэ Иргэний хуулиар зохицуулаад байх боломжтой гэсэн утгаараа энэ зохицуулалтыг энд тусгаагүй юм. Барьцаалан зээлдүүлэх газрын хувьд одоогийн зохицуулалт Монголбанкинд ямар нэгэн хамааралгүй байгаа. Банк бус байгууллагын, санхүүгийн байгууллагын хөгжлийн явцыг хараад байхад одоо бол нэлээд хэдэн ломбард эрхэлж байгаа байгууллагууд голдуу банк бус санхүүгийн байгууллага байгуулах маягаар шийдэл болоод байх шиг байна. Тэгэхээр Монголбанкны хувьд барьцаалан зээлдүүлэх байгууллага дээр хяналт тавьдаггүй. Цаашид хуулийн төсөл дээр ажиллаад энийг тусгай хуулийн зохицуулалтаар зохицуулах ёстой юм болов уу гэсэн саналтай байгаа юм.


Л.Энхтайван:
-Саяных дээр товчхон нэмээд хэлье. Санхүүгийн зах зээлд ломбард юмуу, банк бус санхүүгийн зах зээлд, хадгаламж зээлийн хоршоо, банк гэх мэтийн байгууллагууд тодорхой өөрийн зах зээлд үйлчлүүлэгч нараасаа хяналттай л даа. Барьцаалан зээлдүүлэх ломбардын үйлчилгээний гол төлөв хэрэглээний, богино хугацааны иймэрхүү эрэлт хэрэгцээг хангахад чиглэсэн байгаа. Энэ бол банкны байгууллага энэ чиглэлээр хэрэгцээг тэр болгон хангаад байж чаддаггүй. Ийм учраас өөрөө бас эрэлттэй байгаа юмаа гэж. Энэ чиглэлээр гадна дотнын байгууллагууд ч гэсэн манайхантай хамтарч судлаад сүүлийн жилүүдэд нэлээн эрчимтэй үйл ажиллагаагаа явуулж эхэлж байгаа. Бичил санхүүжилтийн чиглэлээр зээл олголтыг олон улсын сантай хийсэн. Энэ бол банк бус санхүүгийнхээ байгууллагаар дамжуулаад, мөн банкуудад ч гэсэн жижиг зээл олгох, ажил үйлчилгээ явуулах энэ чиглэлээр эрчимтэй үйл ажиллагаа явуулаад байж байгаа.


Цаашдаа ломбардын болон өндөр хүүтэй ийм байгууллагад хүүгий нь бууруулахгүйгээр орших тогтнох ийм боломж байхгүй болж ирнэ. Энэ талаасаа ломбардууд хуучнаараа үйл ажиллагаагаа явуулах боломж нь хязгаарлагдана гэж ойлгож болох юм.


А.Батсүх:
-Ням-Осор гишүүний асуултанд ганцхан зүйл товч нэмж тайлбарлая. Тэгэхээр банк бус санхүүгийн байгууллагын зөвшөөрөл авсны дараагаар буцаад жижигрэх үү, эсвэл далд орох уу гэсэн асуулт байна л даа, үйл ажиллагаа нь. Энд өнөөдөр байхгүй, далд эдийн засгийн хувилбартай болохгүй болов уу гэсэн бодолтой байна. Яагаад гэхээр банк бус санхүүгийн байгууллагуудын зээлийн барьцаа Иргэний хуулиар  банктай адил хэмжээнд хамгаалагдсан байгаа. Хууль эрх зүйн талаасаа. Энэ бол эрсдлийг маш их хэмжээгээр бууруулна.


Хоёрдугаарт, далд хэлбэр лүү орох нөлөөлж болох гол хүчин зүйл бол бас бид нарт төдийлөн хамаарахгүй. Татвар байж болно. Тэрэн дээр бас эрсдэл байгаа.Татвараас зайлсхийх зорилгоор. Манай төв банкны хяналтанд илүү ороод ирэхээр тайлан тэнцэл, татварын байгууллагатай харьцах харьцаа нэлээн тодорхой болж ирнэ л дээ, ломбардыг бодвол харьцангуй. Энэ талаасаа нөгөө тийшээ явах сонирхол байж болно. Гэхдээ гол үйл ажиллагаа нь зээлийн үйл ажиллагаа явах тохиолдолд барьцаа илүү хууль зүйн талаасаа найдвартай хамгаалагдсан. 


Хоёрдугаарт, үйлчилгээний соёл, дээрээс нь төв банкны хяналт, лиценз зээл авснаар үйлчилгээний нэр хүнд жишээлбэл, их хэмжээгээр дээшлэх ёстой. Ийм ч үр дүн хүлээж байгаа. Таны хэлснээр ийм хүнд  нүсэр байдалтай тусгагдсан юм бэ гэсэн асуултад түрүүн хариулсан. Ерөнхийдөө гадаад эх үүсвэрээс бас их хэмжээгээр дайчлагдаж өөрийгөө бэлдэж байгаа банк бус санхүүгийн байгууллагад ч цаашдаа орж ирнэ. Ийм учраас хяналтыг бас зохих түвшинд нь байлгах шаардлагатай гэсэн бодол байгаа.


С.Төмөр-Очир:
-Хууль санаачлагчийн илтгэлтэй холбогдуулж асуулт асуухаар нэрээ ирүүлсэн гишүүд дууслаа. Асуулт, хариултаа таслая. Одоо Банк бус санхүүгийн үйл ажиллагааны тухай хуулийн төслийн талаар Эдийн засгийн байнгын хорооны дүгнэлтийг сонсоё. Эдийн засгийн байнгын хорооны дүгнэлтийг УИХ-ын гишүүн Авдай танилцуулна. 


Ч.Авдай:
-Улсын Их Хурлын дарга, эрхэм гишүүд ээ,


Улсын Их Хурлын гишүүний эрх зүйн байдлын тухай хуулийн 7.1.1-д заасан бүрэн эрхийнхээ дагуу Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуулийн 20-р зүйлийг үндэслэн Банк бус санхүүгийн үйл ажиллагааны тухай хуулийн төслийг УИХ-ын гишүүн Н.Гэрэлсүрэн, Ё.Баярсайхан, Н.Ганбямба, Н.Содномдорж, Н.Тогтох, Д.Түмэндэмбэрэл, А.Шагдарсүрэн, Б.Шаравсамбуу, Н.Энхболд нар санаачлан боловсруулж 2002 оны 6-р сарын 26-ны өдөр УИХ-д өргөн мэдүүлжээ. Уг хуулийн төслийг хэлэлцэх эсэх асуудлыг тус байнгын хороо 2002 оны 11-р сарын 6-ны өдөр хуралдаанаараа хэлэлцлээ.


Монгол Улсад одоогоор банк бус санхүүгийн үйл ажиллагааг зохицуулсан хууль эрхийн акт гараагүй байгаа бөгөөд энэ үйл ажиллагааг Монголбанкны ерөнхийлөгчийн 1999 оны 668 тоот тушаалаар баталсан журмаар зохицуулж байна. Санхүүгийн үйлчилгээг нийтэд хүртээмжтэй болгох, санхүүгийн зуучлалыг олон улсын стандартын дагуу сонгодог утгаар нь хөгжүүлэх, жижиг зээлийн үйл ажиллагааг өргөжүүлэхэд банк бус санхүүгийн байгууллага чухал үүрэг гүйцэтгэнэ.


Өнөөдөр дэлхий даяар ядуурлын асуудлыг шийдвэрлэхийн тулд банк бус санхүүгийн байгууллага, зээлийн хоршоо холбоодын хэлбэрийг нэн түгээмэл хэрэглэж байна. Одоо манай улсын хэмжээнд банк бус санхүүгийн үйл ажиллагаа эрхлэх зөвшөөрөл авсан 52 байгууллага байгаагийн 40-өөд нь үйл ажиллагаагаа эхэлж, түүний 94 орчим хувь нь зээлийн үйлчилгээ явуулах зөвшөөрөл авсны зэрэгцээ санхүүгийн үйл ажиллагааны хүрээ өргөжин, нэр төрөл олширч, тус салбарт өрсөлдөөн гүнзгийрэх хандлага бий болсон байна. Банк бус санхүүгийн үйл ажиллагааны хуулийн төсөлд, хуулийн зорилт, үйлчлэх хүрээ, нэр томъёо, үйл ажиллагаа эрхлэх этгээдийг үүсгэн байгуулах, түүний эрхлэх ажил, үйлчилгээний хүрээ, зөвшөөрөл олгох, түдгэлзүүлэх, хүчингүй болгох, тэдгээрийн ажиллах дүрэм, журам, хориглох зүйл, хөрөнгө санхүү, хяналт шалгалт, хариуцлага гэх зэрэг банк бус санхүүгийн бүхий л үйл ажиллагаатай холбогдсон зохицуулах асуудлууд тусгагдсан байна.


Гэхдээ банк бус санхүүгийн үйл ажиллагаа эрхлэх, зөвшөөрөл олгохтой холбогдсон заалтыг аж ахуйн үйл ажиллагааны тусгай зөвшөөрлийн тухай хуулийн заалттай нийцүүлэх, төв банкны тухай хуулийн зарим заалтыг давтсан зүйл байгааг хянаж, найруулгын засвар хийх. Хуулийн үйлчлэх хүрээг илүү тодорхой болгох нь зүйтэй гэж Байнгын хороо үзсэн болно.


Хуулийн төслийн эхний болон хоёрдахь хэлэлцүүлгийн явцад төсөлд шаардлагатай өөрчлөлтүүдийг оруулах боломжтой гэж үзэж уг хуулийн төслийг УИХ-ын чуулганы нэгдсэн хуралдаанд оруулж хэлэлцүүлэхийг Байнгын хорооны гишүүд дэмжсэн болно. Хэлэлцэн шийдвэрлэж өгөхийг хүсье. Анхаарал тавьсанд баярлалаа.


С.Төмөр-Очир:
-Байнгын хорооны саналаар уг төслийг хэлэлцэх нь зүйтэй гэдгээр санал хураалт явуулъя.


Зөвшөөрсөн 43


Татгалзсан 11


Бүгд 54


79.6 хувийн саналаар Банк бус санхүүгийн үйл ажиллагааны тухай хуулийн төслийг хэлэлцэх нь зүйтэй гэж үзлээ. Ингээд Банк бус санхүүгийн үйл ажиллагааны тухай хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. Ажлын хэсгийнхэнд баярлалаа.


Дараагийн хэлэлцэх асуудалдаа оръё. Нийгмийн халамжийн тухай, Ахмад настан, түүнд үзүүлэх хөнгөлөлт, үйлчилгээний тухай хуулиудад өөрчлөлт оруулах тухай, Тэтгэвэр, тэтгэмжийн доод хэмжээг тогтоох тухай хуулиудын төслийн анхны хэлэлцүүлэг явуулна. Ажлын хэсгийг урьж байна.


Хуулийн төслийн талаар Нийгмийн бодлогын байнгын хорооны дүгнэлтийг сонсоё. Нийгмийн бодлогын байнгын хорооны дүгнэлтийг УИХ-ын гишүүн Цэвээнжав танилцуулна.


Ажлын хэсэгт Нийгмийн хамгаалал, хөдөлмөрийн дэд сайд Чинзориг, газрын дарга Дагвадорж, Даатгалын Сүхбаатар дарга ирсэн байна.


Д.Цэвээнжав:
-УИХ-ын дарга, эрхэм гишүүд ээ,


Монгол Улсын Засгийн газраас УИХ-д өргөн мэдүүлсэн Нийгмийн даатгалаас олгох тэтгэвэр, тэтгэмжийн тухай, Нийгмийн даатгалын сангаас олгох үйлдвэрлэлийн осол, мэргэжлээс шалтгаалах өвчний тэтгэвэр, тэтгэмж, төлбөрийн тухай, Цэргийн албан хаагчийн тэтгэвэр тэтгэмжийн тухай, Нийгмийн халамжийн тухай, Ахмад настан, түүнд үзүүлэх хөнгөлөлт, үйлчилгээний тухай хуульд өөрчлөлт оруулах тухай, Тэтгэвэр, тэтгэмжийн доод хэмжээг тогтоох тухай хуулиудын төслүүдийг УИХ-ын чуулганы нэгдсэн хуралдаанаар хэлэлцэх эсэх асуудлыг 2002 оны 11-р сарын 7-ны өдөр шийдвэрлэж, төслийг анхны хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлсэн юм.


Тус байнгын хороо эдгээр нэр бүхий хуулийн төслийг УИХ-ын чуулганы нэгдсэн хуралдаанаар анхны хэлэлцүүлэг хийх тухай асуудлыг 2002 оны 11-р сарын 20-ны өдрийн хуралдаанаараа хэлэлцэж дараахь санал дүгнэлтийг гаргасан болно.


1.Тус байнгын хороо төслийн хэлэлцэх эсэх асуудлаар гаргасан дүгнэлтэндээ төслийн дараачийн шатны хэлэлцүүлгийн үед эдгээр хуулиуд батлагдсанаар гарч болох сөрөг үр дагавар байгаа эсэх, нийгмийн хамгааллын салбарт үйлчилж байгаа бусад хуулиудтай хэрхэн нийцэж, уялдаж байгаа талаар нягтлан үзэх нь зүйтэй гэж тэмдэглэсэн билээ. Ийм ч учраас Нийгмийн даатгалаас олгох тэтгэвэр, тэтгэмжийн тухай, Нийгмийн даатгалын сангаас олгох үйлдвэрлэлийн осол, мэргэжлээс шалтгаалах өвчний тэтгэвэр, тэтгэмж, төлбөрийн тухай, Цэргийн албан хаагчийн тэтгэвэр тэтгэмжийн тухай хуульд өөрчлөлт оруулах тухай хуулиудын төсөл нь шимтгэл төлөгч болох ажил олгогч, даатгуулагчдын эрх ашгийг хөндөж байгаа төдийгүй өндөр насны бүрэн болон хувь тэнцүүлсэн тэтгэврийн доод хэмжээ нь нийтээр хүлээн зөвшөөрсөн олон улсын жишгийг зөрчинө гэсэн үндэслэлээр хууль санаачлагч төслөө татаж авсныг тэмдэглэж байна.


Эдгээр төслүүдийн өндөр насны хийгээд, тэжээгчээ алдсаны, тахир дутуугийн тэтгэврийн доод хэмжээг тогтоох тухай асуудал нь дагаж мөрдөж байгаа хуулиудаар зохицуулагдаж байгаа тул үүнийг өөрчлөх шаардлагагүй гэж үзлээ.

 
Харин Нийгмийн даатгалын сангаас олгох тэтгэвэр, тэтгэмжийн тухай хуулийн 21-р зүйл, Цэргийн албан хаагчийн тэтгэвэр, тэтгэмжийн тухай хуулийн 20-р зүйлийн 2 дахь хэсгийг хүчингүй болгох, мөн тэтгэвэр, тэтгэмжийн доод хэмжээг тогтоох тухай хуулийн төслийн нэрээс тэтгэвэр гэдэг үгийг хасах.


2.Нийгмийн даатгалын сангаас олгох тэтгэвэр, тэтгэмжийн тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай төсөл дэх оршуулгын тэтгэмжийн хэмжээг амьжиргааны доод түвшинг харгалзан Засгийн газраас тогтооно гэсэн заалтыг үлдээх нь зүйтэй гэж үзсэн болно. Үүнтэй уялдуулан Тэтгэвэр, тэтгэмжийн доод хэмжээг тогтоох тухай хуулийн төслийг өөрчлөн найруулж, оршуулгын тэтгэмжийг бүсийн ялгаваргүйгээр тогтоож байх нь зүйтэй гэж үзлээ.


3.Нийгмийн халамжийн тухай, Ахмад настан, түүнд үзүүлэх хөнгөлөлт, үйлчилгээний тухай хуульд өөрчлөлт оруулах тухай хуулиудын төслүүдийн хувьд зарчмын зөрүүтэй санал гараагүй болно. Иймд эдгээр хуулийн төсөл хийгээд Тэтгэвэр, тэтгэмжийн доод хэмжээг тогтоох тухай хуулийн төслүүдийг анхны хэлэлцүүлгээр батлах боломжтой гэж үзлээ. Хорооны зарим гишүүд Засгийн газар тэтгэмжийн хэмжээг амьжиргааны доод түвшинтэй холбон тогтоохдоо бүсийн ялгаваргүй байх, тухайлбал Улаанбаатар хотын хэмжээнд байх нь зохистой гэсэн санал гаргасныг Байнгын хорооны гишүүд 100 хувийн саналаар дэмжсэн болно.


4.Дээр дурьдсан хуулиудын төслүүдийн хэрэгжих хугацааг 2003 оны 1-р сарын 1-нээс гэж заах нь зүйтэй гэж үзлээ. Харин Ахмад настан, түүнд үзүүлэх хөнгөлөлт, үйлчилгээний тухай хуульд өөрчлөлт оруулах тухай хуулийн төслийн 1-р зүйлийн 2 дахь заалтын “тухайн” гэсний өмнө “Ардын хувьсгалын партизан, Монгол Улсын баатар, Хөдөлмөрийн баатар, Ардын цолтонд” гэсэн найруулгын шинжтэй тодотгол хийх нь зүйтэй гэж үзлээ.


Байнгын хороогоор дэмжигдсэн холбогдох төслүүдэд тусгах шаардлагатай, зарчмын зөрүүтэй саналын томъёоллыг та бүхэнд хүргэсэн болно.


УИХ-ын эрхэм гишүүд ээ,


Хуулийн төслийг анхны болон эцсийн хэлэлцүүлэгт оруулах асуудлаар тус байнгын хорооноос гаргасан санал, дүгнэлт, зарчмын зөрүүтэй саналын томъёоллыг хэлэлцэн зохих шийдвэр гаргаж өгөхийг хүсэж байна. Анхаарал тавьсанд баярлалаа.


С.Төмөр-Очир:
-Байнгын хорооноос зарчмын зөрүүтэй саналын томъёолол тараасан байгаа. Баасанжав, Базархүү, Долгор, Далайхүү гишүүнээр асуулт асуух гишүүдийг тасаллаа.


Ц.Баасанжав:
-Тэтгэвэр, тэтгэмжийн хэмжээг амьжиргааны доод түвшинтэй холбон тогтооно. Тэгсэн хэрнээ бүсийн ялгаваргүйгээр гэж орж ирж байх юм, амьжиргааны доод түвшин гэдэг чинь бүсийн ялгавартайгаар тогтоогдож байгаа. Хэрвээ ялгаваргүйгээр гэх юм бол амьжиргааны доод түвшингээр тогтооно, тэрнийг харгалзана гэдэг чинь агуулга нь ач холбогдол нь алга болчихоод байна шүү дээ. Энэ ямар учиртай ийм томъёолол ороод ирэв. Бид нарыг энэ хуулийн төсөл хэлэлцэж байхад ерөөсөө ийм ойлголт байгаагүй. Ер нь амьжиргааны баталгаажих түвшин гэдэг чинь ялгавартай л байх ёстой. Оршуулга гээд эд нар чинь хөдөө нэг өөр, хотод нэг өөр шүү дээ. Гарч байгаа зардал нь. Энийг яагаад ийм болгочихов. Хуулийн энэ томъёолол чинь өөр хоорондоо агуулга нь зөрчилтэй юм шиг над санагдаад байх юм. Нэгдүгээрт энийг тодруулж өгөөч.


Хоёрдугаарт, энэ асуудлыг хуучин хуулиар тогтоож байсан зүйлийг Засгийн газар тогтоох болж байгаа юм л даа. Тэгэхээр ийм практик бусад дэлхийн орнууд дээр тэтгэвэр, тэтгэмжийн хэмжээг амьжиргааных нь баталгаажих доод түвшинг харгалзаад Засгийн газрын тогтоодог ийм юм хэд хичнээн байдаг юм бол, ямар улс оронд ийм зүйл байна вэ, энэ хуулиар тогтоох нь оновчтой байдаг юмуу, Засгийн газар тогтоож байх нь оновчтой байдаг юмуу ер нь дэлхий нийтийн нийтлэг жишиг, чиг хандлага ямар байна вэ?


Гуравдугаарт, партизан гээд яваад байгаа. Энэ хичнээн партизан байна вэ, энэ чинь түүхэн юугаараа үндсэндээ партизан гээд яриад байх томъёолол юм чинь хэр зэрэг оновчтой юм бэ? Хувьсгалт тэмцлийн ахмад зүтгэлтэн гэдэг юуг яагаад энд авч үзэхгүй байна вэ, орчин үеийн партизан биш юмуу? Партизан хэд байна вэ Монгол оронд.


С.Төмөр-Очир:
-Улсын Их Хурлын өнөөдрийн чуулганы нэгдсэн хуралдаантай Сүхбаатар аймгийн сумдын Засаг дарга нар танилцаж байна.


С.Чинзориг:
-Нийгмийн халамжийн сангаас олгож буй тэтгэвэр, тэтгэмжийг хөдөлмөрийн хөлсний доод хэмжээтэй уялдуулдаг нь хөдөөгийнхөө хангамжийг нэмэгдүүлэх гэдэг ийм үндсэн шалгуураар хөдөлмөрийнхөө доод хэмжээтэй уялдахыг өөрчилж байгаа юм.


Хоёрдугаарт, бүсийн ялгавартайгаар тогтоох гэдгийг манай ажлын хэсэг дотор ярьж байгаад ажлын хэсгээс гарсан санал. Одоогийн байдлаар хөдөлмөрийн хөлсний доод хэмжээ улсын хэмжээгээр нэг байгаа. 24750 төгрөг. Бүсийн амьдралынхаа түвшинтэйгээ уялдуулан Засгийн газар тогтоогоод, тэрнийгээ бүсийн ялгавартайгаар тогтоогоод ирэх юм бол манайх үндсэндээ хүрсэн түвшингээс ухрах тухай асуудал болчихоод байгаа юм. Тийм учраас энийг хүрсэн түвшингээсээ ухрахгүйгээр байх нь ийм шаардлагатай байгаа гэсэн ийм утгаараа л байгаа.


Бүсийн ялгавартай тогтооно, бүсийн хэмжээнд Улаанбаатар хотын амьдралын түвшинг үндэслэж улсын хэмжээнд мөн л халамжийн тэтгэмжүүдийг нэг л тогтооё гэсэн ийм байдалтай байгаа юм.


Ц.Дагвадорж:
-Хоёрдугаар асуудал, хуулиар тогтоосныг Засгийн газар тогтоож болох уу гэсэн. Тэр тэтгэврийн асуудал үлдэж байгаа. Тэтгэвэр бол хуулиар тогтоогдоод тэтгэврийн доод хэмжээ. Тэтгэмжийн доод хэмжээ нь ялангуяа халамжийн тэтгэмжийн доод хэмжээ Засгийн газар тухайн үеийн амьжиргааны түвшинтэй холбож тогтоохоор ингэж өөрчлөлт орсон. Энэ бол боломжийн асуудлууд гэж бид үзэж байна. Бусад оронд ч гэсэн Засгийн газар нь өөрсдөө тогтоож мөрдүүлж явдаг ийм л зарчимтай юм байна лээ.


Л.Энхтайван:
-Ер нь тэтгэмжийн хэмжээнүүдийг тогтоохдоо Засгийн газар өөрсдийнхөө хөрөнгө, мөнгөний хэмжээнд гаргаж тогтоож шийдвэрлэж явдаг тийм л зарчмууд ихэнх оронд үйлчилдэг, бид нар үзсэн. Тэр партизан гэсэн үгэн дээр ярьж байна. Өнөөдөр партизан байхгүй л дээ, гэхдээ үйлчилж байгаа хуулиндаа тийм заалттай учраас бид нар тэгж оруулсан юм, хуулийн заалтаар.


С.Төмөр-Очир:
-Партизан байхгүй бол дахиад ч гарахгүй шүү дээ. Тэрнийг ерөөсөө нэр томъёоноосоо хасчих хэрэгтэй байхгүй юу. Дахиад гарч ирэхээр юм бол бас яахав ирээдүйд хэрэг болно гээд байж байхсан. Тэртээ тэргүй байхгүй болчихсон юм бол тэрнийг хуулиас нь хасчих хэрэгтэй.


А.Базархүү:
-Жижигхэн юм шиг мөртлөө том асуудал Их Хурал дээр хэлэлцэж байна гэж би ойлгож байгаа юм. Яагаад вэ гэхээр нийгмийн тэтгэвэр, тэтгэмж халамжийн бүхий л системийг хөндсөн асуудлууд Их Хурал дээр орж ирсэн. Байнгын хорооны дүгнэлтээс үзэхэд гол юмаа Засгийн газар татаж авлаа гэж тэмдэглэж орж ирж байна. Тэгэхээр Чинзориг сайдад асуулт байна. Энэ татаж авсан гэж байгаа Байнгын хорооны дүгнэлт бол ямар ч авцалдаагүй юм бичсэн байна. Хоёр үндэслэлээр татаж авлаа гэж Байнгын хорооны дүгнэлт гарсан байна.


Цэвээнжав гишүүн хариулах юмуу, Засгийн газар өөрөө энэ үндэслэл гаргасан хүн хариулт өгөөчээ. Нэгдүгээрт, оруулж ирсэн асуудлууд нь ажил олгогчид ба даатгуулагчийн эрх ашгийг хөндөж байна гэж буцаах үндэслэл гаргасан байна. Тэгэхээр тэтгэвэр, тэтгэмжийн асуудал чинь энэ харилцаанд оролцдог 2 субъект нь л энэ байхгүй юу, өөр юм байхгүй. Энэ хоёрын агуулгыг хөндөхгүй асуудал гэж ерөөсөө байхгүй. Тэгэхээр энэ хоёрын агуулгыг хөндсөн учраас буцааж байна гэдэг бол ерөөсөө үндэслэл биш. Энэнд би хариулт авмаар байна.


Хоёрдугаарт, өндөр насны болон хувь тэнцүүлсэн тэтгэврийн доод хэмжээ нь нийтээр хүлээн зөвшөөрсөн олон улсын жишгийг зөрчиж байна гэж. Тэгэхээр амьжиргааны доод түвшинг тогтоодог олон улсын жишиг гэж ямар юм байдаг юм бэ? Өөрөөр хэлбэл дэлхий нийтээр хүлээн зөвшөөрөгдсөн жишиг гэж энд бичсэн байна шүү дээ. Тэгэхээр энэ гол хуулиудаас нь буцаасан байнгын хорооны дүгнэлтийн энэ хоёр санал бол би л хувьдаа ойлгохгүй юм байна. Энийг тодруулж тайлбарлаж өгөхгүй юу. Яагаад ийм бодит биш үндэслэлүүдийг хэлээд гол хуулиудыг буцааж татаж авах асуудлыг чуулганы хуралдаанд оруулж ирж байна гэсэн ийм асуулт байна.


Дараа нь саяны манай гишүүд асуучихлаа даа. Ялгавартай байх уу, үгүй юу, Засгийн газарт эрх өгөх үү, үгүй юу. Тэгэхээр Засгийн газарт бид итгэж болно л доо. Яагаад Засгийн газарт энэ тэтгэвэр, тэтгэмжийн ийм юмнуудыг тэр болгон өгдөггүй юм бэ гэхээр зэрэг агуулга нь Засгийн газар хөрөнгийн хэмжээнд ханддагт л байдаг байхгүй юу. Тэгэхээр бид нарын энэ бол Засгийн газрын сангийн хөрөнгийн бодлогоос үл хамаарах баталгааг төр бий болгох агуулгатай учраас их бага нь хамаагүй, ямар зарчим байх нь хамаагүй, энийг Их Хурал төр хуульчлан тогтоож байх ёстой гэсэн зарчим байх ёстой гэж би ойлгож байгаа, энийг юу гэж үзэж байна.


Дараагийн нэг асуудал юу гэхээр энэ санал хураалгах гэж байгаа томъёолол байна. Хоёрдугаарх нь. Жишээ нь ингэж бичсэн байна. Нийгмийн даатгалын сангаас олгох оршуулгын тэтгэмж болон нийгмийн халамжийн сангаас олгох тэтгэмжийн хэмжээг хүн амын амьжиргааны доод түвшинг жишиг болгон бүсийн ялгаваргүй, за яахав энийгээ тайлбарладаг юм байгаа биз. Хамгийн гол нь тухайн оны түвшингээс бууруулахгүйгээр Засгийн газар тогтооно гэхээр тухайн оны түвшингээс гэхээр энэ хуулийнхаа энэ хэллэгээр бол жил болгон Засгийн газрыг тогтоож бай гэсэн агуулга бий болгож байна.


Өөрөөр хэлбэл тухайн оны түвшингээс бууруулахгүй гэдэг чинь он болгонд энийг тогтоож бай гэж. Тэгэхээр он болгонд энийг хөдөлгөж байх тийм шаардлага ч байхгүй, дор хаяж 3, 4 жилийн хугацаатай тэтгэвэр, тэтгэмжийн хууль эрх зүйн орчин чинь тогтвортой байх ёстой шүү дээ. Энэ эд нар дээр тодорхой хариулт өгөхгүй юу, болдог бол санал хэлдэг билүү, үгүй билүү. Санал хэлдэггүй билүү, за яахав гэхэв.


С.Чинзориг:
-Ажлын хэсэг дээр энэ асуудлыг нэлээд сайн ярьсан юм. Ярьж байгаад Засгийн газар өөрийнхөө саналаа гаргаад саналаараа энэ асуудлыг татъя гэж татаж авах нь зүйтэй байна гэсэн ийм байр сууринд хүрсэн юм. Энийг бас урьдчилж сайн яригдсан асуудлууд. Хоёр үндэслэл байгаа юм. Ерөөсөө нийгмийн даатгалын сангаас олгогдож байгаа тэтгэврийн хэмжээ маань тухайн хүний цалин хөлстэй шууд холбогдож байгаа асуудал. Тухайн хүн өөрийнхөө авч байгаа хөдөлмөрийн хөлс, цалингаасаа тодорхой хэмжээгээр шимтгэлээ төлөөд нийгмийн даатгалын санд шимтгэлээ төлж байгаа.


Тийм учраас энэ утгаараа хөдөлмөрийн хөлстэй нь, цалинтай нь шууд уялдаж байгаа гэсэн энэ зарчмаа хөдөлмөрийн хөлсний доод хэмжээтэй уялдаатай байлгая гэсэн энэ зарчмаа хэвээр мөрдүүлэх нь зүйтэй гэдэг дээр бас санал нэгдсэн юм.


Хоёрдугаарт, олон улсын жишгийг зөрчинө гэсэн үндэслэл байна гэж. Энэ бас олон улсын хөдөлмөрийн байгууллагын 102-р конвенцийг бид авч үзсэн. Энэ дээр ерөөсөө тэтгэврийн хэмжээ, хөдөлмөрийн хөлсний тухайн орон нутаг нь үзэж байгаа, хөдөлмөрийн хөлсний доод хэмжээний 75 хувиас доошгүй байна гэсэн олон улсын конвенцийг зөрчих нь гэсэн ийм асуудал яригдаад, үндсэндээ ийм хоёр үндэслэлээр Засгийн газар тэтгэврийн доод хэмжээг хөдөлмөрийн хөлсний доод хэмжээтэй уялдуулж байгаа энэ заалтыг хэвээр үлдээе гэсэн ийм саналтай байгаа юм.


Хоёрдахь асуудал дээр Их Хурлын л шийдэх асуудал байх. Ер нь Их Хурлаас амьжиргааны түвшинтэй уялдуулж Их Хурлаас тогтоож байх уу, Засгийн газар үгүй бол тогтоож байх уу гэдэг асуудал бол. Бидний хувьд ерөөсөө амьжиргааны түвшинтэй уялдуулаад халамжийн тэтгэмж гэдэг бол энэ хөдөлмөрийн хөлсний хэмжээтэй шууд уялдах нь зохимж муутай юм, онолынхоо үүднээс ч гэсэн. Ерөөсөө амьжиргааныхаа түвшинтэй, тухайн үеийнхээ өртөг зардалтай уялдаад Засгийн газар тогтоож байх нь оновчтой юм гэж бид үзэж байгаа юм. Ялангуяа хөдөлмөрийнхөө үнэлэмжийг нэмэгдүүлэх тухай асуудал байна. Засгийн газрын цалин хөлсийг, орлогыг нэмэгдүүлж байгаа хоёр аргын нэг нь хөдөлмөрийн хөлсний доод хэмжээг нэмэгдүүлэх асуудал байгаа юм л даа. Ялангуяа гадаадын хөрөнгө оруулалттай аж ахуйн нэгж байгууллагад ажиллаж байгаа иргэд бол үндсэндээ хөдөлмөрийн хөлсний доод хэмжээгээр цалин хөлс авч байгаа юм. Энэ бол үндсэндээ хөдөлмөрийн хөлсний доод хэмжээг нэмэгдүүлэхгүй байх бас нэг уялдуулж байгаа учраас бас нэг ийм үндэслэл болж байгаа юм.


Хоёрдугаарт, өчигдөр бид нар ажлын хэсэг дээр,байнгын хороон дээр ч ярьсан. Ерөөсөө нийгмийн даатгалын сангаас тэтгэмж авдаг, зарим нэгэн төрлийн тэтгэмжээс халамжаас тэтгэмж авч байгаа, ялангуяа хүүхэд асарсны болон жирэмсний болон амаржсаны тэтгэмж үндсэндээ цаашдаа илүү гарах ийм үндэслэл байгаа юм. Тийм учраас хөдөлмөрийнхөө үнэлэмжийг дээшлүүлэх гэдэг гол үндэслэлээр бид нар халамжийн тэтгэврийг тэтгэмжүүдийг амьжиргааны түвшинтэй уялдуулж Засгийн газраар тогтоож байя гэсэн ийм саналтай оруулж байгаа юм.


За яахав тухайн үед нь Их Хурлын тогтоол оруулж болох. Энэ бол амьжиргааны түвшинтэй уялдуулж жил бүр шинэчлэн тогтоож бай гэдэг энэ юугаар оруулж болно шүү дээ. Энэ Их Хурлын эрх мэдлийн асуудал гэж үзэж байна. 


А.Базархүү:
-Чинзориг сайд аа, би асуултаа ойлгомжгүй тавьчихсан юм шиг байна. Би тийм юм асуугаагүй шүү дээ. Хоёр үндэслэлийн чинь нэг нь бидний оруулсан асуудал. Засгийн газар өөрөө асуудал оруулчихаад татах үндэслэлээ юу гэж хэлж байна вэ гэхээр бидний оруулсан асуудал нэгдүгээрт ажил олгогч ба даатгуулагчийн эрх ашгийг хөндчихжээ гэж дүгнэлт гаргаж байна. Тэгэхээр энэ асуудал чинь энэ хоёр субъект л байгаа учраас энэний эрх ашгийг хөндөхгүй асуудал гэж ерөөсөө байхгүй. Тэгэхээр буцааж байгаа үндэслэл чинь энэ биш байхгүй юу.
Өөрөө надаас илүү энийг мэднэ.


Хоёрдугаарт, жил болгон тогтоож байж болох юмаа гэдэг бол өөрөө үнэхээр тэгж хариулж байгаа юмуу? 


С.Чинзориг:
-Ажлын хэсэг дээр яаж ойлголцсоныг би сайн мэдэхгүй байна. Бидний тайлбар бол хамгийн гол нь хөдөлмөр хөлсний, цалин хөлстэйгээ нийгмийн даатгалын сангийн тэтгэвэр маань уялддаг учраас одоогоор байгаа хөдөлмөрийн хөлсний доод хэмжээтэйгээ уялдсан энэ зарчмаа хадгалах нь зүйтэй юм байна гэсэн ийм л санал бид нар эргэж ярьсан юм л даа. Ажлын хэсэг дээр яаж ойлгогдоод ийм томъёолол орчихсон би сайн мэдэхгүй байна.


Хоёрдугаарт, нэгэнт Засгийн газар амьжиргааны түвшинг уялдуулан тогтоох учраас би Засгийн газрыг жил болгон эдгээр тэтгэмжүүдийн хэмжээг амьжиргааны түвшинтэй уялдуулж жил болгон шинэчлэн тогтоож бай гэж ингэж ороход би болохгүй гэж бодохгүй байна. Амьжиргааны түвшиний тухай хуулиар бол жил болгон амьжиргааны түвшинг шинэчлэн Үндэсний статистикийн газар зарлаж байх учиртай. Тэгэхээр энийг үндэслээд жил болгон Засгийн газар эдгээр амьжиргааны түвшинтэй уялдуулсан тэтгэмжүүдээ шинэчлэх тухай асуудлыг шийдээд байх хууль зүйн үндэслэл нь байх болов уу гэж бодож байна.


С.Төмөр-Очир:
-Завсарлах цаг болчихлоо. Долгор, Далайхүү гишүүн хоёр орж ирээд асуултаа асууя.







ЗАВСАРЛАГА.


С.Төмөр-Очир:
-Цэвээнжав гишүүн асуултанд хариулна шүү дээ.


Д.Цэвээнжав:
-Түрүүн Базархүү гишүүн асууж байсан. Санал хэлбэрээр хэлж байсан зүйлд нэг зүйлийг хариулт болгож зориуд хэлмээр байна. Тэтгэвэр, тэтгэмж гэдэг бол хоёр өөр ухагдахуун. Тэтгэвэр гэдэг маань хүн хөдөлмөрийн хөлстэйгээ уялдуулж шимтгэл төлөөд, төлсөн шимтгэл уг авч байсан цалин хөлстэйгээ уялдуулж эргэж тэтгэвэр авдаг энэ зарчим. Тэгэхээр энэ тэтгэмж маань бас арай өөр зүйл. Тэр ч үндсэн дээр Нийгмийн даатгалын хуульд цалин хөлснөөс нь уялдуулаад тогтоосон бүрэн тэтгэврийн хэмжээний 75 хувиар бодож хувь тэнцүүлсэн болон тэжээгчээ алдсаны тэтгэмжүүдийг олгож байгаа.


Энэ зарчмынх нь үүднээс бид нэг ёсны хөдөлмөрийн хөлтэй нь уялдуулж тогтоосон тэтгэврээс бодож уялдуулж олгодог юмыг амьжиргааны баталгаажих түвшин гэж өөр зүйлээс аваачиж уях гээд байгаа нь ойлгомжгүй болж байгаа байхгүй юу. Ийм учраас тэр байгаа бодит байдалтай нь уялдуулж, хоёрдугаарт, олон улсын хөдөлмөрийн байгууллагын конвенцийн заалтыг баримталж нийгмийн даатгалаас олгодог тэтгэвэртэй холбогдсон заалтуудыг Засгийн газар татаж авч байгааг бид зөв юм гэж бид үзсэн юм.


Нөгөө талаар энд Баасанжав, Базархүү гишүүд санаж байгаа байх. Энэ хуулийг гаргах талаар намын бүлэг дээр авч яриад намын бүлэг энийг нь гаргана, Засгийн газрын энэ саналыг дэмжиж гаргана гээд тогтчихсон учраас бид нэгэнт энэ дээр эргэж яриад байх юм байхгүй байгааг анхаарна биз ээ.


Б.Долгор:
-Нэгдүгээрт, нийгмийн даатгалын тэтгэвэр, тэтгэмжтэй холбоотой заалтуудыг хуучин хуулийнх нь заалтаар үлдээе гэсэн энэ саналыг зүйтэй гэж бодож байна. Харин энэ дотроо Нийгмийн даатгалын хуулиар олгож байгаа оршуулгын тэтгэмж, мөн Цэргийн албан хаагчдын тэтгэвэр тэтгэмжийн хуулиар олгож байгаа оршуулгын тэтгэмжийн хэмжээг хөдөлмөрийн хөлсний доод хэмжээтэй харьцаатай байсныг амьжиргааны доод түвшинтэй харьцуулж байгааг зохимжтой биш ийм шийдэл биш үү гэж ингэж асуумаар байгаа юм. Яагаад гэхээр хүний хөдөлмөрлөсөнтэй холбоотойгоор тогтоогдож байгаа тэтгэмжүүд байгаа шүү дээ. Шимтгэл төлөөд. Ялангуяа энэ дээр цэргийн албан хаагчдынхыг бүр тодруулж хэлмээр байгаа юм. Гэтэл энийг ингэж өөрчилж байгааг ямар үндэслэлээр ингэж өөрчилж байгаа юм бэ? Энийг бусад тэтгэмжтэй нь, нийгмийн даатгалын тэтгэвэр, тэтгэмжтэй адилхан үзэх боломж байгаагүй юмуу?


Хоёрдугаарт, жирэмсний болон амаржсаны тэтгэмж, мөн нярай хүүхдийн арчилгааны, мөн хүүхэд үрчлэн авч өсгөсний тэтгэмжүүдийг мөн амьжиргааны доод түвшингээр харгалзаж өөрчлөх ийм санал оруулжээ. Нийгмийн бодлогын байнгын хороо энийг дэмжсэн байна. Энэ маань хүүхэд төрүүлэх, түүнийг асарч тэтгэх энэ асуудал маань үндсэндээ хөдөлмөртөө үнэлэгдэж байгаа хөдөлмөртэй адилаар үзэж ингэж шийдэгдэж байх шаардлага байгаа гэж ингэж боддог л доо. Тэгээд энэ чиглэлээр хийгдэх гол асуудал маань хөдөлмөрийн хөлсний доод хэмжээтэй харьцуулж үзэж байсан энэ үнэлэмж гэж бодож ойлгож явсан. Гэтэл энийг бас л амьжиргааны доод түвшинтэй харьцуулахаар өөрчилж байна. Энэ тухай үндэслэлээ бас хэлж өгөөчээ. Энийг ер нь цаашдаа нийгмийн даатгалын тэтгэвэр, тэтгэмж рүү шилжүүлэх ийм боломжийг Нийгмийн бодлогын байнгын хороо харж байгаа юу гэсэн ийм асуулт байна.


Гуравдугаарт, амьжиргааны доод түвшинтэй харьцуулж тэтгэвэр, тэтгэмжийг тогтооход хуучин байсныг бодвол бас дэвшилттэй тал бий л дээ. Үндэсний статистикийн газар амьжиргааны доод түвшинг тогтоож байгаа. Хуучин Засгийн газраас тогтоож байсан бол өөрчлөгдсөн. Гэвч бид энэ тэтгэвэр тэтгэмжийн хэмжээг амьжиргааны доод түвшинтэй харгалзахдаа шууд хуулиараа тогтоогоод өгчихөж болоогүй юмуу? Тухайлбал амьжиргааны доод түвшинтэй тэнцүү байна гэдэг юмуу, амьжиргааны доод түвшингийн төдөн хувьтай тэнцүү байна гэдэг юмуу, ийм маягаар хуулиараа заагаад өгчихөж болоогүй юмуу? Хуульчилж байсныг Засгийн газраас тогтоож байгаа бол бас тодорхой хэмжээний зарчмын том өөрчлөлт л дөө. Тийм учраас хуулиар нь тогтоогоод өгчих ийм боломжийг Нийгмийн бодлогын байнгын хороо хэрхэн авч үзсэн бэ”

С.Чинзориг:
-Нийгмийн даатгалын сангаас олгох өндөр насны тэтгэврийн доод хэмжээтэй холбоотой асуудлыг бид тухайн хүний саяны Цэвээнжав гишүүний саналаар үндэслэлээр үндсэндээ энийг бас буцаая гэсэн ийм саналтай байгаа юм.


Оршуулгын тэтгэмж маань үндсэндээ хэдийгээр Нийгмийн даатгалын сангаас эрх авч байгаа хүн оршуулгын тэтгэмжийг нийгмийн даатгалын сангаас авч байгаа. Гэхдээ энэ маань үндсэндээ бүрэн тэтгэвэртэйгээ адилхан тухайн хүний анх шимтгэл төлсөн хэмжээ, мөн тэтгэвэр тогтоолгох үеийн дундаж цалин хөлстэйгээ холбогдохгүй, олгогдож байгаа тэтгэмж. Тийм үүднээс нь тухайн үеийн амьжиргааны түвшинтэй, тухайн үеийнхээ үнэ өртөгтэй нь уялдуулаад оршуулгын тэтгэмжийг амьжиргааны түвшинтэй нь уялдуулан Засгийн газраас тогтоож байя гэсэн ийм саналтай байгаа юм.


Хоёрдугаарт, бид нийгмийн халамжийн сангаас олгогдож байгаа тэтгэмжүүдийг үндсэнд нь амьжиргааны түвшинтэй уялдуулж Засгийн газар тогтоож бай гэсэн ийм саналтай байгаа юм. Тэгэхээр энэ дээр гишүүд бас нэг зүйлийг ялгаж ойлгох хэрэгтэй байх. Жирэмсний болон амаржсаны тэтгэмжийг 2 сангаас олгож байгаа юм. Нийгмийн даатгалын сангаас эрх авсан тэтгэвэр тэтгэмж авах эрх нь үүссэн эхчүүд нийгмийн даатгалын сангаасаа цалин хөлснийхөө 70 хувиас доошгүй хэмжээгээр тэтгэмжээ авч байгаа. Халамжийн сангаас тэтгэмж авч байгаа эхчүүд үндсэндээ нийгмийн даатгалын сангаас тэтгэвэр тэтгэмж авах эрх нь үүсээгүй, өөрөөр хэлбэл улсад 10-аас доош жилээр ажилласан юмуу, шимтгэл төлсөн, үгүй бол огт ажиллаагүй ийм эхчүүд халамжийн сангаас тэтгэмж авдаг гэдэг ерөнхий зарчмыг бас ойлгох нь зүйтэй болов уу.


Цаашдаа Долгор гишүүний асуултыг хүн амынхаа өсөлтийг, төрөлтийг дэмжих бодлоготой холбож ярьж байгаа болов уу гэж бид ойлгож байна. Ирэх оны эхээр бид нийгмийн хамгаалал, хөдөлмөрийнхөө мастер төлөвлөгөөг боловсруулаад Засгийн газраараа батлуулах ийм төлөвлөгөөтэй ажиллаж байгаа. Үүний дараагаар нийгмийн халамж, даатгалынхаа хуулиудад бас иж бүрэн концепцийн шинж чанартай өөрчлөлтүүд орно. Энэ хүрээндээ төрөлтийг дэмжсэн, хүн амынхаа бодлоготой холбоотой зарчмын өөрчлөлтүүд орно гэж бид үзэж байгаа.


Амьжиргааны түвшинтэй шууд нэмэгдүүлээд холбоотойгоор тэд дахин нэмэгдүүлсэнтэй ч юмуу,үгүй бол амьжиргааны түвшинтэй уялдуулж тэнцүү байна гэж зааж болохгүй юмуу гэж бид нар хамгийн гол нь аль болохоор амьжиргааны түвшинтэй уялдуулан Засгийн газраас тогтооно гэсэн уян байх л нөхцлийг Засгийн газарт олгож өгөөч гэж бид ийм л саналтай байгаа юм.


Э.Гомбожав:
-Нийгмийн халамжийн сан гэдэг маань төрөөс үзүүлж байгаа зайлшгүй халамж үзүүлэх ёстой хүмүүст нь олгож байгаа ийм сан юм. Өөрөөр хэлбэл улсын төсвөөс шууд халамж үзүүлж байгаа хүмүүстээ олгож байгаа ийм тэтгэмж юм. Яг энэ агуулгаар нь аваад үзэхээр зэрэг энэ хөдөлмөрийн хөлсний хэмжээтэй шууд харьцаа байхгүй. Өөрөөр хэлбэл өнөөдөр амьжиргааны түвшин ямар байна, энэ амьжиргааны түвшинг харгалзаж, төр нийгмийнхээ гишүүд иргэддээ ямар хэмжээний тэтгэмж олгох вэ гэдэг асуудлаа шийдэх учраас энэ тэтгэмжийг амьжиргааны доод түвшинтэй шууд уялдуулах нь агуулгын хувьд их зүйтэй юм.


Тийм учраас бид нийгмийн халамжийн сангаас олгож байгаа бүх төрлийн тэтгэмжүүдийг хөдөлмөрийн хөлсний доод хэмжээтэй уялдуулахгүйгээр амьжиргааны доод түвшинтэй уялдуулж олгох Засгийн газрын саналыг зүйтэй гэж үзэж байгаа юм.


Нөгөө талаар хөдөлмөрийн хөлсний доод хэмжээтэй уялдуулаад эхлэхээр зэрэг жишээлбэл жирэмсний ба амаржсаны тэтгэмжийн хувьд аваад үзье л дээ. Ажиллаж байгаа хүний тэтгэмжээс жирэмсний, амаржсаны тэтгэмж нь ажиллаагүй байгаа хүмүүсийн тэтгэмж нь илүү гараад явчих ийм зохисгүй байдал уялдаж гарч ирж байгаа юм нэг талаасаа. Нөгөө талаар ерөөсөө энэ хөдөлмөрийн үнэлэмжийг дээш нь татах асуудал цаанаа хоцрогдоод явж байгаа асуудал гарчихаад байгаа юм. Ер нь төрөлтийг урамшуулъя гэдэг асуудал зүйтэй. Энэ талаар тусгай асуудлыг Нийгмийн хамгаалал, хөдөлмөрийн яам, Засгийн газар боловсруулж оруулж ирнэ гэсэн учраас энэ талаар тусгай тэтгэмж, тэтгэмжүүд нэмэгдээд ороод ирэх болов уу гэж бид бодож байгаа.


Тийм учраас Засгийн газрын оруулж ирсэн саналыг бид үндэслэлтэй санал байна гэж ингэж үзэж ажлын хэсэг Нийгмийн бодлогын байнгын хороон дээр оруулж санал оруулсан хэрэг гэдгийг гишүүд маань зөв ойлгоорой.


Т.Ганди:
-Манай ажлын хэсэг нэлээн тодорхой ойлголтыг өгсөн байхаа. Халамжийн сангаас тэтгэвэр авч байгаа тэтгэвэр авагчдын нийт хувийн жинг харьцуулаад үзэхэд 56 хувийг нь нөхөн үржихүйн буюу амаржсаны тэтгэвэр, тэтгэмж эзэлж байгаа. Энэ нь болохоор нөгөө ажиллаж байсан улсуудаас шимтгэл төлөөд авч байгаа тэтгэвэр тэтгэмжтэй харьцуулахад харьцангуй бас жингээрээ хүрээ нь өргөссөн ийм хандлагатай байгаа. Ийм учраас бид халамжийн хууль буюу халамжийнхаа бүтэц тогтолцоонд өөрчлөлт оруулах, нөхөн үржихүйн тэтгэвэр, тэтгэмжийг халамжийн тэтгэмжтэй хэрхэн уялдуулж авч үзэх вэ гэдэг ийм бодлогын шинж чанартай зүйлийг боловсруулж ажиллаж байгаа, энийг бас манай гишүүд анхааралтай авна байхаа гэж бодож байна.


Э.Гомбожав:
-Долгор гишүүн асуугаад байна л даа. Заавал энэ тэтгэмжийн доод хэмжээг Засгийн газар тогтоох гэхийн оронд УИХ тогтоож байвал яасан юм бэ гэдэг асуудал байна л даа. Тэгэхээр энэ их төвөгтэй юмаа. Яагаад гэхээр зэрэг амьжиргааны баталгаажих доод түвшинг статистикийн төв газар үнэ тарифын өөрчлөлт, амьжиргаанд гарсан өөрчлөлтийг харгалзаж жил болгон шинэчилж тогтоож байдаг. Тэгэхээр зэрэг тодорхой хувиар хэлээд өгчихөөр их үү, бага уу гэдэг асуудал их нарийн судалгааны үндсэн дээр гарна. Нөгөө талаар жил болгон Улсын Их Хурал шинэчлээд тогтоож байна гэдэг бол бас их хүндрэлтэй.


Тийм учраас амьжиргааны баталгаажих түвшинг Засгийн газар жил болгон шинэчлэн тогтоож байгаа учраас үүнийгээ харгалзаад тухай бүр нь Засгийн газар тогтоож байх нь илүү түргэн шуурхай, үндэслэлтэй тогтоох боломж нь гарч ирнэ. Улсын Их Хуралд оруулаад тогтооно гэхээр зэрэг их цаг хугацаа алдах, тэгээд жил болгон Улсын Их Хурал энийг чинь шинэчлээд тогтоогоод байна гэдэг бол их хүндрэлтэй ийм асуудал байгаа юм. Хуулиараа шууд заачихаар зэрэг жишээлбэл амьжиргааны баталгаажих доод түвшингийн 60, 70 хувь гээд заачихаар зэрэг одоогийн байгаа хэмжээ яаж өөрчлөгдөх вэ гэдэг бас их нарийн судалгаа гаргахгүй бол нэг нь байгаа байдлаас дордуулчихаж мэднэ. Жил болгон хөдөлж байдаг учраас. Хувиар заачихъя гэж байна л даа. Тэр хувиар заачихаар зэрэг 70 гэж заах уу, 80 гэж заах уу, 90 гэж заах уу гэдэг чинь өнөөдөр байгаа байдлыг дордуулчихаж мэднэ, аль эсвэл бүр өсгөөд тавьчихаж мэднэ. Ийм болохоор энийг Засгийн газар тогтоож байсан нь илүү оновчтой байхаа гэж ингэж бодож байгаа юм.


М.Далайхүү:
-Нийгмийн халамжаас олгох тэтгэврийн хэмжээнүүд харьцангуй сайн л даа. Хөдөлмөр хөлсний доод хэмжээг 5 дахин, 6 дахин, 2 дахин ч гэдэг юмуу тогтоогоод өгчихсөн байдаг учир их өндөр байдаг юм харьцангуй. Тэгэхээр би тэр амьжиргааны баталгаажих доод түвшинтэй уялдуулж олгох асуудал нь яах аргагүй зөв юмаа гэсэн энэ чиглэлээр байгаа юм. Нэг зүйл байна. Халамжийн тэтгэмж дотроо хамгийн ичгэвтэр ч гэмээр юмуу даа, олон хүүхэдтэйн тэтгэвэр байгаа юм. 4 ба түүнээс дээш. Одоо бол ингэж явах юм байна л даа, жилд 1 хүүхэд нь 2000 төгрөг өгдөг. 5 хүүхэдтэй айл 10 мянган төгрөг жилд аваад яадаг юм. Тааруухан халамцуухан хүн аваад өгдөг мөнгө шүү дээ. Тэрнийг хоёрын хооронд тэтгэвэр өгч байна гэж яриад, цаадах нь авч байна гээд. 


Энийг би юу гэж хэлж байгаа юм гэхээр хуучин бол 78 мянга орчим, 70 хэдэн мянган эх төрдөг байсан шүү дээ. Сүүлийн хэдэн жил 30 хэд болчихсон юм байна лээ, хоёр дахин бараг буурчихсан. Монголын хүн амын өсөлтийн бодлого нь цаашдаа хасах баланстай гэдэг юмуу буурах, хэдэн жилийн дараа юун 2 сая 400 магадгүй буураад, дор хаяад хоёр хүүхэдтэй, өөрсдийгөө орлох, ахиад цаана нь хоёр хүүхэд байж байж хүн ам өсдөг гэж яриад байгаа шүү дээ. Тэгэхээр олон хүүхэдтэйн тэтгэврийг сард өгчихдөг, жаахан ахиухан болгох талаас нь түрүүн Гомбожав гуай нэг зүйл дурьдаад орхичихлоо. Засгийн газарт хэтийн бодлого байна уу, түүнээс биш энэ 10 мянган төгрөгөө бүр больчихсон ч дээр юм байгаа. Жилдээ 10-хан мянган төгрөг аваад хүүхдийн тэтгэвэр авч байна гээд ганц тал ботинк хүрэхгүй юмаар бие биенээ урамшуулж байгаа гээд, өгвөл өгсөн шиг өгөөд. Нэг жил ямархуу ч утгатай юм болох юм, дараа жил нь өрөөсөн гутлыг нь авах юмуу, нэг жил нь нэгийг нь авч тавьж байгаад. Энэ дээр бодлого байна уу?


С.Чинзориг:
-Үнэхээр төрөлтийг дэмжсэн ийм бодлого бас хүн амын бодлого үнэхээр хэрэгтэй байна гэдэгтээ манай яам санал нэг байгаа юм. Түрүүн би хэлсэн. Нийгмийн хамгааллын хөгжлийн хөтөлбөрийн мастер төлөвлөгөө гараад ирэхээр хууль тогтоомжууд боловсронгуй болгох арга хэмжээ авна. Магадгүй хүн амынхаа төрөлтийн бодлогыг дэмжсэн нэг хэсэг сан, халамжийн сан магадгүй тусдаа ч байж болох талтай гэсэн ерөнхий бодлого бид нарын үзэж байгаа юм бий. Ерөнхийдөө хүүхдийн олон хүүхдийн тэтгэмжтэй холбоотой асуудал үнэхээр тийм байгаа юм. 5 ба түүнээс дээш хүүхэдтэй бол жилд 1 хүүхдэд нь 2000 төгрөг, үндсэндээ жилд 10.000 төгрөг л дөө. Энийг бид өөрсдөө ерөөсөө 4 ба түүнээс дээш хүүхэдтэй бол тэтгэмж олгож байя гэж. Одоо бол 4 хүүхэдтэй бол нэг өөр тэтгэмж, 5 ба түүнээс дээш өөр тэтгэмж авч байгаа.


Ерөөсөө нэг тэтгэмж болгоод 4 ба түүнээс дээш хүүхэдтэй бол олон хүүхэдтэйн тэтгэмжийг Засгийн газар тогтоож олгоно гэж. Одоогийн тооцож байгаагаар үндсэндээ жил тутам 4 ба түүнээс олон хүүхэдтэй эхийн тэтгэмж 30 орчим мянган төгрөг олгож байя гэсэн ийм хууль саяны энэ өөрчлөлтөн дотор орж явж байгаа. Цаашдаа хуулийнхаа боловсронгуй болгох чиглэл дотор бас тийм нэмэлт арга хэмжээнүүд авагдах байхаа гэж бодож байгаа юм.


С.Төмөр-Очир:
-Асуулт асуухаар нэрсээ ирүүлсэн гишүүд дууслаа. Асуулт, хариултаа таслая. Одоо байнгын хорооноос гаргасан зарчмын зөрүүтэй саналуудаар санал хураалт явуулъя. 5 санал байгаа.


1-р санал. Тэтгэвэр, тэтгэмжийн доод хэмжээг тогтоох тухай хуулийн төслийн нэрээс “Тэтгэвэр” гэснийг хасах гэсэн санал байна. Цэвээнжав гишүүний гаргасан санал, Байнгын хороо дэмжсэн. Нийгмийн бодлогын байнгын хорооны саналыг дэмжье гэдгээр санал хураалт явуулъя.


Зөвшөөрсөн 39


Татгалзсан 6


Бүгд 45


86.7 хувийн саналаар байнгын хорооны санал дэмжигдлээ.


2-р санал.Тэтгэвэр, тэтгэмжийн доод хэмжээг тогтоох тухай хуулийн төслийн 1-р зүйлийг “Нийгмийн даатгалын сангаас олгох оршуулгын тэтгэмж болон нийгмийн халамжийн сангаас олгох тэтгэмжийн хэмжээг хүн амын амьжиргааны доод түвшинг жишиг болгон бүсийн ялгаваргүйгээр тухайн оны түвшингээс бууруулахгүйгээр Засгийн газар тогтооно” гэж өөрчлөх гэсэн Цэвээнжав гишүүний санал, Байнгын хороо дэмжсэн. Нийгмийн бодлогын байнгын хорооны саналыг дэмжье гэдгээр санал хураалт явуулъя.


Зөвшөөрсөн 37


Татгалзсан 8


Бүгд 45


82.2 хувийн саналаар байнгын хорооны санал дэмжигдлээ.


3-р санал.Тэтгэвэр, тэтгэмжийн доод хэмжээг тогтоох тухай хуулийн төсөлд … дугаар зүйл. Энэ хуулийг 2003 оны 1-р сарын 1-ний өдрөөс эхлэн дагаж мөрдөнө” гэсэн зүйл нэмэх гэсэн Цэвээнжав гишүүний санал, Байнгын хороо дэмжсэн. Нийгмийн бодлогын байнгын хорооны саналыг дэмжье гэдгээр санал хураалт явуулъя.


Зөвшөөрсөн 40


Татгалзсан 5


Бүгд 45


88.9 хувийн саналаар байнгын хорооны санал дэмжигдлээ.


4-р санал…. Дугаар зүйл. Тэтгэвэр тэтгэмжийн доод хэмжээг тогтоох тухай хууль батлагдсантай холбогдуулан Нийгмийн даатгалын сангаас олгох тэтгэвэр, тэтгэмжийн тухай хуулийн 21-р зүйлийг хүчингүй болгох гэсэн Нийгмийн бодлогын байнгын хорооны саналыг дэмжье гэдгээр санал хураалт явуулъя.


Зөвшөөрсөн 37


Татгалзсан 7


Бүгд 44


84.1 хувийн саналаар байнгын хорооны санал дэмжигдлээ.


5-р санал….дугаар зүйл.Цэргийн албан хаагчийн тэтгэвэр, тэтгэмжийн тухай хуулийн 20-р зүйлийн 2 дахь хэсгийг хүчингүй болгох гэсэн Нийгмийн бодлогын байнгын хорооны саналыг дэмжье гэдгээр санал хураалт явуулъя.


Зөвшөөрсөн 39


Татгалзсан 5


Бүгд 44


88.6 хувийн саналаар байнгын хорооны санал дэмжигдлээ.


Ингээд зарчмын зөрүүтэй саналаар санал хурааж дууслаа. Байнгын хорооны дүгнэлтэд хуулийн төслийг анхны хэлэлцүүлгээр нь батлая гэсэн горимын санал гарсан. Энэ горимын саналыг дэмжье гэдгээр санал хураалт явуулъя.


Зөвшөөрсөн 33


Татгалзсан 11


Бүгд 44


75.0 хувийн саналаар байнгын хорооны санал дэмжигдлээ. Жасрай гуай татаж авъя гэсэнтэй холбоотой юм хэлье гээд байна.


П.Жасрай:
-Нийгмийн хамгаалал, хөдөлмөрийн яамны дэд сайд тэтгэмж, амьдралын баталгаажих доод түвшинтэй харьцаатайгаар тогтоож байна гэснийг татаж авлаа гэж түрүүн дуугарах шиг болсон. Үгүй биз дээ. Би буруу ойлгож уу? Тэтгэмж гэдэг нь үлдээд тэтгэвэрийг нь татаж авсан юмуу? За ойлголоо.


С.Төмөр-Очир:
-Нэгэнт анхны хэлэлцүүлгээр батлая гэснийг дэмжсэн учраас би хууль тус бүрээр санал хураах гэж байна шүү. 


Нийгмийн халамжийн тухай хуульд өөрчлөлт оруулах тухай хуулийг бүхэлд нь батлая гэдгээр санал хураалт явуулъя.


Зөвшөөрсөн 42


Татгалзсан 5


Бүгд 47


89.4 хувийн саналаар Нийгмийн халамжийн тухай хуульд өөрчлөлт оруулах тухай хууль бүхэлдээ батлагдлаа.


Ахмад настан, түүнд үзүүлэх хөнгөлөлт үйлчилгээний тухай хуульд өөрчлөлт оруулах тухай хуулийг бүхэлд нь батлая гэдгээр санал хураалт явуулъя.


Зөвшөөрсөн 40


Татгалзсан 7


Бүгд 47


85.1 хувийн саналаар Ахмад настан, түүнд үзүүлэх хөнгөлөлт үйлчилгээний тухай хуульд өөрчлөлт оруулах тухай хууль батлагдлаа.


Тэтгэмжийн доод хэмжээг тогтоох тухай хуулийг бүхэлд нь батлая гэдгээр санал хураалт явуулъя.


Зөвшөөрсөн 43


Татгалзсан 4


Бүгд 47


91.5 хувийн саналаар Тэтгэмжийн доод хэмжээг тогтоох тухай хууль батлагдлаа.


Хуулийг хүчингүй болсонд тооцох тухай хуулийг бүхэлд нь батлая гэдгээр санал хураалт явуулъя.


Зөвшөөрсөн 39


Татгалзсан 8


Бүгд 47


83.0 хувийн саналаар Тэтгэвэр, тэтгэмжийн доод хэмжээг тогтоох тухай хууль батлагдсантай холбогдуулан Нийгмийн даатгалын сангаас олгох тэтгэвэр, тэтгэмжийн тухай хуулийн 21-р зүйл хүчингүй боллоо.


Хуулийн заалтыг хүчингүй болсонд тооцох тухай хуулийг бүхэлд нь батлая гэдгээр санал хураалт явуулъя.


Зөвшөөрсөн 42


Татгалзсан 5


Бүгд 47


89.4 хувийн саналаар Цэргийн албан хаагчийн тэтгэвэр, тэтгэмжийн тухай хуулийн 20-р зүйлийн 2 дахь хэсэг хүчингүй боллоо. Ажлын хэсгийнхэнд баярлалаа.


Дараагийнхаа хэлэлцэх асуудалд оръё. Монгол Улсын эдийн засаг, нийгмийг 2003 онд хөгжүүлэх үндсэн чиглэл батлах тухай УИХ-ын тогтоолын төслийн анхны хэлэлцүүлгийг явуулна. Ажлын хэсгийн урьж байна.


 Энэ тогтоолын төслийн талаар Байнгын хороодын дүгнэлтийг сонсоё. Эхлээд Байгаль орчин, хөдөөгийн хөгжлийн байнгын хорооны дүгнэлтийг сонсоё. Энэ дүгнэлтийг УИХ-ын гишүүн Шийрэвдамба танилцуулна.


Ажлын хэсэгт Санхүү, эдийн засгийн дэд сайд Энхтайван, Нийгмийн хамгаалал, хөдөлмөрийн сайд Батбаяр, СЭЗЯ-ны Эдийн засгийн бодлого нэгдсэн төлөвлөлтийн газрын дарга Жаргалсайхан, Сандагдорж, Базар, Хаянхярваа, ҮХЯ-ны газрын дарга Бадарч нар байгаа юм байна.


Ц.Шийрэвдамба:
-Улсын Их Хурлын дарга, эрхэм гишүүд ээ,


Монгол Улсын Засгийн газраас УИХ-д өргөн мэдүүлсэн Монгол Улсын эдийн засаг, нийгмийг 2003 онд хөгжүүлэх үндсэн чиглэлийн төсөл, түүнийг батлах тухай УИХ-ын тогтоолын төслийн анхны хэлэлцүүлгийг тус байнгын хороо 2002 оны 11-р сарын 13-ны өдрийн хуралдаанаар хийж  УИХ-ын нэгдсэн хуралдаанд оруулж хэлэлцүүлэх нь зүйтэй гэж санал нэгтэй шийдвэрлэсэн болно. Үндсэн чиглэлийн төслийг Байнгын хорооны хуралдаанаар хэлэлцэх явцад тус орны хувьд байгаль цаг агаарын онцгой нөхцөл байдал бий болсон өнөөгийн нөхцөл байдалд нийцүүлэн байгаль орчин хөдөөгийн талаар баримтлах бодлого, арга хэмжээг шинэлэг байдлаар авч үзэж ялангуяа мал аж ахуйг эрчимжүүлэх, усалгаатай газар тариаланг сэргээн хөгжүүлэх, бэлчээрийн усан хангамжийг сайжруулах зэрэг гол асуудлаар бодитой хэрэгжихүйц зорилт, арга хэмжээг тусган хэрэгжүүлэх нь зүйтэй гэж гишүүд онцлон тэмдэглэсэн болно.


Улсын Их Хурлын гишүүн Далайхүү, Батболд, Нигамет, Даваацэдэв нарын гаргасан ил задгай усны болон инженерийн хийцтэй худаг, услалтын системийн техникийн үзлэгийг орон нутаг дахь төрийн болон мэргэжлийн байгууллагын хүчээр хийх, бороо цас, гол горхи, булаг шандны ундаргын усыг тогтоон барих замаар хиймэл нуур цөөрөм байгуулах ажлыг бололцоотой суманд турших, Алтай таван богдын салбар уулсаар нүүдэллэн ирж буй царцааны биологи, экологийн нөхцлийг судалж тэмцэх аргыг боловсруулан хэрэгжүүлэх зэрэг саналуудыг үндсэн чиглэлийн төслийн 3.2-т тусгагдсан арга хэмжээний хэсэгт тодруулан тусгах нь зүйтэй гэсэн зарчмын саналыг гишүүд дэмжсэн болно.


Харин УИХ-ын гишүүн Раднаа, Шийрэвдамба нарын гаргасан Эрдэнэт үйлдвэрийн үйл ажиллагаанаас байгаль орчинд үзүүлж байгаа сөрөг нөлөөлөл, хүн ам, амьтан ургамал, ус гэх мэтийг тогтоох, тусгай хамгаалалттай газар нутгийн сүлжээг өргөжүүлэх гэсэн хэсэгт Зэдбүтээл, Бүрэн, Ханжаргалант, Намнангийн нуруу гэж оруулах, Малын даатгалын тухай хуулийг хэлэлцүүлж шийдвэрлүүлэх гэсэн саналууд байнгын хорооны санал хураалтаар дэмжигдээгүй бөгөөд эдгээр саналаар гишүүд цөөнх болсон юм.


Байнгын хорооны хуралдаанаар санал хурааж шийдвэрлэсэн зарчмын зөрүүтэй саналуудыг томъёолж та бүхэнд тараасан болно.


Улсын Их Хурлын эрхэм гишүүд ээ,


Монгол Улсын эдийн засаг, нийгмийг 2003 онд хөгжүүлэх үндсэн чиглэлийн төслийн талаар тус байнгын хорооноос оруулж буй дүгнэлт, саналын томъёоллыг хэлэлцэн шийдвэрлэж өгөхийг та бүхнээс хүсье. Анхаарал тавьсан явдалд баярлалаа.


С.Төмөр-Очир:
-Нийгмийн бодлогын байнгын хорооны дүгнэлтийг сонсоё. Энэ дүгнэлтийг УИХ-ын гишүүн Содномдорж танилцуулна.


Н.Содномдорж:
-УИХ-ын дарга, эрхэм гишүүд ээ,


УИХ-ын чуулган 2002 оны 11-р сарын 1-ний өдрийн нэгдсэн хуралдаанаараа Монгол Улсын эдийн засаг, нийгмийг 2003 онд хөгжүүлэх үндсэн чиглэлийн төслийг хэлэлцэх эсэх асуудлыг шийдвэрлэж, төслийг холбогдох байнгын хороодод шилжүүлсний дагуу тус байнгын хороо 2002 оны 11-р сарын12-ны өдрийн хуралдаанаараа төслийн анхны хэлэлцүүлэгт бэлтгэн дараахь санал дүгнэлт гаргаж байна.


Байнгын хорооны гишүүд төслийг хэлэлцэх эсэх асуудлаар 2002 оны 10-р сарын 25-ны өдөр хуралдаад гаргасан дүгнэлтэнд УИХ-ын гишүүн Содномдорж, Одончимэг, Г.Нямдаваа, Оюунхорол, Жекей нар мэргэжлийн сургалт үйлдвэрлэлийн төвийн тоног төхөөрөмжийг шинэчлэх оновчтой механизмыг бий болгох, аймаг, нийслэлийн түвшинд эмнэлгийн түргэн тусламжийн тэрэгний парк шинэчлэлтийг нэмэгдүүлэх, сумдын соёлын төвийн үйл ажиллагаа болон түүний засвар тохижилтыг хангаж, үйлчилгээний хүрээг өргөжүүлэх, хөдөлмөр эрхлэлтийн сангаас банк ба банк бус санхүүгийн байгууллагаар дамжуулан олгож буй жижиг зээлийн журмын заалтыг боловсронгуй болгох, албан бус секторт ажиллагчдын хөдөлмөр эрхлэлтийн асуудлыг зохицуулах асуудлыг тодруулах, хараа хяналтгүй байгаа хүүхдийг мэргэжлийн сургалтанд зохистойгоор хамруулах асуудлаар тодорхой санал гаргасныг тус байнгын хороо зарчмын хувьд дэмжсэн болно.


Нийгмийн бодлогын байнгын хорооны гишүүд ирэх жилийн хувьд Засгийн газрын үйл ажиллагааны хөтөлбөрт дэвшүүлсэн зорилтыг бүрэн хэрэгжүүлэхэд бодлого зохицуулалтын хүчийг төвлөрүүлэх ёстой гэж үзэж байсан. Байнгын хороогоор дэмжигдсэн зарчмын зөрүүтэй саналын томъёоллыг та бүхнээ хүргүүлсэн болно.


Үндсэн чиглэлийн төслийн хүний хөгжил, нийгмийн бодлого гэсэн 4-р бүлэгт тусгагдсан зорилт, арга хэмжээг оновчтой үр дүнтэй болгоход тусгагдаж буй асуудлууд, түүнчлэн УИХ-ын гишүүдээс оруулж байгаа зарчмын саналд анхаарлаа хандуулахыг эрхэм гишүүдээс хүсч байна.


УИХ-ын эрхэм гишүүд ээ,


Тус байнгын хорооноос дэвшүүлсэн санал болгож буй асуудал болон хорооны дүгнэлт, нийгмийн салбарын асуудлаар УИХ-ын гишүүдээс гаргасан зарчмын зөрүүтэй саналын томъёоллыг хэлэлцэн шийдвэрлэж өгөхийг хүсье. Анхаарал тавьсанд та бүхэнд баярлалаа.


С.Төмөр-Очир:
-Төрийн байгуулалтын байнгын хорооны дүгнэлтийг сонсоё. Энэ дүгнэлтийг УИХ-ын гишүүн Өвгөнхүү  танилцуулна.


Б.Өвгөнхүү:
-УИХ-ын дарга, эрхэм гишүүд ээ,


Монгол Улсын Засгийн газраас 2002 оны 9-р сарын 30-ны өдөр УИХ-д Монгол Улсын эдийн засаг, нийгмийг 2003 онд хөгжүүлэх үндсэн чиглэл батлах тухай УИХ-ын тогтоолын төслийг өргөн мэдүүлсэн. Төрийн байгуулалтын байнгын хороо төслийн анхны хэлэлцүүлгийг 2002 оны 11-р сарын 13-ны өдрийн хуралдаанаар хэлэлцсэн. Төслийг хэлэлцэх явцад УИХ-ын гишүүдээс Монголд зочлох жилтэй холбогдуулан Монгол Улсыг гадаадад сурталчлах ажлыг тодорхой төлөвлөгөөтэйгээр зохион байгуулах, энэ зорилгоор сурталчилгааны иж бүрэн материал бэлдэх, гадаад оронд суугаа Элчин сайдын яамдын энэ чиглэлийн үйл ажиллагааг эрчимжүүлэх, нийгмийн салбарын хувьчлалын хөтөлбөрийн дагуу зарим эмнэлэг, сургуулийг хувьчилж, бие даасан санхүүжилтийн хэлбэрт шилжүүлэх, Улаанбаатар хотын орон сууцны хорооллын доторх автозамыг засаж сайжруулах болон гэр хороололд халуун ус барихад улсын төсвөөс дэмжлэг үзүүлэх, Төрийн мэдээлэл сэтгүүлийг баг хороодод захиалан олгуулах, орон нутгийн төр захиргааны албан хаагчдыг сургах, давтан сургах ажлыг үргэлжлүүлэн сайжруулах, Засаг захиргаа, нутаг дэвсгэрийн нэгж түүний удирдлагын тухай хуульд нэмэлт, өөрчлөлт оруулах, засаг захиргааны анхан шатны нэгж болох баг хорооны удирдлагын чадавхийг дээшлүүлж, багаас иргэдэд үзүүлэх үйлчилгээг шуудан холбоо, эмнэлэг гэх мэт сайжруулах арга хэмжээ авах зэрэг санал гарсныг Байнгын хорооны гишүүдийн олонхи нь дэмжсэн болно.


УИХ-ын эрхэм гишүүд ээ,


Монгол Улсын эдийн засаг, нийгмийг 2003 онд хөгжүүлэх үндсэн чиглэл батлах тухай УИХ-ын тогтоолын төслийн талаар тус байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.


С.Төмөр-Очир:
-Хууль зүйн байнгын хорооны дүгнэлтийг сонсоё. Энэ дүгнэлтийг УИХ-ын гишүүн Базарсад танилцуулна.


Д.Базарсад:
-Монгол Улсын эдийн засаг нийгмийг 2003 онд хөгжүүлэх үндсэн чиглэл батлах тухай УИХ-ын тогтоолын төслийн талаарх Хууль зүйн байнгын хорооны дүгнэлт.


УИХ-ын эрхэм дарга, гишүүд ээ,


Монгол Улсын Засгийн газраас 2002 оны 9-р сарын 30-ны өдөр УИХ өргөн мэдүүлсэн Монгол Улсын эдийн засаг, нийгмийг 2003 онд хөгжүүлэх үндсэн чиглэл батлах тухай УИХ-ын тогтоолын төслийг Хууль зүйн байнгын хороо 11-р сарын 12-ны өдрийн хуралдаанаараа хэлэлцэж хуралдаанд оролцсон гишүүд тус байнгын хорооны эрхлэх асуудлын чиглэлээр төсөлд тусгагдсан асуудлуудыг бүхэлд нь дэмжлээ.


Байнгын хорооны хуралдаан дээр УИХ-ын гишүүн Ц.Оюунбаатар төслийн 6-р бүлэг буюу эрх зүйн шинэчлэл, засаглалын бэхжилт, хил хамгаалалтын хүрээнд эрх зүйн шинэтгэлийг эрчимжүүлж, хуулийн хэрэгжилтийг хангуулах ажлыг зохион байгуулна гэсэн 1 дэх хэсэгт хүний үндсэн эрх болох нэр төр, алдар хүндийг хамгаалах чиглэлээр судалгаа хийж, бодлого болгон хэрэгжүүлэх гэж нэмэх, Б.Долгор мөн хэсгийн 2 дахь заалтад хууль тогтоомж, гарын авлагыг хэвлүүлж, баг сумдад болон иргэдэд хүргэх ажлыг зохион байгуулах гэсэн тодотгол хийх санал гаргасныг Байнгын хороо дэмжсэн юм.


Түүнчлэн УИХ-ын гишүүн Д.Базарсадын гаргасан зүүн бүсийн Халх голын чиглэлээр Мянганы зам дээр хил давах, Нөмрөг Рашаантын боомтын газарт замын ажлыг эхлүүлэх, мөн УИХ-ын гишүүн Б.Долгорын гаргасан Өмнөговь аймгийн Даланзадгадад нисэх онгоцны буудлын хатуу хучилттай зурвас байгуулах саналыг зарчмын хувьд дэмжиж Эдийн засгийн байнгын хороонд хэлэлцүүлж шийдвэрлүүлэхээр шилжүүллээ.


Монгол Улсын эдийн засаг, нийгмийг 2003 онд хөгжүүлэх үндсэн чиглэлийн төслийн талаарх зарчмын зөрүүтэй саналын томъёоллыг та бүхэнд тараасан болно.


УИХ-ын эрхэм гишүүд ээ,


Уг асуудлыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.


С.Төмөр-Очир:
-Эдийн засгийн байнгын хорооны дүгнэлтийг сонсоё. Энэ дүгнэлтийг УИХ-ын гишүүн Дамиран танилцуулна.

 
Ц.Дамиран:
-Улсын Их Хурлын   дарга, эрхэм гишүүд ээ.

“Монгол  Улсын   эдийн засаг, нийгмийг  2003  онд хөгжүүлэх Үндсэн чиглэл” батлах тухай Улсын Их Хурлын  тогтоолын төслийг УИХ-ын чуулганы нэгдсэн хуралдаанаар 2002 оны 11 дүгээр сарын 1-ний өдөр хэлэлцээд  Эдийн засгийн байнгын хороонд шилжүүлсний дагуу  тус Байнгын хороо 2002 оны 11 дүгээр сарын 20-ны өдөр  анхны хэлэлцүүлгийг  хийлээ.      


Үндсэн чиглэлийн төслийн  талаар  Эдийн  засгийн байнгын  хорооны гишүүд  болон бусад байнгын хороодод хэлэлцээд гарсан зарчмын  зөрүүтэй  саналуудыг нэг бүрчлэн  хэлэлцээд дараах санал дүгнэлтийг УИХ-ын чуулганы нэгдсэн хуралдаанд танилцуулж  шийдвэрлүүлэх нь зүйтэй гэж үзсэн болно. 


Гаалийн  хөгжлийн сан, Замын сан зэрэг сангуудын эх үүсвэрийн бүрдүүлэлт, зарцуулалтыг ил тод болгож,  төсвийн тайлагналтад хамруулах, хугацаа хэтэрсэн  урсгал өрийг бууруулах  арга хэмжээ авч нийтэд мэдээлэх,  Төрийн албаны шинэчлэлийн цогц хөтөлбөрийг боловсруулж мөрдүүлэх, Төсвийн байгууллага,  ажиллагчдаас бүтээгдэхүүн худалдан авах үр дүнгийн гэрээ байгуулах, түүний гүйцэтгэлд үнэлгээ хийх чадавхийг бүрдүүлэх асуудлаар Эдийн засгийн байнгын хорооны ажлын хэсгээс гаргасан саналуудыг Байнгын хороо дэмжлээ. 

Нийгмийн салбарын хувьчлалтай холбогдсон УИХ-ын гишүүн Б.Өвгөнхүү,  Эдийн засгийн байнгын хорооны ажлын хэсгийн санал, Гадаад худалдааны статистик, мэдээллийг боловсронгуй болгох тухай Эдийн засгийн байнгын хорооны ажлын хэсгийн санал,  Хөнөөлт царцаатай тэмцэх, царцаа, дэвхрэгээр малын  тэжээл,  бусад бүтээгдэхүүн үйлдвэрлэх ажлыг эхлүүлэх талаар УИХ-ын гишүүн Ч.Авдай, О.Нигамет нарын санал, Улаанбаатар хотын орон сууцны хорооллын  доторхи автозамыг засч сайжруулах,  гэр  хороололд  халуун   ус  барихад  дэмжлэг  үзүүлэх тухай УИХ-ын гишүүн Ц.Баасанжавын санал,  2003 оныг Монголд зочлох жил болгохтой уялдуулан олон улсын  нислэгийн  тоог нэмэгдүүлэх, нисэх буудлын буух, хөөрөх зурвасыг сайжруулах, нислэгийн удирдлагыг боловсронгуй болгохтой холбогдуулж УИХ-ын  гишүүн  Б.Долгор, Ц. Дамиран нараас гаргасан санал,  зарим  нүүрсний уурхайд техникийн шинэчлэлт хийж дуусгах,   “Мянганы  зам”-тай  холбогдсон  арга хэмжээг төсөлд  нэр  зааж тусгах  талаар Эдийн засгийн   байнгын хорооны ажлын  хэсгээс гаргасан санал,  бололцоотой сумдад хиймэл нуур,  усан сан байгуулах туршилт явуулах,  усалгаатай газар тариалан  хөгжүүлэх хөтөлбөр боловсруулах тухай УИХ-ын гишүүн С.Батболд, М.Далайхүү, Л.Даваацэдэв нарын гаргасан санал, худаг, услалтын системийн техникийн үзлэг явуулах тухай УИХ-ын гишүүн М.Далайхүү  Л.Даваацэдэв нарын санал,  газрын тухай болон иргэнд газар өмчлүүлэх тухай хуулиудын хэрэгжилтийг эрчимжүүлэх талаар Эдийн засгийн байнгын хорооны ажлын хэсгийн санал, УИХ-ын гишүүн Д.Арвины  ядуурлыг бууруулах, УИХ-ын гишүүн Н.Гэрэлсүрэнгийн хүүхдийн ордон байгуулах, УИХ-ын гишүүн Н.Содномдоржийн сумдын соёл, урлагийн байгууллагын үйл ажиллагааг сэргээж , үйлчилгээний хүрээг өргөжүүлэх,  УИХ-ын гишүүн Л.Одончимэд, Г.Нямдаваа, Д.Оюунхорол нарын соёлын төвийн  засвар, тохижилтын ажлыг өргөжүүлэх замаар хэвийн ажиллагааг   хангах, УИХ-ын гишүүн Н.Болормаа, Б.Долгор, Б.Өвгөнхүү  нарын   төрийн мэдээлэл сэтгүүлийг  баг, хороодод  захиалж өгөх боломжийг  судалж  шийдвэрлэх, УИХ-ын гишүүн Ц.Дамирангийн  орон нутгийн төр захиргааны албан хаагчдыг сургах, давтан сургах зохион байгуулалтын арга хэмжээг үргэлжлүүлэн хэрэгжүүлэх, УИХ-ын гишүүн Н.Болормаа, Б.Долгор нарын  Засаг  захиргааны анхан  шатны нэгж болох баг, хорооны удирдлагын чадавхийг дээшлүүлэх, УИХ-ын гишүүн  Н.Содном-доржийн  хүн эмнэлгийн барилгын засвар, тоног төхөөрөмж, түргэн тусламжийн автомашины паркийг шинэчлэх тухай саналуудыг Байнгын хорооны гишүүдийн олонхи  дэмжсэн болно.

 УИХ-ын гишүүн  Д.Базарсадын  Халх голын чиглэлээр Мянганы   зам хил    давах Нөмрөг-Аршаантын боомт нээх газарт  замын  ажил  эхлүүлэх, УИХ-ын гишүүн  Ч.Раднаагийн Тусгай хамгаалалттай газар нутгийн сүлжээг өргөжүүлэх  тухай төслийн хэсэгт  Зэд, Бүтээл, Бүрэн, Ханжаргалант, Намнангийн нуруу гэсэн нэрүүдийг нэмэх, Эрдэнэт үйлдвэрийн үйл ажиллагаанаас хүрээлэн байгаа орчинд үзүүлж буй сөрөг нөлөөлөл /хүн, амьтан, ургамал, ус гэх мэт/-ийг тогтоох, УИХ-ын гишүүн Ц.Оюунбаатарын Хүний үндсэн эрх болох нэр төр, алдар хүндийг хамгаалах чиглэлээр судалгаа хийж, бодлого боловсруулан хэрэгжүүлэх, УИХ-ын гишүүн Л.Даваацэдэвийн Хүнсний ногоо , жимс, жимсгэнэ хадгалах, боловсруулах үйлдвэрлэл эрхлэх, тээвэрлэх сүлжээ байгуулахыг дэмжих асуудлаар гадаад улс оронтой хамтран  ажиллах, УИХ-ын гишүүн Ц.Шийрэвдамбын Малын  даатгалын хуулийг батлан гаргах, УИХ-ын гишүүн Б.Долгорын Аж ахуйн нэгж , байгууллага, иргэдийн эрх зүйн мэдлэгт зориулсан гарын авлагын хүртээмж, чанар, үр нөлөөг дээшлүүлэн хууль зүйн сурталчилгааг оновчтой, хүртээмжтэй хэлбэрээр зохион байгуулах, ялангуяа хууль тогтоомж, гарын  авлагыг хэвлүүлж  баг, сумдад болон иргэдэд хүргэх ажлыг зохион байгуулах, Төсвийн  удирдлага санхүүжилтийн тухай хуулийг хэрэгжүүлэх явцыг түргэтгэх, Засаг захиргаа, нутаг дэвсгэрийн нэгж,  түүний удирдлагын тухай хуульд нэмэлт, өөрчлөлт оруулах тухай саналуудыг Эдийн засгийн байнгын хорооны гишүүд дэмжих боломжгүй гэж үзлээ.

УИХ-ын  гишүүн М.Далайхүүгийн УИХ-ын үйл ажиллагаа болон Засгийн газрын хөтөлбөрийн хэрэгжилтийн явцыг радио телевизээр тусгайлан явуулж  байх талаар гаргасан саналыг  Байнгын хороо дэмжиж уг асуудлыг Үндсэн  чиглэлд тусгахгүйгээр Засгийн  газар  шаардлагатай арга хэмжээ   авч шийдвэрлэх нь зүйтэй гэж  Байнгын хороо  үзэв.

Арилжааны банкууд үнэт цаасны арилжаанд оролцох, төрийн ба төсвийн байгууллагын ажилтны цалин хөлсийг ажлын үр дүнтэй холбож нэмэгдүүлэх, тэтгэврийн хэмжээг дунджаар 20 хувиар нэмэгдүүлэх, нөхөн олговрыг бүрэн тэтгэврийн доод хэмжээтэй уялдуулах, алслагдсан болон говь нутагт ажиллаж байгаа төрийн болон  төсвийн байгууллагын ажилтнуудад   тусгай нэмэгдэл олгох  зэрэг асуудлыг Үндсэн  чиглэлийн төслөөс  хасах саналыг Засгийн газарт  Дэлхийн банкны ажлын хэсгээс зөвлөмж болгосон  байна.

 Эдгээр  зөвлөмжийг  Засгийн газар хүлээн  авч, жилийн явцад жич судалж шийдвэрлэх бололцоотой гэж үзсэнийг Эрхэм гишүүдэд уламжилж байна. 

Дээрх саналуудын томъёоллыг УИХ-ын гишүүдэд хүргүүлсэн билээ. Хэлэлцэн шийдвэрлэж өгөхийг хүсье. Анхаарал тавьсанд баярлалаа.


С.Төмөр-Очир:
-Ингээд байнгын хороодын дүгнэлтийг сонслоо. Байнгын хороодын гарсан дүгнэлтүүдийг Эдийн засгийн байнгын хороо нэгтгээд та бүхэнд зарчмын зөрүүтэй саналын томъёолол гээд томъёолол тараачихсан байгаа. Одоо энэ томъёоллуудаар санал хураалт явуулъя.

1.Төслийн 1-р бүлгийн 3–т дараахь агуулгатай заалт нэмэх:


“Гаалийн хөгжлийн сан, Замын сан зэрэг сангуудын эх үүсвэрийн бүрдүүлэлт, хөрөнгийн зарцуулалтыг ил тод болгож, төсвийн тайлагналтад хамруулах бэлтгэлийг хангана.” ЭЗБХ-ны ажлын хэсгийн санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 43


Татгалзсан 7


Бүгд 50


86.0 хувийн саналаар байнгын хорооны санал дэмжигдлээ.

2.Төслийн 1-р бүлгийн 3–т дараахь агуулгатай заалт нэмэх:


“Хугацаа хэтэрсэн урсгал өрийг хугацаанд нь барагдуулах  талаар арга хэмжээ авч, нийтэд мэдээлж байна.” ЭЗБХ-ны ажлын хэсгийн санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 35


Татгалзсан 11


Бүгд 46


76.1 хувийн саналаар байнгын хорооны санал дэмжигдлээ.

3.Төслийн 1-р бүлгийн 3–т дараахь агуулгатай заалт нэмэх:


“Төрийн албаны шинэчлэлийн цогц хөтөлбөрийг боловсруулж мөрдүүлнэ.” ЭЗБХ-ны ажлын хэсгийн санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 40


Татгалзсан 4


Бүгд 44


90.9 хувийн саналаар байнгын хорооны санал дэмжигдлээ.


Д.Дэмбэрэл:
-Цогц хөтөлбөр гэж юу гэсэн үг вэ?


Т.Очирхүү:
-Би эхлээд тайлбарлая. Санхүү, эдийн засгийн яамнаас нэмэлт тодотгол хийх шаардлагатай бол хийгээрэй. Үндсэн чиглэлийн төслийг хэлэлцэж байх явцад Засгийн газрын гишүүн, Санхүү, эдийн засгийн сайд Улаанаас Эдийн засгийн байнгын хороонд нэг албан бичиг ирсэн. Тэр бичигт юу гэсэн бэ гэхээр Дэлхийн банкны ажлын хэсэгтэй төсвийн төсөл, үндсэн чиглэлийн төслийг хэлэлцэх зөвшилцөх, тохиролцох явцад төрийн албаны шинэчлэлийн цогц хөтөлбөрийг боловсруулах асуудал дээр хоёр талаасаа санал солилцоод ийм зүйл боловсруулъя гэсэн байна. Эдийн засгийн байнгын хороо яриад төрийн албаны төсвийн байгууллагын менежмент, санхүүжилтийн хууль гарчихсан, төрийн албаны шинэчлэлтийн асуудал бас нэлээн ойлгомжтой байгаа. Нийгмийн салбарын хувьчлалын хөтөлбөр гарчихсан байгаа, энэ нөхцөлд юу хийх гээд байгаа юм бэ гэсэн асуудал тавьсан л даа.


Тэгэхээр зэрэг ийм хоорондоо шууд уялдаагүй, Дэлхийн банк, Монгол Улсын Засгийн газартай үр дагаварынх нь асуудал дээр юмуу, хэрэгжүүлэх асуудал дээр хамтарч ажиллахад цогц, нэг хөтөлбөр болговол илүү зохимжтой байна гэж ярьсан юм байна лээ. Тийм учраас одоо байгаа хөтөлбөрүүдийг нэгдсэн нэг формулировка томъёололд оруулж хийнэ гэсэн тайлбар өгсөн юм. Тэгээд оруулж ирж байгаа юм үндсэн чиглэлд тусгаад явъя гэж. Энэ хөтөлбөрийн дараагаар нөгөө төсвийн зарлага санхүүжилтийн хэсэг дээр хийх реформ, бүтцийн өөрчлөлт, хувьчлалтай холбогдсон төрийн албаны шинэчлэлтэй холбогдсон асуудлаар Дэлхийн банк өөрийн зүгээс ямар туслалцаа дэмжлэг үзүүлж болохыг бас харах гэж байгаа гэж ойлгосон. Ийм л юм байна лээ.


С.Төмөр-Очир:
-4.Төслийн 1-р бүлгийн 3–т дараахь агуулгатай заалт нэмэх:

“Төсвийн байгууллага, ажиллагчдаас бүтээгдэхүүн худалдан авах талаар байгуулах үр дүнгийн гэрээ, түүний гүйцэтгэлд үнэлгээ хийх чадавхийг бүрдүүлнэ.” ЭЗБХ-ны ажлын хэсгийн санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 44


Татгалзсан 3


Бүгд 47

93.6 хувийн саналаар байнгын хорооны санал дэмжигдлээ.

5.Төслийн  1-р бүлгийн 4–т дараахь агуулгатай заалт нэмэх:

“Төсвийн зарлагыг бууруулах хөтөлбөрийг олон улсын банк, санхүүгийн  байгууллагатай хамтран хэрэгжүүлнэ.” УИХ-ын гишүүн Өвгөнхүүгийн санал, ТББХ дэмжсэн, ЭЗБХ дэмжээгүй. Эдийн засгийн байнгын хорооны саналыг дэмжье. 


Зөвшөөрсөн 36


Татгалзсан 11


Бүгд 47

76.6 хувийн саналаар Эдийн засгийн байнгын хорооны санал дэмжигдлээ.

6.Төслийн 1-р бүлгийн 11 дэх, арга хэмжээний 3 дахь заалтыг дараахь байдлаар өөрчлөн найруулах:

“Нийгмийн салбарт хувьчлагдах болон бүтцийн өөрчлөлт хийх байгууллагуудын жагсаалтыг  гаргаж, зохих бэлтгэлийг хангасны дараа хувьчлал болон бүтцийн өөрчлөлтийг хийнэ.” УИХ-ын гишүүн Өвгөнхүүгийн санал, ТББХ, ЭЗБХ дэмжсэн. Эдийн засгийн байнгын хорооны саналыг дэмжье. 


Зөвшөөрсөн 44


Татгалзсан 3


Бүгд 47

93.6 хувийн саналаар Эдийн засгийн байнгын хорооны санал дэмжигдлээ.

7. Төслийн  1-р бүлгийн 11–д дараахь агуулгатай заалт нэмэх:

“Нийгмийн салбарт хувьчлагдах болон бүтцийн өөрчлөлт хийгдэх байгууллагуудын үйлчилгээний чанар, хүртээмжийг бууруулахгүй байх үүднээс шалгуур үзүүлэлтүүдийг тодорхойлж, үйлчилгээ авч чадахгүй  иргэдэд дэмжлэг үзүүлэх оновчтой механизм боловсруулна.” ЭЗБХ-ны ажлын хэсгийн санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 40


Татгалзсан 8


Бүгд 48

83.3 хувийн саналаар байнгын хорооны санал дэмжигдлээ.


Очирхүү гишүүн ээ, Санхүү, эдийн засгийн яамнаас чинь нэмж тусгах санал гээд баахан юм өгч байгаа чинь юу болж байна? Битгий дундуур нь та нар ингээд бай, битгий үймүүл. Одоогийн санал хураалгах юм биш байна. Манайхан ялангуяа ажлын хэсэг, Тамгын газрынхан үнэхээр хураахгүй санал юм бол дундуур нь оруулж ирж битгий үймүүлж бай. Тараахаар бол бүр өмнө нь санал болгоод, одоо энийг чинь хүн уншаад уншаад зав байхгүй шүү дээ. Уншихаас нь өмнө санал хураалгачих юм чинь, ажлаа жаахан зохицуулж бай.

8.Төслийн 1-р бүлгийн 11 дэх арга хэмжээний 6 дахь заалтыг дараахь байдлаар өөрчлөн найруулах:

“Үндэсний тооцооны системийн статистик, мэдээллийн бодит байдлыг хангах зорилгоор мэдээ гаргах аргачлалыг боловсронгуй болгон олон улсын жишигт   нийцүүлэх, бараа, үйлчилгээний гадаад худалдаа, төлбөрийн болон олон улсын хөрөнгө оруулалтын тэнцлийг ОУВС-ийн аргачлалын дагуу бүрэн гаргах  арга хэмжээ авна.” ЭЗБХ-ны ажлын хэсгийн санал. ЭЗБХ дэмжсэн. Байнгын хорооны саналыг дэмжье. 


Зөвшөөрсөн 41


Татгалзсан 7


Бүгд 48

85.4 хувийн саналаар байнгын хорооны санал дэмжигдлээ.

 
9.Төслийн   2-р бүлгийн   1-д дараахь агуулгатай заалт нэмэх:


“Гадаад орнуудын өндөр технологи бүхий томоохон үйлдвэрүүдийг  барьж  байгуулах санал, төслүүдийг дэмжиж холбогдох арга хэмжээ авна.” Чадраа гишүүний санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 41


Татгалзсан 7


Бүгд 48

85.4 хувийн саналаар байнгын хорооны санал дэмжигдлээ.

10.Төслийн   2-р бүлгийн   2-т дараахь агуулгатай заалт нэмэх:


“Баруун болон говь, хээрийн бүсийн зарим аймагт өндөр хүчин чадалтай салхин цахилгаан станц барих төслүүдийг дэмжинэ.”УИХ-ын гишүүн Р.Цогтбаатар, Ц.Шийрэвдамба, Б.Чадраа, Б.Долгор, Ц.Дамиран, Ц.Шаравдорж, Н.Баяртсайхан нарын санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 39


Татгалзсан 8


Бүгд 47

83.0 хувийн саналаар байнгын хорооны санал дэмжигдлээ.

11.Төслийн   2-р бүлгийн    2-т дараахь агуулгатай заалт нэмэх:


“Түлш, эрчим хүчний салбарын бүтцийн өөрчлөлтийг эрчимжүүлж, хувьчлалыг эхлүүлнэ.” УИХ-ын гишүүн Х.Балсандоржийн санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 37


Татгалзсан 10


Бүгд 47

78.7 хувийн саналаар байнгын хорооны санал дэмжигдлээ.


12.Төслийн   2-р бүлгийн    3-т дараахь агуулгатай заалт нэмэх:


“Алтны уурхайнуудын  байгаль орчны нөхөн сэргээлтийн талаарх эрх зүйн зохицуулалтыг боловсронгуй болгох бодлого боловсруулна.” УИХ-ын гишүүн М.Далайхүүгийн санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 43


Татгалзсан 4


Бүгд 47

91.5 хувийн саналаар байнгын хорооны санал дэмжигдлээ.


13.Төслийн   2-р бүлгийн    5-д дараахь агуулгатай заалт нэмэх:

 
“Алтай таван богдын салбар уулсаар нүүдэллэн ирж буй хөнөөлт царцаатай  хими, биологийн аргаас гадна механик арга хэрэглэж, тэмцэх царцаа, дэвхрэгээр малын тэжээл, бусад бүтээгдэхүүн үйлдвэрлэх ажиллагааг эхлүүлнэ.”  УИХ-ын гишүүн О.Нигамет,Ч.Авдай нарын санал. БОХХБХ, ЭЗБХ дэмжсэн. Байнгын хорооны саналыг дэмжье. 


Зөвшөөрсөн 42


Татгалзсан 5


Бүгд 47

89.4 хувийн саналаар байнгын хорооны санал дэмжигдлээ.

14.Төслийн   2-р бүлгийн 5-д дараахь агуулгатай заалт нэмэх:

 “Малын даатгалын хуулийг батлан гаргана.” УИХ-ын гишүүн Ц.Шийрэв-дамбын санал. БОХХБХ, ЭЗБХ дэмжээгүй. УИХ-ын гишүүн Ц.Шийрэвдамба цөөнх болсон

Ц.Шийрэвдамба:
-Засгийн газрын үйл ажиллагааны мөрийн хөтөлбөрт малын даатгалын хуулийг батлан гаргаж хэрэгжүүлнэ гэсэн заалт байгаа юм. Энэ дагуу 2000 онд Малын даатгалын хуулийн Засгийн газраас өргөн баригдаж хурлаар хэлэлцэгдсэн. Ингээд УИХ-аас Засгийн газарт тодорхой үүрэг, чиглэл өгсөн л дөө. Тэгээд одоо энэ хуулийг миний хувьд гэхэд Малын даатгалын хуулийг 3 жил сонгогчдоосоо санал авч байгаа. Баянхонгорчууд болохоор малыг даатгуулах нь зүйтэй юм байна, хээлтэгч, хээлтүүлэгч малаа даатгуулчихвал боломжийн юм байна, бүгдийг нь бас хүндрэл учрах юм байна гээд баахан санал аваад бэлтгэчихсэн байж байгаа.


Тийм учраас энийг нэг тийш нь, Санхүү, эдийн засгийн яамтай яриад байхад энэ даатгал явахгүй юм байна, их хүнд юм байна, энийг даадаг их өндөр хувьтай даатгал бий болох нь гэсэн зүйл яриад байдаг юм байна лээ. Энийг ямар ч байсан Засгийн газрын мөрийн хөтөлбөрт тусгагдсан асуудлыг нэг хэлэлцээд, ер нь гаргаж болдоггүй бол болдоггүйг нь нэг хэлээд, үгүй бол болдог бол хуулиа гаргачихмаар байна. Тийм учраас Үндсэн чиглэлд энэ асуудлыг тусгаж оруулж байгаа юм. Ер нь байгалийн гамшигт үзэгдлийн аюул их нөмөрч байгаа шүү дээ. Энэ жилийн байдал ч гэсэн их хүнд байгаа. Ер нь цаашдаа даатгалын системд орж байж л бид нар хохирлыг нь сааруулах, арилгах ийм арга хэмжээг хэзээ нэгэн цагт хийх л ёстой гэж би үзэж байгаа юм.


С.Төмөр-Очир:
-Эсрэг саналтай хүн байна уу? Дамиран гишүүн.


Ц.Дамиран:
-Шийрэвдамба гишүүний энэ саналыг ажлын хэсэг дээр ярьсан мөн Эдийн засгийн байнгын хорооны хуралдаан дээр хэлэлцсэн. Тэгэхээр энэ үндсэн чиглэлд малын даатгалын тогтолцоог бий болгоно гээд орчихсон байгаа юм л даа. Тийм учраас хууль гаргаад яана, ямар ч байсан орсон учраас. Заавал хууль гаргана гэж. Ер нь бид нар зарчмын хувьд тохирсон шүү дээ. Ерөөсөө үндсэн чиглэлд тийм хууль гаргана, ийм хууль гаргана гэдгийг оруулахаа больё. Ерөнхий тогтолцоогоо авч явъя гэдэг ийм утга санаагаар дэмжээгүй юм.

С.Төмөр-Очир:
-Шийрэвдамба гишүүний өөрийн санал ер нь судалж шийдвэрлэе гэсэн болохоос, хууль гаргая гэж хатуу хэлчих зовлонтой гэж. Сүүлд нь хатуу хэлчихээр бид нар хэлэлцэж байгаад гаргахаа байчих юм бол нэг юм тасарсан болчихно. Ингэж цөмөөрөө ойлгож байгаа юм байна. Ингээд Эдийн засгийн байнгын хорооны саналыг дэмжье гэдгээр санал хураалт явуулъя.


Зөвшөөрсөн 31


Татгалзсан 16


Бүгд 47

66.0 хувийн саналаар байнгын хорооны санал дэмжигдлээ.

15.Төслийн 2-р бүлгийн 7-д дараахь агуулгатай заалт нэмэх:

 
“Хүнсний ногоо, жимс, жимсгэнэ хадгалах, боловсруулах үйлдвэрлэл эрхлэх, тээвэрлэх сүлжээ байгуулахыг дэмжих асуудлаар гадаад улс оронтой хамтран  ажиллана.” УИХ-ын гишүүн Л.Даваацэдэвийн санал. БОХХБХ, ЭЗБХ дэмжээгүй. Бид нар бас бодох хэрэгтэй. Гадаад улс оронтой хамтран ажиллана гэхээр хамтран ажиллах улс орноо олоогүй бол тийм юм тавьчихаар Даваацэдэв бид хоёр олж чадахаа байчихвал энэ Их Хурлаар баталсан юм уначихна шүү дээ. Эдийн засгийн байнгын хорооны саналыг дэмжье. 


Зөвшөөрсөн 41


Татгалзсан 6


Бүгд 47

87.2 хувийн саналаар байнгын хорооны санал дэмжигдлээ.

16.Төслийн  2-р бүлгийн 8-д дараахь агуулгатай заалт нэмэх:

 
“Улаанбаатар хотын орон сууцны хорооллын доторхи автозамыг засч сайжруулахад  дэмжлэг  үзүүлнэ.” УИХ-ын гишүүн Ц.Баасанжавын санал. ТББХ, ЭЗБХ дэмжсэн. Байнгын хорооны саналыг дэмжье. 


Зөвшөөрсөн 40


Татгалзсан 6


Бүгд 46

87.0 хувийн саналаар байнгын хорооны санал дэмжигдлээ.

17.Төслийн 2-р бүлгийн 8-д дараахь агуулгатай заалт нэмэх:

 
“Улаанбаатар хотын гэр  хороололд  халуун   ус барихад улсын төсвөөс дэмжлэг  үзүүлнэ.” УИХ-ын гишүүн Ц.Баасанжавын санал, ТББХ, ЭЗБХ дэмжсэн. Байнгын хорооны саналыг дэмжье. 


Зөвшөөрсөн 35


Татгалзсан 12


Бүгд 47

74.5 хувийн саналаар байнгын хорооны санал дэмжигдлээ.

18.Төслийн 2-р бүлгийн 9 дэх арга хэмжээний  2 дахь заалтыг дараахь байдлаар өөрчлөн найруулах:


“Монголд зочлох жил болгохтой уялдуулан олон улсын нислэгийн тоог нэмэгдүүлэх, нислэгийн шинэ чиглэл нээх, Даланзадгадын онгоцны буудлын буух, хөөрөх зурвасыг хатуу хучилттай болгох зураг төсвийг хийж, ажлыг эхлүүлэх, Ханхын онгоцны  буудлын  шороон зурвасыг сайжруулах, нислэгийн  удирдлагын тоног төхөөрөмжийг суурилуулах арга хэмжээ авна.” УИХ-ын  гишүүн  Б.Долгор, Ц. Дамиран нарын санал, ХЗБХ, ЭЗБХ дэмжсэн. Эдийн засгийн байнгын хорооны саналыг дэмжье. 


Зөвшөөрсөн 37


Татгалзсан 10


Бүгд 47

78.7 хувийн саналаар байнгын хорооны санал дэмжигдлээ.

 
19.Төслийн 2-р бүлгийн 9-д дараахь агуулгатай заалт нэмэх:

“Шивээ-Овоогийн нүүрсний уурхайн техникийн шинэчлэлтийг дуусгаж, орон  нутгийн  нүүрсний уурхайнуудыг  шинэчлэхэд дэмжлэг үзүүлнэ.” УИХ-ын гишүүн Ц.Дамирангийн санал.ЭЗБХ дэмжсэн. Байнгын хорооны саналыг дэмжье. 


Зөвшөөрсөн 37


Татгалзсан 9


Бүгд 46

80.4 хувийн саналаар байнгын хорооны санал дэмжигдлээ.


20. Төслийн  3- р бүлгийн  1-д дараахь агуулгатай заалт нэмэх:

“Улаанбаатар хотын гэр хорооллын усан хангамжийг сайжруулах арга хэмжээг хэрэгжүүлж  дуусгана.” УИХ-ын гишүүн Ц.Дамирангийн санал, ЭЗБХ дэмжсэн. Байнгын хорооны саналыг дэмжье. 


Зөвшөөрсөн 35


Татгалзсан 11


Бүгд 46

76.1 хувийн саналаар байнгын хорооны санал дэмжигдлээ.


21. Төслийн  3- р бүлгийн  1-д дараахь агуулгатай заалт нэмэх:

“16 аймгийн   71  сум, Нийслэлийн  зарим хороог нийтийн халуун  устай болгох ажлыг зохион байгуулна.”УИХ-ын гишүүн Ц.Дамирангийн санал, ЭЗБХ дэмжсэн. Байнгын хорооны саналыг дэмжье. 


Зөвшөөрсөн 30


Татгалзсан 16


Бүгд 46

65.2 хувийн саналаар байнгын хорооны санал дэмжигдлээ.

22. Төслийн  3- р бүлгийн  1-д дараахь агуулгатай заалт нэмэх:

           “Орон сууц барих санг бүрдүүлж иргэдийн орон сууцны хангамжийг сайжруулах арга хэмжээ  авна. “ УИХ-ын гишүүн Ц.Дамирангийн санал, ЭЗБХ дэмжсэн. Байнгын хорооны саналыг дэмжье. 


Зөвшөөрсөн 39


Татгалзсан 7


Бүгд 46

84.8 хувийн саналаар байнгын хорооны санал дэмжигдлээ.

23. Төслийн  3- р бүлгийн  1-д дараахь агуулгатай заалт нэмэх:

           ”Монгол  Улсын хөгжлийн хэвтээ болон босоо гол тэнхлэгүүдийн авто замыг үргэлжүүлэн барина. Үүнд:

           - босоо тэнхлэгийн  Налайх-Майньт,  Ховд-Улаангом-  Хандгайт, Ховд –Булган-Ярантын  хатуу хучилттай замыг үргэлжлүүлэн барина, 

           - Лүн-Дашинчилэнгийн хатуу хучилттай  замыг  хэсэгчлэн  барьж эхэлнэ. 

           -  Эрдэнэ-Багануурын авто  замыг  барьж  дуусгана.

           - Арвайхээр-Баянхонгор-Говь-Алтай–Ховдын чиглэлийн  сайжруулсан замыг ашиглалтанд оруулна. 

           - Эрдэнэт –Булган - Мөрөнгийн чиглэлийн хатуу хучилттай замыг барьж эхлэнэ.

- Завхан аймгийн Буянт, Сархайрхан, Хөвсгөл аймгийн Идэрийн гол,  Булган аймгийн Хануйн гол, Сэлэнгэ аймгийн Зүүнбүрэн, Хэнтий  аймгийн Хөмүүлтэй, Ховд аймгийн Шургын голын гүүрийг ашиглалтанд оруулна.” УИХ-ын гишүүн Ц.Дамирангийн санал, ЭЗБХ дэмжсэн. Байнгын хорооны саналыг дэмжье. 


Зөвшөөрсөн 33


Татгалзсан 13


Бүгд 46

71.7 хувийн саналаар байнгын хорооны санал дэмжигдлээ.

 
24. Төслийн  3- р бүлгийн  1-д дараахь агуулгатай заалт нэмэх:

“Халх голын чиглэлээр Мянганы   зам хил    давах Нөмрөг-Аршаантын боомт нээх газарт  замын  ажил  эхлүүлнэ.” УИХ-ын гишүүн Д.Базарсадын санал, ХЗБХ дэмжсэн, ЭЗБХ  дэмжээгүй. Түрүүнийх дээр Шийрэвдамбыг цөөнх болно гээд биччихсэн байсан. Базарсадыг бичээгүй байна. Үг хэлбэл бүр унана даа.


Д.Базарсад:
-Тэртээ тэргүй уначихаад байгаа л даа. Энийг бас тайлбарлах хэрэгтэй л дээ. Монгол Улс 5 бүстэй байгаа. 4 бүс нь замын ажил эхэлчихсэн. Зүүн бүс ерөөсөө эхлээгүй байгаа байхгүй юу.


Хоёрдугаарт, Хятадын тал хил хүртэл замаа тавьчихсан байгаа юм. Хил хүртэл бүр яг. Тэнд бид гүүрээ бариад наашаа замаа тавихаа эхлүүлье гээд. Аль бартаатай газар эхэлж байгаа гээд Жигжид сайд сайхан тайлбарласан л даа. Халх голын сав газар чинь цагт 30 км явдаг тийм газар, бартаатай газар. Тэрэнтэй харгалзаад зам эхлүүлье гэж байгаа шүү дээ. Хотя бы нэг 10 км. Үгүй дээ 3 км. Энийг та бүхэн дэмжиж өгөөчээ гэж хүсэх байна.


С.Төмөр-Очир:
-Базарсадын эсрэг санал хэлэх хүн байна уу? 


Ц.Дамиран:
-Бид нар ажлын хэсэг дээр яриад саяны тэр нэр заагаад байгаа объектуудад 2003 оны төсвийн төлөвлөгөөнд мөнгө нь суучихсан байгаа юм. Санхүүгийн эх үүсвэр нь шийдэгдэхээр байгаа юм. Яг тэр Нөмрөгийн гол чиглэлийн юу тусгагдаагүй юм байна лээ. Замын сангийн 2003 оны төлөвлөгөөнд. Тийм учраас оруулаагүй.


Хоёрдугаарт, бид нар ерөнхийдөө Мянганы зам гээд төвөөсөө тал тал тийш нь явуулъя гэсэн ийм үзэл баримтлалтай байгаа учраас дэмжигдээгүй юмаа, уучлаарай.


С.Төмөр-Очир:
-Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 21


Татгалзсан 26


Бүгд 47


55.3 хувийн саналаар байнгын хорооны санал дэмжигдсэнгүй.


Хамгийн гол нь энэ дараагийн хэлэлцүүлэгт орж ирнэ. Мөнгөгүй юм тавина гэдэг бол бүтэхгүй л юм тавьж байгаа гэсэн үг шүү дээ. Дараагийнхаа байнгын хорооны хурал дээр яриарай.

 
25. Төслийн  3- р бүлгийн  2-д дараахь агуулгатай заалт нэмэх:

            “Эрдэнэт үйлдвэрийн үйл ажиллагаанаас хүрээлэн буй орчинд үзүүлж буй сөрөг нөлөөлөл / хүн, амьтан, ургамал, ус гэх мэтэд/ -ийг тогтооно” УИХ-ын гишүүн  Ч.Раднаагийн санал.БОХХБХ ,ЭЗБХ дэмжээгүй.Ч.Раднаа гишүүн цөөнх болсон байна. Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 32


Татгалзсан 14


Бүгд 46


69.6 хувийн саналаар байнгын хорооны санал дэмжигдлээ.

26.Төслийн 3- р бүлгийн  2-ын Тусгай хамгаалалттай газар нутгийн сүлжээг өргөжүүлэх гэсэн  хэсэгт “ Зэд, Бүтээл, Бүрэн, Ханжаргалант, Намнангийн нуруу” гэсэн нэрүүдийг нэмж  оруулах.УИХ-ын гишүүн  Ч.Раднаагийн санал, БОХХБХ, ЭЗБХ дэмжээгүй, Ч.Раднаа гишүүн цөөнх болсон байна.

Ч.Раднаа:
-Энэ судлагдаад материал нь бэлэн болчихсон, үлдчихсэн юм байна лээ. Мөнгө төгрөг гээд байх юм байхгүй. Энийг дэмжээд л болох юм. Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 25


Татгалзсан 21


Бүгд 46

54.3 хувийн саналаар байнгын хорооны санал дэмжигдлээ.

 
27.Төслийн 3- р бүлгийн  2 дахь арга хэмжээний 3 дахь заалтыг дараахь байдлаар өөрчлөн найруулах:  

 
“Газрын тухай болон Монгол Улсын иргэнд газар өмчлүүлэх тухай багц хуулиудын хэрэгжилтийг эрчимжүүлж, газрыг зурагжуулах, баталгаажуулах ажилд түлхүү анхаарна.” ЭЗБХ-ны ажлын хэсгийн санал, ЭЗБХ дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 42


Татгалзсан 6


Бүгд 48


87.5 хувийн саналаар байнгын хорооны санал дэмжигдлээ.

28. Төслийн 3- р бүлгийн  3-т дараахь агуулгатай заалт нэмэх:

“Ил задгай усны төлөв байдал, инженерийн хийцтэй худаг, услалтын системийн техникийн үзлэгийг тухайн орон нутгийн төрийн болон мэргэжлийн байгууллагын хүчээр явуулж, дүнг 1990 онтой зэрэгцүүлэн гаргана.” УИХ-ын гишүүн М.Далайхүү, Л.Даваацэдэв нарын санал, БОХХБХ ,ЭЗБХ дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 44


Татгалзсан 5


Бүгд 49

89.8 хувийн саналаар байнгын хорооны санал дэмжигдлээ.  

29.Төслийн 3- р бүлгийн  3-т дараахь агуулгатай заалт нэмэх:

“Орон нутгийн хүч нөөцийг ашиглан бололцоотой сумдад бороо, цас, гол мөрөн, булаг шандны усыг тогтоон барих замаар хиймэл нуур, цөөрөм, усан сан байгуулах туршилт явуулж, усалгаатай газар тариалан хөгжүүлэх хөтөлбөр боловсруулна.” УИХ-ын гишүүн М.Далайхүү, Л.Даваацэдэв, С.Батболд нарын санал, БОХХБХ ,ЭЗБХ дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 45


Татгалзсан 3


Бүгд 48

93.8 хувийн саналаар байнгын хорооны санал дэмжигдлээ.

30.Төслийн 4-р бүлгийн 2-т дараахь агуулгатай заалт нэмэх:

 
“Сургалт үйлдвэрлэлийн төвүүдийн сургалтын техник хэрэгслийг зээл тусламж, нийгмийн салбарын хувьчлалтай уялдуулан шинэчилж, өргөтгөх чиглэл баримталж ажиллана” УИХ-ын гишүүн Н.Содномдоржийн санал, НББХ, ЭЗБХ дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 40


Татгалзсан 8


Бүгд 48

83.3 хувийн саналаар байнгын хорооны санал дэмжигдлээ.

31.Төслийн 4-р бүлгийн 2-т дараахь агуулгатай заалт нэмэх:

“Хүүхдийн номын ордон байгуулж, ажиллуулах бэлтгэлийг хангана.”УИХ-ын гишүүн Н.Гэрэлсүрэнгийн санал, ЭЗБХ дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 39


Татгалзсан 9


Бүгд 48

81.3 хувийн саналаар байнгын хорооны санал дэмжигдлээ.

32.Төслийн 4-р бүлгийн 3 дахь арга хэмжээний 4 дэх заалтыг дараахь байдлаар өөрчлөн найруулах:

 
“Хөдөөгийн хүн эмнэлгийн барилгыг засварлах, нийслэл, аймаг, сумын  эмнэлгийн тоног төхөөрөмж, түргэн тусламжийн автомашины   паркийг шинэчлэх ажлыг  үргэлжлүүлэн хэрэгжүүлнэ.”  УИХ-ын гишүүн Н. Содномдорж, ЭЗБХ-ны ажлын хэсгийн санал, НББХ,ЭЗБХ дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 40


Татгалзсан 8


Бүгд 48

83.3 хувийн саналаар байнгын хорооны санал дэмжигдлээ.

33.Төслийн 4-р бүлгийн 8-т дараахь агуулгатай заалт нэмэх:


“Хүн амын доторх орлогын ядуурлыг бууруулах асуудлыг бүх шатны төр, засгийн байгууллагуудын ажлын үр дүнгийн шалгуур болгоно.” УИХ-ын гишүүн Д.Арвины санал, ЭЗБХ дэмжсэн.


Т.Очирхүү:
-Арвин гишүүн ер нь ядуурлыг бууруулах асуудлыг бүх шатны төрийн байгууллагуудын… ер нь ийм юм. Төсвийн байгууллагын менежмент санхүүжилтийн хуулиар бүх шатны төр засгийн байгууллагууд УИХ-аас Засгийн газартайгаа, Засгийн газрын гишүүдтэйгээ эхлээд ажлын үр дүнгийн гэрээ байгуулна. Тэнд үр дүнгийн гэрээ байгуулж санхүүжилтээ хийнэ, бүтээгдэхүүн. Тэгэхээр зэрэг энэ бүтээгдэхүүн дотор төр засгийн байгууллагуудаас худалдаж авах бүтээгдэхүүн дотор түвшин, түвшиндээ худалдаж авах бүтээгдэхүүний нэг хэсэг нь ядуурлыг бууруулах асуудал байх нь зүйтэй гэсэн саналыг тавьсан юм. Тэгэхээр Эдийн засгийн байнгын хорооны гишүүд юу гэж үзсэн бэ гэхээр ерөнхийдөө ядуурлын 3 компанент бүрэлдэхүүнээс боловсролын, эрүүл мэндийн чиглэлийн асуудал нь харьцангуй Монгол Улсад зохистой түвшинд бас гайгүй байгаа учраас гол бид нарын анхаарах зүйл бол ерөөсөө орлогын ядуурлын асуудал үлдэж байгаа.


Тэгээд энэ орлогын ядуурлыг нь төсвийн байгууллагын менежмент санхүүжилтийн хуулийг хэрэгжүүлэх явцдаа шалгуур үзүүлэлт болгоод оруулчихъя гэж орж ирж байгаа юм. Арвин гишүүний санал бол ерөнхийдөө ядуурлын асуудал байсан. Тэгээд дотоод элементүүдээр задалчихсан юм. Боловсрол, эрүүл мэнд хоёр нь бүтэмжтэй болж байгаа. Нямдаваа сайдын шугамаар санхүүжилтээ хийгээд явчих байх. Боловсрол нь Цанжид сайдын шугамаар хийгээд явчих байх, орлогын ядуурлын хэсэг дээр Батбаяр сайд бас байж байна, энэ чиглэлээр нийгмийн хамгааллын сайд байна. Батбаяр сайд бол бүх шатны орон нутгийн засаг захиргаатай санхүүжилтээ хийхдээ энийг шалгуур үзүүлэлт болгоод оруулаачээ гэж байгаа юм. Санхүүжилтийн үр дүнг тэгж тооцох ёстой.


Ж.Бямбадорж:
-Өнөөдөр орлого нэмэгдүүлэх хэд хэдэн арга байгаа шүү дээ. Тэр дотор мэдээжийн хэрэг өөрсдөө жижиг бизнес эрхлэх, тэр хөрс суурь бүрдээгүй байгаа. Зээл банк, бид зөндөө л ярьдаг шүү дээ. Цалин нэмж жаахан орлого нэмж байгаа, тэрнийгээ бид нар нөгөөх хязгаарлагдмал эх үүсвэр дотроо л харж байгаа шүү дээ. Ингээд бүр бүх шатны ажлыг энүүгээр дүгнэнэ гэвэл өнөөдрийн бид ийм эдийн засагтайгаа харсаар байж, мэдсээр байж тэгээд ийм юм дүгнэнэ гэвэл юу л болох бол доо. Энэ ер нь олон л юм гарна л даа, улам л хэцүүдээд байгаа шүү дээ. 3, 4 жилийн зуд, ган чинь улам л хэцүү байдал руу оруулаад байгаа шүү дээ.


Д.Арвин:
-Өнөөдөр хүн төрөлхтөн дэлхийд байгаа бүх засаг төрийн ажлыг үнэлэхдээ тэр орны хэдэн зам, хэдэн сайн хөгжлөөр нь сайн ярьдаггүй байх. Тэр орны хүний амь амьжиргааны түвшинээр тэр орны засаг төрийг үнэлдэг ийм систем дэлхийд бий болчихоод байгаа шүү дээ. Барууны бүх соёлтой орнууд ард түмнийхээ амьдралыг дээшлүүлэх талаар төр засгийн бодлого маш их чиглэгдэж байна. Манайх энэ талд маш муу ажиллаж байгаа гэдгийг та бид өөрсдөө мэдээд байгаа шүү дээ. Тэгэхээр сумын Засаг дарга, аймгийн дарга, дүүргүүдийн дарга нар чинь хот тохижилт хийх, ямар нэг ажил хийх болохоор бүгдээрээ хөрөнгө мөнгө уралдуулж гаргаж хийгээд байдаг, ард түмний аж амьдралыг сайжруулах талаараа тэр Засаг дарга яагаад юм бодож, сэдэж чаддаггүй юм. Засаг дарга нараас асуухаар тэр нэг ядуурлыг бууруулах хүн л ажиллаж байгаа, бараг надад хамаагүй. Би хог, цасаа цэвэрлэнэ гээд цэргийн хувцас өмсөөд Засаг дарга нар ажиллаж байгаа шүү дээ. Ингээд бид яагаад энэ бүх шатны Засаг дарга нар ард түмнийхээ амьдралыг сайжруулахад тархи юугаа ажиллуулж чадахгүй байгаа юм.


Тийм учраас энийг манай төр засгийн бүх шатны байгууллагын дарга нарын гол асуудал энэ байх болов уу гэж бодож байгаа. Тэгээд ч бидний сонгуулийн мөрийн хөтөлбөрт чинь ядуурлаас гаргана гэж бид хэлсэн юмуу,хэлээгүй юмуу? Би эийг гайхаад байгаа. Энэ чинь бидний гол ажил байгаа шүү дээ. Энэний төлөө бид төсөвт тусгахгүйгээр хийх өчнөөн ажил байгаа. Энийг бид чиглүүлэх л ёстой гэж бодож байна.


С.Төмөр-Очир:
-Одоо олон үгээр яахав. Ерөнхийдөө ойлгомжтой. Гишүүд санал өгөхдөө бодоорой. Энийг хамгийн гол нь…

Ж.Бямбадорж:
-Ядуу байлгаад байя гэсэн үг биш шүү дээ. Бодит байдал бүх юмаа хараач гэсэн.


С.Төмөр-Очир:
-Бүх үзүүлэлтүүдийг үндсэн чиглэлд бид нар ажлыг дүгнэдэг бүх үзүүлэлтийг гаргаж тавих гэж байгаа бол нэг өөр. Нэг үзүүлэлтийг нь гаргаад тавьчихдаг, бусад үзүүлэлтээрээ их сайн мөртлөө байгал орчны ч юмуу, гаднын нөлөөллөөс болоод энэ үзүүлэлт нь жаахан тааруухан гарчихвал гол үзүүлэлт бол үндсэн чиглэлд орсон үзүүлэлт муу учраас чиний ажил муу гэх л юм болчихож магадгүй л дээ. Тэгэхдээ Арвингийн хэлж байгаа санааг ойлгож байна. Бид нар тэр лүү чиглүүлэх ёстой. Засаг дарга нар энэ рүү бүх ажлаа чиглүүлэх ёстой. Тэгэхдээ үндсэн чиглэлд нэг үзүүлэлтийг нь аваад шалгуур гээд хэлчихээр их зовлонтой байж магадгүй л байх. Тэгэхдээ та нар өөрсдөө мэдээрэй. Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 18


Татгалзсан 29


Бүгд 47


61.7 хувийн саналаар байнгын хорооны саналыг хүлээж авсангүй.

 
34.Төслийн 4-р бүлгийн 10 дахь зорилтыг “Соёлын төвийн засвар тохижилтын ажлыг өргөжүүлж, үйл ажиллагааг сэргээж, үйлчилгээний хүрээг өргөжүүлнэ” гэж  өөрчлөн найруулах, УИХ-ын гишүүн Н.Содномдорж, Л.Одончимэд, Г.Нямдаваа,Д.Оюунхорол нарын санал, НББХ, ЭЗБХ дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 43


Татгалзсан 5


Бүгд 48



89.6 хувийн саналаар байнгын хорооны санал дэмжигдлээ.


Завсарлах цаг болж байгаа юм байна. Би өмнө нь эцсийн найруулга сонсгоё. 35 дахь саналаас эхлэн үдээс хойш санал хураая. Монгол Улсын нэгдсэн төсвийн тухай гэж өчигдөр баталсан хууль бий. Энэний эцсийн найруулга та бүхэнд тарсан байгаа. Эцсийн найруулгыг сонсоод үдээс хойш батлах юм чинь энэ хуулийн дагуу явах учраас ёсчлох ёстой. Эцсийн найруулга дээр саналтай гишүүн байна уу? Цэвээнжав, Далайхүү, Жасрай гишүүд байна.


Д.Цэвээнжав:
-Энэ дээр найрлагын шинж чанартай ганцхан зүйл байна. Өчигдөр бид жаахан ярьж санал хурааж байгаад оруулсан, 9.3-р заалтан дээр эрүүл мэндийн даатгалын шимтгэлийн орлого гээд илүү юм оруулчихаад байна л даа. Ерөөсөө нийгмийн даатгалын шимтгэлийн орлого нь гээд явчих.Тэгэхээр одоо бол энийг нийгмийн даатгалын шимтгэлийн орлого нь улсын төсвийн орлого байна гээд хэлчихнэ. Дунд нь байгаа шимтгэл болон эрүүл мэндийн даатгалын гэдэг 5 үгийг аваад хаячих юм байна.


М.Далайхүү:
-10.1.3 чинь суманд орохоор тохирсон шүү дээ. Энэ яагаад эндээ байж байгаа юм бэ? Газрын төлбөр сумандаа байна, автотээврийн болон өөрөө явагчийнх нь аймаг, нийслэлдээ байна гэж тохироод санал хураалгасан шүү дээ. Энэ яагаад эндээ явж байгаа юм бэ?


П.Жасрай:
-Миний ёстой редакц даа. Эцсийн редакцийг 2002 оны 11 сарын 21-нд бид сонсож байдаг. Хууль 11-р сарын 20-ноос буюу өчигдөрөөс нэг өдрийн өмнө мөрдөгдөж байдаг. Энийг зүгээр нэг цаасан дээрээ засчих ёстой юм. 25-наас гээд явчихсан ч яадаг юм.


С.Төмөр-Очир:
-Энэ хууль ёсчилсны дараагаар бид нар Төсвийн хуулиа батлах ёстой юм. Эсвэл эцсийн найруулгаа өчигдөр уншсанаар тооц, эсвэл за ер нь бараг тэр нь дээр байх даа. Тэрнийг Тамгын газар хий. Ингээд эцсийн найруулга сонслоо.


А.Шагдарсүрэн:
-3.3. дээр орон нутгийн төсөв нь аймаг нийслэлийн төсвөөс, аймаг, нийслэлийн төсөв нь сум дүүргийн төсвөөс бүрдэнэ гэчихжээ. Орон нутгийн төсөв нь аймаг, нийслэлийн төсвөөс гэдэг нь илүү болоод байгаа байхгүй юу. Дээр нь 3.2.2-т нь аймаг, нийслэл, сум, дүүргийн Засаг даргын бүрдүүлэн зарцуулах төсвийг орон нутгийн төсөв гэнэ гэчихээд. Тэгсэн мөртлөө 3.3 дээр нь аваачаад орон нутгийн төсөв нь аймаг, нийслэлийн төсвөөс, аймаг нийслэлийн төсөв нь сум, дүүргийн төсвөөс бүрдэнэ гэчихэж байгаа юм. Тэгэхээр тэр орон нутгийн төсөв нь аймаг, нийслэлийн төсвөөс гэдгийг нь аваад хаячихмаар юм харагдаад байна.


С.Төмөр-Очир:
-Дээдэх чинь юу гэхээр Засаг даргын бүрдүүлэн зарцуулж байгаа гэхээр Засаг дарга чинь өөрөө ямар төсөв яахав гэдэг нь доор нь хэлчихсэн байна шүү дээ. Тэрнийг үзээрэй. Тэгэхдээ нэг их агуулгын хувьд шаардлагагүй юм шиг байна. Ингээд эцсийн найруулга сонслоо.






ЗАВСАРЛАГА

С.Төмөр-Очир:
-35.Төслийн 4-р бүлгийн 12 дахь   арга хэмжээний  4 дэх хэсэгт … “хяналтад авах” гэсний дараа “мэргэжлийн сургалтад хамруулах, амьдралд бэлтгэх” гэж нэмэх.УИХ-ын гишүүн Х.Жекейгийн санал, НББХ, ЭЗБХ дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 42


Татгалзсан 2


Бүгд 44

95.5 хувийн саналаар байнгын хорооны санал дэмжигдлээ.

 
36.Төслийн 4-р  бүлгийн  12-т  дараахь агуулгатай заалт нэмэх:


“Эдийн засгийн өсөлтийг хангаж, ядуурлыг бууруулах  асуудлаар стратегийн бодлогын баримт бичиг  гаргаж  хэрэгжүүлэх арга хэмжээ  авна.” ЭЗБХ-ны ажлын хэсгийн санал, Эдийн засгийн байнгын хорооны саналыг дэмжье гэдгээр санал хураалт явуулъя.


Энэ юун нэг их олон бичиг баримт болоод явчихваа. Энэ чинь бид нар батлаад Азийн хөгжлийн банкнаас ядуурлыг бууруулах өсөлтийг хангах хөтөлбөр батлаад энэ чинь бүр соёрхон баталчихсан биз дээ. Тэгээд дахиад ямар ийм баримт бичиг гарч ирэх гээд байна.


Ж.Жаргалсайхан:
-Ядуурлыг бууруулах стратегийн завсарын баримт бичиг гэж Дэлхийн банктай тохирч баталсан баримт бичиг байгаа. Энийг бүрэн хэмжээний баримт бичиг болгож боловсруулж байгаа юм. Энэ ирэх оны 3 сард Дэлхийн банкны захирлуудын зөвлөлөөр батлагдах ёстой. Энэ ядуурлыг бууруулах стратегийн бүрэн хэмжээнийхээ баримт бичгийг бид нар эдийн засгийн өсөлтийг хангаж, ядуурлыг бууруулах стратеги гэсэн ийм нэртэй болгож байгаа юм. Ядуурлыг бууруулах стратегийн завсрын баримт бичгийг өнгөрсөн жил батлаад хэрэгжүүлж байгаа. Үүнийг бүрэн хэмжээний баримт бичиг боловсруулах ажиллагаа одоо явагдаж байгаа юм.


Энийгээ ядуурлыг бууруулах стратегийн баримт бичиг гэж нэрлэхгүйгээр эдийн засгийн өсөлтийг хангаж ядуурлыг бууруулах гэсэн нэртэй болгож боловсруулж байгаа. Энэ 2003 оны 1-р улиралд Дэлхийн банкны захирлуудын зөвлөлөөр батлагдаад дараагаар нь бид нар Дэлхийн банктай энэ хөтөлбөрийг хэрэгжүүлэх хүрээнд холбогдох төслүүдийг хэрэгжүүлэх юм. Тийм учраас энэ саналыг оруулж байгаа юм. 


П.Жасрай:
-Энэ ажлын хэсгийнхний энэ ч аргагүй л байх. Гэхдээ түрүүхэн бас нэг санал хураачихсан шүү дээ. Төсөөтэй. Энэ хоёрыгоо нэгтгээд нэг болгочихвол болохгүй юу нэгдүгээрт. Хоёрдугаарт, яг энэний чинь оронд нэг өгүүлбэр явж байсан алга болчихож. Аймгуудад бөөний худалдаа зохион байгуулна гэсэн үг энд нэг яригдаад, Эдийн засгийн байнгын хороон дээр Шаравсамбуу оруулаад тэгээд орохоор болчихсон байсан хаягдсан шиг байна. Та нар бололцоо байвал тэр түрүүн ярьчихсан юмыг 3 дахь хэлэлцүүлгэндээ энийг нэг шургуулаад нэг газар зохион байгуулчихвал сайн байна. Наадах чинь тэртээ тэргүй мөнгө нь төсөвт 100 сая төгрөг бий. Тэгээд мөнгөний бодлогоор бас яригдсан шүү дээ. Би тэрнийг л хэлэх гэсэн юм.


С.Төмөр-Очир:
-Жасрай гуай зальдиж өөрийнхөө саналыг оруулж байна шүү. Шал өөр юм яриад явчихаж байна. Санхүү, эдийн засгийн яамныхны саналыг сонслоо. Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 37


Татгалзсан 8


Бүгд 45


82.2 хувийн саналаар байнгын хорооны санал дэмжигдлээ.

37.Төслийн 4-р бүлгийн  13 дахь арга хэмжээний 3 дахь хэсгийн …“зээл олгох” гэсний дараа “журмын заалтыг боловсронгуй болгох” гэж нэмэх. УИХ-ын гишүүн Н.Содномдоржийн санал, НББХ , ЭЗБХ дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 39


Татгалзсан 6


Бүгд 45

86.7 хувийн саналаар байнгын хорооны санал дэмжигдлээ.

38.Төслийн 4-р бүлгийн  13 дахь арга хэмжээний 10 дахь заалтыг дараахь байдлаар өөрчлөн найруулах:

 
“Албан бус хөдөлмөр эрхлэлтийн талаар  үндсэн чиглэл боловсруулж  хэрэгжүүлнэ.”УИХ-ын гишүүн Н.Содномдоржийн санал, НББХ, ЭЗБХ дэмжсэн,  Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 40


Татгалзсан 5


Бүгд 45

88.9 хувийн саналаар байнгын хорооны санал дэмжигдлээ.

39.Төслийн 4-р бүлгийн  13 дахь  арга хэмжээний 16 дахь хэсгийн …“97” гэснийг  “100”  болгож   өөрчлөх,УИХ-ын гишүүн Н.Содномдоржийн санал, НББХ, ЭЗБХ дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 38


Татгалзсан 7


Бүгд 45

84.4 хувийн саналаар байнгын хорооны санал дэмжигдлээ.

40.Төслийн 4-р бүлгийн 15-д  дараахь агуулгатай заалт нэмэх:


“Төрийн албан хаагч, тэдгээрийн цалингийн мэдээллийн сүлжээг байгуулж төрийн сангийн мэдээллийн сүлжээтэй холбоно.”ЭЗБХ-ны ажлын хэсгийн санал, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 39


Татгалзсан 7


Бүгд 46


84.8 хувийн саналаар байнгын хорооны санал дэмжигдлээ.

41.Төслийн 4-р бүлгийн 16-д дараахь агуулгатай заалт нэмэх:


“Эрчимжсэн МАА-д аажмаар шилжих хүрээнд малчдын хамтран хөдөлмөрлөх чадавхийг бүрдүүлэхэд дэмжлэг үзүүлнэ” ЭЗБХ-ны ажлын хэсгийн санал, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 39


Татгалзсан 7


Бүгд 46


84.8 хувийн саналаар байнгын хорооны санал дэмжигдлээ.

42.Төслийн  6-р бүлгийн 1-д  дараахь агуулгатай заалт нэмэх:

“Хүний үндсэн эрх болох нэр төр, алдар хүндийг хамгаалах чиглэлээр судалгаа хийж, бодлого боловсруулан хэрэгжүүлнэ. ”УИХ-ын гишүүн Ц.Оюунбаатарын санал, ХЗБХ дэмжсэн, ЭЗБХ дэмжээгүй, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 32


Татгалзсан 15


Бүгд 47

68.1 хувийн саналаар байнгын хорооны санал дэмжигдлээ.

43.Төслийн 6-р  бүлгийн   1 дэх  арга хэмжээний  2 дахь  заалтыг дараахь байдлаар  өөрчлөн найруулах:

“Аж ахуйн нэгж , байгууллага, иргэдийн эрх зүйн мэдлэгт зориулсан гарын авлагын хүртээмж, чанар, үр нөлөөг дээшлүүлэн хууль зүйн сурталчилгааг оновчтой, хүртээмжтэй хэлбэрээр зохион байгуулах, ялангуяа хууль тогтоомж, гарын  авлагыг хэвлүүлж  баг, сумдад болон иргэдэд хүргэх ажлыг зохион байгуулна.” УИХ-ын гишүүн Б.Долгорын санал,ХЗБХ дэмжсэн, ЭЗБХ дэмжээгүй, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 20


Татгалзсан 27


Бүгд 47

57.4 хувийн саналаар байнгын хорооны санал дэмжигдсэнгүй. Карт зөв байгаа биз. Картаа та нар нэг шалгаадах. Энэ хооронд Дархан-Уул аймгийн багийн Засаг дарга, зарим байгууллагын удирдлагууд сумын иргэдийн хурлын төлөөлөгчид УИХ-ын чуулганы нэгдсэн хуралдаантай танилцаж байна. 42 хүн байна шүү дээ, 47 хүн санал хураалтанд орчихоод байна. Дахин санал хураая. Яагаад вэ гэхээр түрүүний санал хураасан дүн 47 хүний тооцоо байсан, одоо 40 хүн болчихоод байна. Тийм учраас манайхан ирээгүй хүний картуудыг сугалж байхгүй бол болохгүй шүү. ЭЗБХ дэмжээгүй. Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 17


Татгалзсан 23


Бүгд 40

57.5 хувийн саналаар байнгын хорооны санал дэмжигдсэнгүй.

44.Төслийн 6-р  бүлгийн 1-д  дараахь агуулгатай заалт нэмэх:

“Төрийн мэдээлэл сэтгүүлийг  баг, хороодод  захиалж өгөх боломжийг  судалж  шийдвэрлэнэ.” УИХ-ын гишүүн Б.Долгор , Н.Болормаа,  Б.Өвгөнхүү нарын санал, ХЗБХ ,ЭЗБХ дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 32


Татгалзсан 8


Бүгд 40

80.0 хувийн саналаар байнгын хорооны санал дэмжигдлээ.

45.Төслийн 6-р  бүлгийн 3-т  дараахь агуулгатай заалт нэмэх:

“Нийслэл, орон нутгийн төр захиргааны албан хаагчдыг сургах, давтан сургах зохион байгуулалтын арга хэмжээг үргэлжлүүлэн хэрэгжүүлнэ.” УИХ-ын гишүүн Ц.Дамирангийн санал,ТББХ ,ЭЗБХ дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 32


Татгалзсан 9


Бүгд 41

78.0 хувийн саналаар байнгын хорооны санал дэмжигдлээ. 

46..Төслийн 6-р  бүлгийн 3 дахь арга хэмжээний 1 дэх заалтыг дараахь байдлаар өөрчлөн найруулах:

  “Төсвийн байгууллагын удирдлага санхүүжилтийн тухай хуулийг    хэрэгжүүлэх явцыг түргэтгэх, Засаг захиргаа, нутаг дэвсгэрийн нэгж, түүний  удирдлагын тухай хуульд нэмэлт өөрчлөлт оруулна.” Бид нар Их Хурлынхаа хэлэлцэх хэргийн төлөвлөгөөнд оруулж баталдаг юмаа энд баталчих гээд байх шиг байна. Долгор гишүүн татаад авчихгүй юмуу? Энэ хэлэлцэх асуудлын төлөвлөгөөнд ороод явдаг юм байна. Долгор гишүүний саналыг дэмжиж байна. Гэхдээ Үндсэн чиглэлд орох хэрэггүй юм байна.

47.Төслийн 6-р  бүлгийн 3 дахь арга хэмжээний 7 дахь  заалт буюу “ Зарим аймаг,   сум, багийн бүтэц, зохион байгуулалтыг боловсронгуй болгох арга хэмжээ авна” гэснийг   хасах. УИХ-ын гишүүн Б.Долгорын санал, ТББХ , ЭЗБХ дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 37


Татгалзсан 4


Бүгд 41

90.2 хувийн саналаар байнгын хорооны санал дэмжигдлээ.

48.Төслийн 6-р  бүлгийн 3 дахь арга хэмжээний 8 дахь  заалтыг дараахь байдлаар өөрчлөн найруулах:

 
“Төрийн албан тушаалтны ёс зүйн хэм хэмжээг  тогтоож  мөрдүүлэх, төрийн захиргааны байгууллагын үйл  ажиллагаанд хүнд   суртал гаргах, эрх  мэдлээ хэтрүүлэх, хууль  үл хүндэтгэх, хүний эрх зөрчих явдал гаргуулахгүй байхад  анхаарал тавьж ажиллана.” УИХ-ын гишүүн Н.Болормаагийн санал, ТББХ  дэмжсэн, ЭЗБХ дэмжээгүй, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 28


Татгалзсан 14


Бүгд 42

66.7 хувийн саналаар байнгын хорооны санал дэмжигдлээ.

49.Төслийн 6-р  бүлгийн 3-т  дараахь агуулгатай заалт нэмэх:

 
“Засаг захиргааны анхан  шатны нэгж болох баг,  хорооны удирдлагын  чадавхийг дээшлүүлэх арга  хэмжээ авна.”  УИХ-ын гишүүн Б.Долгор, Н.Болормаа анрын санал, ТББХ , ЭЗБХ дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 37


Татгалзсан 5


Бүгд 42

88.1 хувийн саналаар байнгын хорооны санал дэмжигдлээ.

 
50.Засгийн газар олон улсын санхүү банкны байгууллагуудтай зөвшөлцсөний үндсэн дээр 2003 оны төсвийн төслийг шинэчилж байгаатай уялдуулан төсвийн дунд хугацааны тогтвортой байдлыг хангах зорилгоор Үндсэн чиглэлийн төслөөс дараах заалтуудыг хасах санал ирүүлсэн болно. Үүнд:


1.Төслийн 1.9-ийн "Арилжааны банкууд үнэт цаасны арилжаанд оролцох талаар Банкны тухай болон бусад холбогдох хууль тогтоомжид өөрчлөлт оруулан хууль зүйд нийцүүлнэ".


2.Төслийн 4.15-ийн "Төсвийн байгууллагын удирдлага, санхүүжилтийн тухай хуульд нийцүүлэн төрийн ба төсвийн байгууллагын ажилтны цалин хөлсийг ажлын үр дүнтэй холбож нэмэгдүүлэх арга хэмжээ авна"


3.Төслийн4.15-ийн "Нийгмийн даатгалын сангаас олгох тэтгэврийн хэмжээг дунджаар 20 хувиар нэмэгдүүлэх арга хэмжээг хэрэгжүүлнэ"


4.Төслийн 4.15-ийн "Тэтгэврийн нас хүрээгүй нөхөн олговор авагчдын нөхөн олговрын доод хэмжээг бүрэн тэтгэврийн доод хэмжээтэй уялдуулан нэмэгдүүлэх арга хэмжээ авна"


5.Төслийн 4.15-ийн "Алслагдсан болон говь нутагт ажиллаж байгаа төрийн албан хаагчдад тусгай /бүсийн/ нэмэгдэл олгох асуудлыг судалж шийдвэрлэнэ" ЭЗБХ дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя


Дэмжсэн 33


Татгалзсан 9


Бүгд 42


78.6 хувийн саналаар байнгын хорооны санал дэмжигдлээ.

51. 2003 оны төсвийн төслийн эхний хэлэлцүүлгийн явцад дараахь саналыг Үндсэн чиглэлийн төслийг хэлэлцэх үед санал хурааж шийдвэрлэхээр шилжүүлсэн байна.


“Төрийн өмчийн их, дээд сургуулиудын тогтмол зардлыг хасч байгаатай холбогдуулан, тэдгээрийг улсын үйлдвэрийн статустай болгож, үйл ажилгааг нь бие даалгах асуудлыг үе шаттайгаар шийдвэрлэнэ.” гэсэн заалтыг нэмж оруулах. УИХ-ын гишүүн С.Дуламын санал, ТБХ, НББХ дэмжсэн. Байнгын хороо дэмжсэн үү.


Т.Очирхүү:
-Энэ байнгын хороогоор ороогүй юм.


С.Төмөр-Очир:
-Үндсэндээ бид нар төсөв ярьж байсан хэлэлцсэн юм. Энд оруулъя гээд. Та нар байнгын хороон дээрээ энийг яриагүй юмуу? Байнгын хороон дээр дараагийн хэлэлцүүлэгт оруулж ирье. Ингээд зарчмын зөрүүтэй саналуудаар санал хурааж дууслаа. Ингээд одоо эцсийн хэлэлцүүлэгт бэлтгэхээр Эдийн засгийн байнгын хороонд шилжүүллээ. Дараа хэлэлцүүлэгтэй учраас дахин яриад яахав. Ярихаар юм байвал Байнгын хороон дээрээ тодотгож яриарай. Ажлын хэсгийнхэнд баярлалаа.


Дараагийн хэлэлцэх асуудалд оръё. Төрөөс мөнгөний бодлогын талаар талаар 2003 онд баримтлах үндсэн чиглэл батлах тухай УИХ-ын тогтоолын төслийн анхны хэлэлцүүлгийг явуулъя. Тогтоолын төслийн талаар Эдийн засгийн байнгын хорооны дүгнэлтийг сонсоё. Эдийн засгийн байнгын хорооны дүгнэлтийг Ганбямба гишүүн танилцуулна.


Ажлын хэсэг Батсүх-Монголбанкны тэргүүн дэд ерөнхийлөгч, Ариунтунгалаг-Монголбанкны ерөнхийлөгчийн туслах, ерөнхий эдийн засагт, Баясгалан-Санхүү, эдийн засгийн яамны салбарын хөгжлийн удирдлага, зохицуулалтын газрын дарга, Лхагвасүрэн-Монголбанкны бүртгэл тооцоо, мэдээллийн технологийн газрын захирал, Одонгуа-Монголбанкны валютын газрын дарга, Чимгээ-Монголбанкны хяналт шалгалтын газрын дарга, Энххуяг-Монголбанкны мөнгөний бодлого, судалгааны газрын захирал байна.


Н.Ганбямба:
-Өөлд гуайн илтгэлийг уншъя. Улсын Их Хурлын дарга, эрхэм гишүүд ээ,


Төрөөс мөнгөний бодлогын талаар 2003 онд баримтлах үндсэн чиглэлийг батлах тухай УИХ-ын тогтоолын төслийг Улсын Их Хурлын чуулганы нэгдсэн хуралдаанаар 2002 оны 11-р сарын 8-ны өдөр хэлэлцээд Эдийн засгийн байнгын хороонд шилжүүлсний дагуу тус байнгын хороо 11-р сарын 13-ны өдөр анхны хэлэлцүүлгийг хийлээ. Төслийн талаар УИХ-ын чуулганы нэгдсэн хуралдаанд дараахь дүгнэлтийг оруулж байна. үүнд:


2003 онд инфляцийн түвшинг 5 хувьд барих зорилт тавьж байна. Ингэснээр улс орны эдийн засаг, нийгмийн амьдралд үзүүлэх сөрөг нөлөөллийг бууруулах, үнийн өсөлтийг хязгаарлах бодлогыг хэрэгжүүлэх, бодлогын гол хэрэгсэл болсон төв банкны үнэт цаасны арилжааг мөнгөний шууд бус удирдлагын хүрээнд үргэлжлүүлэх, төв банкны үнэт цаасны гүйлгээг Монголбанкны алт, гадаад валютын арилжаа, засгийн газрын өрийн бичгийн захтай илүү нягт уялдуулах нь чухал гэж үзлээ. 


Эдийн засаг дахь хүүгийн түвшинг бууруулах, мөнгө санхүүгийн таатай орчин бүрдүүлэхэд чиглэсэн үйл ажиллагааг идэвхтэй явуулж, гадаад дотоодын хөнгөлөлттэй эх үүсвэрийг банк, санхүүгийн салбарт оруулах, банкнаас гадуурх бэлэн мөнгийг багасгах, ханшийн хэлбэлзлийг өнгөрсөн жилүүдийн түвшинд хадгалах замаар ханшийн уян хатан бодлого баримтлах, банк бус санхүүгийн байгууллагын эрх зүйн зохицуулалтыг боловсронгуй болгох ажлыг зохион байгуулахаар төлөвлөж байгаа нь мөнгөний бодлогын ирэх оны зорилтын чухал хэсэг гэж үзэж байна.


Нөөц мөнгөний хэмжээ болон төгрөгийн валютын ханшийг удирдахдаа эдийн засагт ялангуяа гадаад худалдааны тэнцэлд үзүүлэх нөлөөг дээшлүүлэхийг чухалд үзэж байна. Төв банкнаас хэрэгжүүлж буй мөнгөний бодлого, макро эдийн засаг болон, банк санхүүгийн талаарх судалгааны ажлуудыг нийтийн хүртээл болгох, банкуудын төлбөрийн чадвар, үйл ажиллагааг цаашид ч гэсэн нийтэд ил тод нээлттэй байлгах арга хэмжээг хэрэгжүүлэхээр төлөвлөж байна.


Төрөөс мөнгөний бодлогын талаар баримтлах үндсэн чиглэлд санхүүгийн салбарын өнөөгийн тогтворжилтыг бэхжүүлэх, санхүүгийн зуучлалыг бүх чиглэлээр гүнзгийрүүлэх, банкны үйлчилгээний хүрээ, хүртээмжийг өргөжүүлэх, олон нийтийн банкны салбарт итгэх итгэлийг улам дээшлүүлэх, хөрөнгө оруулалтыг хөхүүлэн дэмжихэд чиглэсэн бодлогыг хэрэгжүүлэхээр туслаа. Арилжааны банкуудаас төлбөр тооцооны дэвшилтэт хэлбэрүүдийг нэвтрүүлж эхэлснийг дэмжих зорилгоор Дэлхийн банктай хамтран төлбөр тооцооны үндэсний сүлжээ байгуулах ажлыг дэмжиж байна.


Төв банкны бие даасан байдлыг бэхжүүлэх, Монголбанкны үйл ажиллагааг олон нийтэд нээлттэй байлгах, шийдвэр гаргах, бодлого боловсруулах ажлын чанарыг дээшлүүлэх зорилгоор Монголбанкны зөвлөлийг өргөтгөх эрх зүйн байдал, төрийн мөнгөний бодлогыг боловсруулах тогтолцоог боловсронгуй болгох чиглэл баримталж байгааг зүйтэй гэж үзэж байна. Монголбанк, Засгийн газрын санхүүгийн зуучлагчийн үүргийг төв банкны тухай хуулиар олгосон эрх хүрээнд зохицуулах боломжтой гэж үзэж эдийн засаг дахь хүүгийн түвшинг бууруулах, мөнгө санхүүгийн таатай орчинг бүрдүүлэх үүднээс гадаадаас хөнгөлөлттэй эх үүсвэр дайчилж, бодит эдийн засагт оруулах гэсэн УИХ-ын тогтоолын төслийн хавсралтын 1.2 дахь заалтыг эдийн засаг дахь хүүгийн түвшинг бууруулах, мөнгө санхүүгийн таатай орчинг бүрдүүлэхэд чиглэсэн үйл ажиллагаа явуулна гэж өөрчлөн найруулах, өнөөдрийн бизнес орчинд хадгаламж нь эрсдэл ихтэй, уг асуудлаар нэмэгдэл судалгаа, мэдээлэл шаардлагатай байгаа тул хадгаламжийн даатгалын эрх зүйн орчинг бүрдүүлэх асуудлыг судалгааны түвшинд үлдээж, үндсэн чиглэлийн төслийн 2.6 дахь заалтаас хадгаламжийн даатгал гэснийг хасах тухай зарчмын зөрүүтэй саналууд Байнгын хорооны гишүүдийн дэмжлэг авсан болно.


Олон улсын байгууллагаас арилжааны банкуудаар дамжуулан хэрэгжүүлж буй төсөл, хөтөлбөрийн зээлийн үр дүнг хамтран судалж, УИХ-д танилцуулахыг Засгийн газар болон Монголбанкинд үүрэг болгох нь зүйтэй гэж эдийн засгийн байнгын хорооны гишүүд үзсэн болно. Түүнчлэн иргэдийн банкинд итгэх итгэлийг дээшлүүлэх, гүйлгээнд байгаа сул чөлөөтэй мөнгөн хөрөнгийг банкинд төвлөрүүлэх бодлогыг төрөөс дэмжих үүднээс хадгаламжийн хүүгийн орлогоос татвар авах асуудлыг хойшлуулах, иргэний хуулийн банкны үйлчилгээнд саад болж буй өөр хоорондоо зөрчилтэй зарим заалтыг өөрчлөх асуудлыг Монголбанк Засгийн газартай хамтран судалж, энэ онд багтаан зохих журмын дагуу шийдвэрлүүлэх арга хэмжээ авах шаардлагатай байна.


Эдийн засгийн байнгын хорооноос гаргасан зарчмын зөрүүтэй саналын томъёоллыг УИХ-ын эрхэм гишүүдэд хүргүүлсэн тул хэлэлцэн шийдвэрлэж, төрөөс мөнгөний талаар 2003 онд баримтлах үндсэн чиглэл батлах тухай УИХ-ын тогтоолын төслийг анхны хэлэлцүүлгээр баталж өгөхийг хүсье. Анхаарал тавьсанд баярлалаа.


С.Төмөр-Очир:
-Төрөөс мөнгөний бодлогын талаар 2003 онд баримтлах үндсэн чиглэлийн төсөл дэх зарчмын зөрүүтэй саналын томъёолол та бүхэнд тарсан байгаа. Энэ томъёоллоор санал хураалт явуулъя.


1.Тогтоолын төслийн хавсралтын 1.2 дахь заалтыг дор дурдсанаар өөрчлөн найруулах:


1.2.Эдийн засаг дахь хүүгийн түвшинг бууруулах, мөнгө санхүүгийн таатай орчинг бүрдүүлэхэд чиглэсэн үйл ажиллагаа явуулна. Содхүү гишүүний санал байна, ЭЗБХ дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 33


Татгалзсан 12


Бүгд 45


73.3 хувийн саналаар байнгын хорооны санал дэмжигдлээ.


2.Тогтоолын төслийн хавсралтын 2.6 дахь заалтын “хадгаламжийн даатгал” гэснийг хасах байнгын хорооны санал байна. Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 36


Татгалзсан 8


Бүгд 44


81.8 хувийн саналаар байнгын хорооны санал дэмжигдлээ.


3.Тогтоолын төсөлд дор дурдсан агуулгатай 3 дахь заалт нэмэх:


3.Олон улсын байгууллагаас арилжааны банкуудаар дамжуулан хэрэгжүүлж буй төсөл, хөтөлбөрийн зээлийн үр дүнг хамтран судалж, Улсын Их Хуралд танилцуулахыг Засгийн газар, Монголбанкинд үүрэг болгосугай гэсэн байнгын хорооны санал байна. Эдийн засгийн байнгын хорооны саналыг дэмжье гэдгээр санал хураалт явуулъя.


Дэмжсэн 40


Татгалзсан 4


Бүгд 44


90.9 хувийн саналаар байнгын хорооны санал дэмжигдлээ.


Зарчмын зөрүүтэй саналуудаар санал хурааж дууслаа. Байнгын хорооноос тогтоолын төслийг анхны хэлэлцүүлгээр нь батлая гэсэн горимын санал орж ирсэн. Байнгын хорооны саналыг дэмжиж анхны хэлэлцүүлгээр батлая гэдгээр санал хураалт явуулъя.


Дэмжсэн 41


Татгалзсан 3


Бүгд 44


93.2 хувийн саналаар байнгын хорооны горимын санал дэмжигдэж, анхны хэлэлцүүлгээр батлая гэдэг нь дэмжигдлээ.


Одоо Төрөөс мөнгөний бодлогын талаар 2003 онд баримтлах үндсэн чиглэл батлах тухай УИХ-ын тогтоолыг бүхэлд нь батлая гэдгээр санал хураалт явуулъя.


Дэмжсэн 43


Татгалзсан 0


Бүгд 43


100.0 хувийн саналаар Төрөөс мөнгөний бодлогын талаар 2003 онд баримтлах үндсэн чиглэл батлах тухай УИХ-ын тогтоол батлагдлаа. Ажлын хэсгийнхэнд баярлалаа.

Дараагийн хэлэлцэх асуудалдаа оръё. Монгол Улсын 2003 оны төвлөрсөн төсвийн тухай хуулийн төслийн 3 дахь хэлэлцүүлгийг явуулъя. Ажлын хэсгийг урьж байна. Санхүүгийн эдийн засгийн дэд сайд Энхтайван, СЭЗЯ-ны төсвийн бодлого зохицуулалтын газрын дарга Сандагдорж, СЭЗЯ-ны Төсвийн бодлого зохицуулалтын газрын орлогч дарга Энхбаяр, СЭЗЯ-ны бодит салбарын хэлтсийн дарга Хаянхярваа, Зарлага санхүүжилтийн хэлтсийн дарга Нанзаддорж байна. Хаянхярваагийн хэлтэс чинь хөрөнгө оруулалтын гэдгээ болиод бодит гэдэг болчихсон юмуу? Угаасаа тийм юмуу? Бид нар хуучнаараа хөрөнгө оруулалтын газрын дарга гээд явдаг юм байна шүү дээ. Бодит салбарын хэлтсийн дарга. 

Монгол Улсын 2003 оны төвлөрсөн төсвийн тухай хуулийн төслийн 3 дахь хэлэлцүүлэгт бэлтгэсэн тухай танилцуулгыг Байнгын хорооны дарга Баяртсайхан танилцуулна.

Н.Баяртсайхан:
-Улсын Их Хурлын дарга, эрхэм гишүүд ээ,

 
Монгол Улсын 2003 оны төвлөрсөн төсвийн тухай хуулийн төслийн хоёрдугаар хэлэлцүүлгийг УИХ-ын чуулганы нэгдсэн хуралдаанаар 2002 оны 11-р сарын 14, 15-ны өдрүүдэд хийж, 3-р хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.


Төсвийн байнгын хорооны 2002 оны 11-р сарын 19-ний өдрийн хуралдаанаар Монгол Улсын 2003 оны төвлөрсөн төсвийн тухай хуулийн төслийг 3-р хэлэлцүүлэгт бэлтгэсэн тухай асуудлыг хэлэлцэв.


Монгол Улсын төвлөрсөн төсвийн хоёрдугаар хэлэлцүүлгийн явцад Улсын Их Хурлын гишүүдийн дэмжлэг авсан саналыг төсвийн төсөлд тусгалаа. Ингэснээр төсвийн төсөлд дараахь өөрчлөлт орохоор байна.


Төсвийн орлого 10.1 тэрбум төгрөгөөр, төсвийн нийт зарлага 6.8 тэрбум төгрөгөөр нэмэгдэж байна.


Мөн 2003 онд нийгмийн хамгааллын талаар засгийн газар тусад нь асуудал боловсруулан УИХ-д танилцуулах нь зүйтэй гэж үзэж буй тул энэ зориулалтаар төлөвлөсөн хөрөнгөнд зохицуулалт хийж байгаа болно.


Төсвийн байгууллагын орон тооны хэмнэлт,бүтцийн өөрчлөлтийн дагуу гарах цалингийн хэмнэлтийг Дэлхийн банкны зөвлөмжийн дагуу тухайн төсөвт нь буцааж суулгасантай холбогдон төвлөрсөн болон орон нутгийн төсөв хоорондын үзүүлэлтэд өөрчлөлт орохоор байна.


Мөн дээрх өөрчлөлттэй холбоотой төсвийн төвлөрүүлэн захирагчдын санхүүжилтийн хэмжээнд өөрчлөлт орно.


Монгол Улсын төвлөрсөн төсвийн хөрөнгө оруулалтын зардал 2-р хэлэлцүүлгээр дэмжигдсэн саналуудын нийт дүнгээр 2.4 тэрбум төгрөгөөр нэмэгдэж байгаа. Эдгээр саналыг хөрөнгө оруулалтын нийт дүнд багтаан зохицуулалт хийх шаардлага гарч байгаа бөгөөд зохицуулалтыг Засгийн газар хариуцан хийж УИХ-д танилцуулах юм.


УИХ дахь МАХН-ын бүлгийн хуралдаанаас гарсан шийдвэрийн дагуу төсвийн 2-р хэлэлцүүлгээр олонхийн дэмжлэг авсан дараахь саналуудыг 3-р хэлэлцүүлэгт оруулж дахин санал хураалгаж хасуулах саналыг Төсвийн байнгын хороо оруулж байна. Үүнд:


1.Иргэний хамгаалалтын газарт багаж хэрэгсэл худалдан авахад зориулж 60 сая төгрөгийг 2003 оны төсөвт нэмж тусгасныг хасах.


2.Завхан аймгийн Дөрвөлжин, Завханмандал, Ургамал, Эрдэнэхайрхан, Сантмаргац сумдын нам даралтын зууханд шаардагдах 100 сая төгрөгийг төсөвт нэмж тусгасныг хасах.


3.Өмнөговь аймгийн Даланзадгад, Тавантолгой, Цогтцэций сумдын 116 км цахилгаан дамжуулах шугам барих ажлыг эхлүүлэхэд зориулж 150 сая төгрөгийг төсөвт нэмж тусгасныг хасах.


4.Цагдаагийн ерөнхий газрын 2003 оны төсөвт шүүгч, прокурор, хэрэг бүртгэгч, мөрдөн байцаагч, өмгөөлөгч нарын ажиллах байрны барилгын зардалд 60 сая төгрөг нэмж тусгасныг хасах эдгээр болно.


Дээрх 4 саналаас гадна олон улсын банк, санхүүгийн байгууллагатай тохиролцсон төсвийн тэнцвэрт харьцааг хангахын тулд дараахь 2 саналыг төсвийн байнгын хорооноос оруулж байна.


1.Төсвийн тэнцлийг хангах зорилгоор олон улсын санхүүгийн байгууллага, донор орнуудаас авч ашиглах төсвийн гадаад цэвэр зээлийг 17.5 тэрбум төгрөгөөр нэмэгдүүлэх

2.2003 онд нийгмийн хамгааллын арга хэмжээний талаар Засгийн газар асуудал боловсруулан УИХ-д танилцуулах нь зүйтэй гэж үзэж байгаа тул энэ зориулалтаар төлөвлөсөн хөрөнгийн зохицуулах чиглэлээр цалингийн санг 5.2 тэрбум төгрөгөөр нэмэгдүүлэх, тэтгэврийн санхүүжилтийг 4.5 тэрбум төгрөгөөр хорогдуулах.


Улсын Их Хурлын эрхэм гишүүд ээ,


Төсвийн төсөлд Төсвийн байнгын хорооны дээрх саналуудыг хүлээн авбал Дотоодын нийт бүтээгдэхүүнд улсын төсвийн нийт алдагдал 6.1 хувиас хэтрэхгүй бөгөөд урсгал төсвийн ашиг 3.6 хувь, төсвийн нийт орлого 35.7 хувь, үүнээс татварын орлогын эзлэх хувийн жин 27.0 хувь, төсвийн нийт зарлага 41.8 хувь, үүнээс урсгал зарлага 31.4 хувь болж ОУВС, Дэлхийн банк, Азийн хөгжлийн банктай Монгол Улсын Засгийн газар хэлэлцээр хийж тохирсон төсвийн тэнцлийн зохистой харьцааг бүрэн хангахаар байна.


Монгол Улсын 2003 оны төвлөрсөн төсвийн тухай хуулийн төслийн 3-р хэлэлцүүлэгтэй холбогдуулан санал хураалгах зарчмын зөрүүтэй саналын томъёоллыг Та бүхэнд тараасан болно.


Монгол Улсын 2003 оны төвлөрсөн төсвийн тухай хуулийн 3-р хэлэлцүүлгийг хийж өгөхийг хүсье.


Анхаарал тавьсанд баярлалаа.


С.Төмөр-Очир:
-Байнгын хорооны танилцуулгатай холбогдуулж асуулт асуух гишүүд байна уу? Тогтох, Гаваа, Базархүү гишүүдээр асуултаа тасаллаа.


Н.Тогтох:
-Ашиглалтанд өгөх цахилгаан дамжуулах шугамуудаас 4-р улиралд ашиглалтанд өгөх шугам нь хэд вэ? Тэндээс энэ жил тавигдсан тодорхой хэмжээний мөнгийг хойш нь ухрааж болох тухай ярилцсан. Тэрэн дээр тийм арга хэмжээ авч зохицуулалт хийсэн үү? Тэгээд тэр мөнгөөрөө үлдсэн жижиг объектуудыг 2004 оны эхний хагаст ашиглалтанд өгөх бололцоог хангах журмаар нэмэгдүүлж болох юмаа гэсэн нэг ийм асуулт.


Хоёрдугаарт, хөрөнгө оруулалтын жагсаалтаа гишүүдэд тараах уу? 4-р хэлэлцүүлгийн өмнө тарааж өгвөл их сайн байна, юу батлагдсан, юу батлагдаагүй гэдгийг бид мэдэх хэрэгтэй.


Н.Баяртсайхан:
-2-р хэлэлцүүлгийн үр дүнд хөрөнгө оруулалтын хэмжээ 2.4 тэрбум төгрөгөөр нэмэгдэж байгаа, энэ тухай бид Байнгын хорооны танилцуулгад дурьдсан. МАХН-ын бүлгээс өгсөн чиглэлийн дагуу энэ 2.4 тэрбум төгрөгийг хөрөнгө оруулалтын нийт дүнд өөрчлөлт оруулахгүйгээр төлөвлөсөн хэмжээнд багтааж зохицуулах ийм үүргийг өгсөн. Засгийн газар бол энэ асуудлыг авч үзэж байгаа. Засгийн газар УИХ-д танилцуулах ёстой гэж үзэж байгаа. Энд сууж байгаа Санхүү, эдийн засгийн яамны дэд сайд болоод хэлтсийн дарга, эдгээр хүмүүс Засгийн газрыг төлөөлж, ийм тийм өөрчлөлт орууллаа гэх бололцоо байхгүй байна. Санхүү, эдийн засгийн сайд гадаадад Европын холбоонд ажилтай явсан байгаа. Тэгэхээр энэ асуудлыг бид дор хаяж Санхүү, эдийн засгийн сайд өөрөө хариуцаж Засгийн газрын хуралдаанаар оруулж хэлэлцүүлэх ёстой. Ингэж байж Их Хуралд танилцуулах ёстой гэж үзэж байгаа юм.


Тийм учраас би 4-р улиралд цахилгаан дамжуулах шугам тэд байна, хөрөнгө оруулалтын жагсаалтаа ингээд өөрчилчихлөө гэж мэдэмхийрч хэлэх юм надад алга. Эдгээр хүмүүстэй бид байнга мэдээлэл авч ажиллаж байгаа. Надад өгч байгаа одоогийн мэдээлэл юу байна гэхээр нийтдээ 2003 онд 19 цахилгаан дамжуулах шугамыг ашиглалтанд оруулахаар төлөвлөж байгаа. 2003 оны хөрөнгө оруулалтын төлөвлөгөөнд оруулсан 2.4 тэрбум төгрөгийг бүрэн шингээсэн нөхцөлд энэ 19 шугамаас 11-ийг 2003 онд багтааж ашиглалтанд оруулна гэж анх төвлөрсөн төсвийн төслийг Засгийн газар өргөн барихдаа тооцож байсан, 19-өөс 11-ийг ашиглалтанд оруулна гэж. Тэгэхээр энэ 11 гэдэг тоо бол нэлээд доошлох юм байна гэсэн зүйлийг ярьж байгаа. Эхний тооцоогоор 5, 6 ч юм байна гэж ярьсан. Сүүлдээ нэлээд шахаж байгаа юм дуулдаж байна лээ. Одоо бол 8 болчихоод байна уу гэсэн мэдээлэлтэй байгаа, эдгээр асуудлуудыг  Засгийн газар тусгайлан авч хэлэлцэх ёстой гэсэн ийм байр суурьтай байгаа. 


С.Төмөр-Очир:
-Засгийн газар шийдээгүй байгаа болохоор жагсаалтыг өгч чадахгүй шүү дээ. Яг хуулиараа бол бид нар төсвөөрөө 39.9 млрд төгрөг гэдгээ л батлах ёстой. Тэгэхдээ тэр жагсаалтыг Их Хурал батлахгүй, бидэнд танилцагдана.


А.Базархүү:
-Тогтох гишүүний ижил асуулт юм даа. Протоколд үлдэг. Хамгийн сүүлд Улаан сайдын намын бүлгийн хурал дээр хэлсэн санал бол энэ өөрчлөлт хийснээр нэг ч шугам ашиглалтанд оруулахгүй гэсэн  ийм юу хэлсэн. Хэрвээ ийм маягаар Засгийн газар эрхээ авчихаад өөрсдөө ажиллах гэж байгаа бол Их Хурал энэ байр суурийг хүлээж авч болохгүй. Тийм учраас 2.4 млрд-ыг шингээсний төлөө ашиглалтанд орох объектын тоо буурах тухай асуудал байж болохгүй. Тийм боломж ч бий. Тэгээд Их Хурал дээрээ юмуу, намын бүлэг дээр шантаж маягтай юм хийчихээд тэгээд тэр маягаар цаашаа бодлого болгох гэж байгаа бол энэ  биш шүү. Их Хурал ашиглалтанд орох объектыг нэг бүрчлэн хэлэлцэж баталдаг. Шинээр эхлэх объектыг баталдаг байх учиртай.


Тийм учраас энийг Энхтайван сайд эд нар анхаарна биз. Нэг их томорхоод байдгийгаа болих хэрэгтэй Сангийн яам.


С.Төмөр-Очир:
-Тэрний талд бид нар нэг ойлголттой байгаа. Сая Баяртсайхан гишүүн хэллээ шүү дээ. Ашиглалтанд орох бол ямар ч байсан 8 болж байгаа юм байна. Мөнгө нь нэмэгдэж байхад ашиглалтанд орох юм нь багасч байдаг тийм логик байж болохгүй шүү дээ. Тийм учраас энийг Улсын Их Хурал сая Баяртсайхан даргын авсан мэдээллээр бол ашиглалтанд орох нь 11-ээс чинь 8 болж байгаа юм байна. 2.4 тэрбум төгрөг нэмэгдээд бас тэрнийг тодорхой юманд зарцуулсны зэрэгцээгээр Засгийн газар өөрөө мэдэж зарцуул гэсэн хэдэн төгрөг байгаа тийм ээ? 400 хэдэн сая төгрөг байгаа. Тийм учраас бид нар энд Базархүү гишүүнтэй санал нэг байна. Өгч байгаа мөнгө нь хэрэглэх мөнгө нь нэмэгдээд байхад ашиглалтанд орох объект нь багасдаг тийм логик ерөөсөө байж болохгүй. Энэ мөнгийг харин бага шиг мөнгө зарцуулаад 2003 онд ашиглалтанд орчих бололцоотой объектуудад Засгийн газар зохицуулах ёстой гэж ойлгож байгаа шүү дээ. Ингэснээр ашиглалтанд орох объектын хэмжээ нэмэгдэнэ гэж ойлгож байгаа.


П.Жасрай:
-2.4 млрд-ыг объектоор санал хураахад нэмэгдсэнийг нь эргүүлээд 39.9-дөө багтаан шингээхээр Засгийн газар ажиллаж байгаа учраас ашиглалтанд орох объект буурахад хүрч байна гэж байгаа чинь зөв юм биш үү логик нь. 


С.Төмөр-Очир:
-Үгүй, үгүй. 11 гэж байж байгаад буурна гэж ярьсан Улаан сайд. Одоо Улаан сайдын бүлэг дээр ярьж байсан тооноос Баяртсайханы яриад байгаа тоо тэр 11-д хүрэхгүй байж болно, бид нар заавал 11-д хүргэх гэж байгаа юм биш. Бид нарын одоо явж байгаа Улаан сайдын 5, 6-хан юм орох нь байна шүү гэдэг чинь нэмэгдэнэ шүү гэсэн логик хэлж байгаа байхгүй юу. Логик нь тийм.


П.Жасрай:-Ер нь хөдлөнө шүү дээ.


С.Төмөр-Очир:
-Хөдлөнө.


Ш.Бадам:
-Уржигдар намын бүлэг хуралдсан гэсэн. Ганцхан Уулбаяны шугамаар ярьсан гэж сонссон. Улаан гишүүн гадаадад томилолттой. Би ажлын хэсгээр байхгүй байх үед Сүхбаатарын ганц тэрнийг намын бүлэг ярилаа гэсэн. Тэр ямар учиртай ярьсан юм. Тэгээд тэр ярьсан асуудлыг чуулган дээр ярих байна уу, үгүй байна уу? гэдэг асуудал байгаа юм л даа. Хэрвээ тэрнийг энд ярьж санал хураахаар бол би бас намын бүлэг дээр байгаагүй учраас тайлбараа хэлмээр байгаа юм. Тэр ямар учиртай болов. Уг нь тэр Сүхбаатарын Уулбаяных чинь өнгөрсөн жил бид нар санал хураагаад батлаад 2 жилийн хугацаанд барина гээд 100 сая төгрөг төлөвлөөд энэ жил ажил нь эхлээд буруу тайлбар өгсөн байна лээ л дээ, намын бүлгийн хурал дээр. 140 саяын ажил хийсэн. Одоо тэрбум төгрөгийг яаж хийдэг юм гээд.


Одоо Сүхтөмөр гээд компани байж байгаа шүү дээ. Эрчим хүчний барилга, трестийн компани гээд. Одоо тэр чинь 54 км, 80 км-ийнхаа 54-т нь нүхийг нь ухаад шонгий нь зоочихоод одоо анкуудаа гагнаж байгаа. Үндсэндээ мөнгө нь байдаг юм бол энэ онд өгчихөд бэлэн байна гэж байгаа тийм эд шүү дээ. Тэгээд бид нар намын бүлэг дээр ярьсан, Төсвийн байнгын хороон дээр учрыг хэлээд Төсвийн байнгын хороо ашиглалтанд оруулъя гэж шийдсэн. Намын бүлэг дээр би учрыг нь хэлээд намын бүлэг энийгээ ашиглалтанд оруулъя гэж ярьсан. Бидний ярьж байгаа гол бодлого чинь ашиглалтанд оруулах юмнуудаа оруулчихъя гэсэн шүү дээ.


Гэтэл 1 жил бариад орчих юмыг 3 жил болохоор ингэж сунгаж байгаа явдал чинь бидний бодлоготой зөрчилдөөд байгаа юм л даа. Энэ удаа хоёр хүний хувийн маргаанаас болсон асуудал бүр аймгийн чанартай болоод, тэгээд Уулбаяны 80 км-ын шугам урд нь бид нар 100 гаруй сумыг холбосон. Энэ байтугай тэрбум төгрөгөөр Дундговийн Эрдэнэдалай, Дорноговийн Алтанширээ гээд барьж л байсан шүү дээ. Тэгээд одоо нэг хоёр хүний маргаанаас Тогтох гуай Улаан гишүүнтэй муудалцаад ингээд нойтон хамуу шиг юм явсаар явсаар байж байгаад эцсийн эцэст Төсвийн байнгын хороог ч эзэмдээд, Эдийн засгийн байнгын хороог ч эзэмдээд, намын бүлгийг 2, 3 хуралдуулаад энэ хачин юм болоод байна шүү. Хамгийн сүүлчийн намын бүлгийн хурал дээр намайг байж байх үед Ерөнхий сайд, намын дарга хоёр дэмжээд санал өргөөд энийг батлах юм байна, ашиглалтанд оруулна гээд бүгдээрээ л шийдсэн шүү дээ. Тэгсэн чинь уржигдарын намын бүлгийн хурлыг бүр ойлгохгүй байгаа юм. Хэрвээ тэгж ярих асуудал гарцаагүй болсон болбол тэр хоёр холбогдогч хүнийг байлцуулж байгаад ингээд хэлэлцээд тайлбараа сонсоод хийсэн бол аятай байхуу.


Би өнөөдөр Сүхтөмөрийн компанитай холбоо барилаа л даа. Сумынх нь Засаг дарга ч энд байж байгаа. 54 км нүхийг нь ухчихаад, одоо мөнгөө л өгдөг юм бол би энэ онд барина гэж байна шүү дээ. Тэгээд 12 сард хэрвээ он дуусахад л ажиллаж байгаад бид 600 саяыг хийчихнэ, тэгээд он гараад дулаарахаар бид хийчихнэ. Одоо анкеруудаа босгоод ингэж байгаа шүү дээ. Ийм юманд манай эдийн засгийн, хөрөнгө оруулалтын үр ашиг талаасаа ч бодсон нэг ч гэсэн сумыг гэрэлтэй болгоод ажилд оруулчихвал энэ чинь Монгол улсын л нэг сум шүү дээ, Бадамын хувийн сум биш. Улааны хувийн сум биш. Тогтох гуай тэгээд байгаа юм л даа, энийг чинь Улааны тойрог гэсэн чинь чинийх байсан юмуу гээд уучлалт гуйх маягтай нэг инээж байгаа юм.


Ингээд хоёр хүний хувийн хэрүүл чинь явсаар байж байгаад бүхэл бүтэн аймаг, сумын хэмжээний хачин маргаан болгоод, бие биентээгээ өс авч байгаа юм шиг ийм юманд хүргэж байдаг энэ асуудал утгагүй байна шүү. Тийм учраас байдлыг ийм эвгүй байдалд оруулмааргүй байна. Сангийн яам ч гэсэн энэнд хөтлөгдөөд баймааргүй байна. Хэрвээ ярих гэж байгаа бол улсуудыг нь байлцуулж байгаад хуралдах ёстой байсан шүү дээ. Тийм учраас уржигдарын намын бүлгийн хурлын шийдвэрийг би яах юм, энд яригдах юмуу, яригдахгүй тэгээд өнгөрч байгаа юмуу? Юу гэж тэр хурлыг хийсэн юм гэдэг сонин болчихоод байна.


С.Төмөр-Очир:
-Бүлгийн даргыг урина. Баяртсайхан даргаа Төсвийн байнгын хороон дээр ерөөсөө яригдаагүй юу? Намын бүлгийн дарга ирж байгаа юм байна. Намын бүлгийн даргаас тусад нь асуугаарай. Би асуулт асуухаар нэрээ ирүүлсэн улсууд дууссан. Асуулт, хариултаа таслая. Ингээд санал ирсэн байна. Санал хураалт явуулна.

1.Иргэний хамгаалалтын газарт багаж хэрэгсэл худалдан авахад зориулж 60 сая төгрөгийг 2003 оны төсөвт нэмж тусгасныг хасах. Намын бүлгийн санал байна, Төсвийн байнгын хороо дэмжсэн байна. Төсвийн байнгын хорооны саналыг дэмжье гэдгээр санал хураалт явуулъя.

Дэмжсэн 41

Татгалзсан 4

Бүгд 45

91.1 хувийн саналаар байнгын хорооны санал дэмжигдлээ.

2.Завхан аймгийн Дөрвөлжин, Завханмандал, Ургамал, Эрдэнэхайрхан, Сантмаргац сумдын нам даралтын зууханд шаардагдах 100 сая төгрөгийг төсөвт нэмж тусгасныг хасах. Намын бүлгийн санал байна, Төсвийн байнгын хороо дэмжсэн байна. Төсвийн байнгын хорооны саналыг дэмжье гэдгээр санал хураалт явуулъя.

Дэмжсэн 38

Татгалзсан 7

Бүгд 45

84.4 хувийн саналаар байнгын хорооны санал дэмжигдлээ.

3.Өмнөговь аймгийн Даланзадгад, Тавантолгой, Цогтцэций сумдын 116 км цахилгаан дамжуулах шугам барих ажлыг эхлүүлэхэд зориулж 150 сая төгрөгийг төсөвт нэмж тусгасныг хасах. Намын бүлгийн санал байна, Төсвийн байнгын хороо дэмжсэн байна. Төсвийн байнгын хорооны саналыг дэмжье гэдгээр санал хураалт явуулъя.

Дэмжсэн 35

Татгалзсан 11

Бүгд 46

76.1 хувийн саналаар байнгын хорооны санал дэмжигдлээ.

4.Цагдаагийн ерөнхий газрын 2003 оны төсөвт шүүгч, прокурор, хэрэг бүртгэгч, мөрдөн байцаагч, өмгөөлөгч нарын ажиллах байрны барилгын зардалд 60 сая төгрөг нэмж тусгасныг хасах. Намын бүлгийн санал байна, Төсвийн байнгын хороо дэмжсэн байна. Төсвийн байнгын хорооны саналыг дэмжье гэдгээр санал хураалт явуулъя.

Дэмжсэн 34

Татгалзсан 10

Бүгд 44

77.3 хувийн саналаар байнгын хорооны санал дэмжигдлээ.

5.Төсвийн тэнцлийг хангах зорилгоор олон улсын санхүүгийн байгууллага, донор орнуудаас авч ашиглах төсвийн гадаад цэвэр зээлийг 17.5 тэрбум төгрөгөөр нэмэгдүүлэх. Төсвийн байнгын хорооны санал байна. Төсвийн байнгын хорооны саналыг дэмжье гэдгээр санал хураалт явуулъя.

Дэмжсэн 36

Татгалзсан 9

Бүгд 45

80.0 хувийн саналаар байнгын хорооны санал дэмжигдлээ.

6.2003 онд нийгмийн хамгааллын арга хэмжээний талаар Засгийн газар асуудал боловсруулан УИХ-д танилцуулах нь зүйтэй гэж үзэж байгаа тул энэ зориулалтаар төлөвлөсөн хөрөнгийн зохицуулах чиглэлээр цалингийн санг 5.2 тэрбум төгрөгөөр нэмэгдүүлэх, тэтгэврийн санхүүжилтийг 4.5 тэрбум төгрөгөөр хорогдуулах. Төсвийн байнгын хорооны санал байна. Төсвийн байнгын хорооны саналыг дэмжье гэдгээр санал хураалт явуулъя.

Дэмжсэн 39

Татгалзсан 6

Бүгд 45

86.7 хувийн саналаар байнгын хорооны санал дэмжигдлээ.


Байнгын хорооноос гаргасан зарчмын зөрүүтэй саналаар санал хурааж дууслаа. Монгол Улсын 2003 оны төсвийн тухай хуулийн төслийн 3 дахь хэлэлцүүлэг үүгээр дуусч байна. 4 дэх хэлэлцүүлэгт бэлтгэхээр Төсвийн байнгын хороонд шилжүүллээ. Өнөөдрийн чуулганы ажиллагаа дуусах тун дөхөж байна. Гэхдээ нэг зарлал байна. Үндсэн чиглэлийг маргааш төсвийн 4 дэх хэлэлцүүлгийг батлахаас өмнө батлах шаардлагатай байгаа учраас өнөө орой Эдийн засгийн байнгын хороо хуралдаад асуудлаа бэлтгэмээр байна. Ингээд Очирхүү дарга хэдэн цагаас гэдгийг зарлана биз. Ингээд хэлэлцэх асуудал дууссан учраас чуулганы нэгдсэн хуралдаан хаасныг мэдэгдье.


СОРОНЗОН ХАЛЬСНААС БУУЛГАСАН:


ХУРАЛДААНЫ НАРИЙН


БИЧГИЙН ДАРГА





Ц.НАРАНТУЯА

